
Autoqgefalia e Kishés Ortodokse té Shqipérisé né marrédhéniet shqiptaro-greke 1918-1937

PARATHENIE

Marrédhéniet ndérkombétare nuk mund té mos preken nga njé fugi aq e
papérmbajtshme, sa feja. Ajo ka gené shpeshheré vendimtare né baraspeshat ndérmjet
shteteve. Kjo, sepse vetia fetare ka vepruar né disa raste si bashképunuese me varésiné
shtetérore/kombétare té njeriut e heré té tjera, pse vetia fetare ka tejkaluar kufijté e njé
shteti té vetém. Ndérthurja mes pérkatésive té tjera té njeriut dhe vetisé fetare nuk mund
té mos preké thelbin e gjithsecilés.

Historiografia shqgiptare e ka pér¢muar ndikimin e fesé, edhe pse ai éshté mé i
gjeré, mé i thellé dhe thuajse térésisht i patrajtuar. Ngjyrimi ka gené thuajse gjithnjé fyes
né ato pak heré kur feja éshté shqyrtuar, né njé kohé, kur ajo ka gené shpeshheré
pararojé e pérkatésisé etnike e mé pas kombétare edhe pér shqiptarét.

Shembulli mé i dukshém mund té cilésohet ai i Kishés Ortodokse né rastin
shqiptar, teksa pérmban disa vecanti né krahasim me bashkésité e tjera fetare. Kéto
arsye, krahas pérafrisé vetjake kundrejt ortodoksisé dhe shqiptarisé, mé béné té zgjedh
temén “Autogefalia e Kishés Ortodokse té Shqipérisé né marrédhéniet shqiptaro-greke
1918-71937".

a) Teza dhe sfondi teorik

Kundérthéniet shkencore u ringjallén, kur Samuel Hantingtoni foli pér pérplasjen
e qytetérimeve. Céshtja nuk géndronte vetém si do té ishte bota pas Luftés sé Ftohté, por
edhe se si ka gené pérpara. Hantingtoni arsyeton pérplasjen mes nénté qytetérimeve, gé
shérbejné si grupime té médha, ku njerézit vetépérkiten né njé njési té pérbashkét fetare-
tokésore-gjuhésore a vecori té tjera pérbérése.*

Dijetarét morén hov dhe nxorén fené nga errésira e trajtimit shkencor. Mirépo,
njé ndér pyetjet mé kryesore gé lindi ishte si kishte ndikuar feja né periudhat ku ajo kishte
shérbyer si pércaktues parésor i ngjizjes sé bashkésive shogérore, po ashtu si pérplasja e
qytetérimeve do té rikrijonte rendin botéror, sipas Hantingtonit?

Ndikimi i fesé ka gené i pranishém, por shpeshheré nénvlerésohej né trajtimin
teorik. Né cilat trajta ka vepruar feja né marrédhéniet ndérkombétare?® Pranohet se ajo
ka gené gjithmoné ndikuese né katér kuptime: ligjérimi i aktoréve politiké, krijimi i
botékuptimeve té reja, pérplasjet fetare, qé shndérroheshin né pérplasje ndérkombétare
dhe dukuri ndérshtetérore fetare qé ktheheshin né céshtje ndérkombétare.’

Po né hapésirén shqiptare, né cfaré formash ka ndikuar feja né marrédhéniet
ndérkombétare? Studimi nuk mund té ishte vecse i kufizuar né kohé, hapésiré dhe
tematiké. Pér kété arsye, jané pérzgjedhur Kisha Ortodokse, periudha e mesluftés dhe
marrédhéniet shqiptaro-greke. Ky kufizim vjen, sé paku, pér katér arsye.

! Samuel P. Huntington, Pérplasja e qytetérimeve dhe ribérja e rendit botéror (Shkup, Prishting, Tirané:
Logos-A, 2009).

2 shih edhe: Fabio Petito; Pavlos Hatzopoulos, Religion in international relations: the return from exile
[Feja né marrédhéniet ndérkombétare: Rikthimi nga ekzili] (Londér: Palgrave Macmillan, 2003)

® Pér pérqasjet kryesore teorike shih: Cecelia Lynch, “A neo-Weberian approach to religion in
international politics [Njé pérqasje neo-Veberiane pér fené né politikén ndérkombétare] ”, International
Theory [Teoria ndérkombétare] (Cambridge: Cambridge University Press: 2009), 381-408; Daniel
Philpot, “The religious roots of modern international relations [Rrénjét fetare té marrédhénieve moderne
ndérkombétare] ’, World Politics 1 (2000); si edhe Simon Polinder, International relations, religion, and
the transcendent [Marrédhéniet ndérkombétare, feja, dhe trashedenti] (Leuven: Peeters, 2008)

Sé pari, ortodoksia éshté feja mbisunduese né Ballkan e rrjedhimisht roli gé mund
té luante né marrédhéniet ndérkombétare té Shqgipérisé me fqinjét éshté mé i larté sesa
bashkésité e tjera fetare. Sé dyti, ortodoksét shqiptaré kishin vegoriné e té genit né njé
milet t¢ madh mbietnik gjaté Perandorisé Osmane, té pérbéré nga helené, bullgaré,
vllehé, e etni té tjera, qé shkallé-shkallé u rrudh numerikisht dhe u shndérrua né kombin
grek, duke krijuar njé dyjézim etniko-fetar.* Sé treti, bashkéveprimi mes shtetit dhe
Kishés Ortodokse éshté pjesé e pandashme e vlerave té késaj feje, pérmbledhur né
parimin “symphonia”. Sé katérti, periudha e mesluftés mundéson njé trajtim té
drejtpérdrejté té marrédhénieve shqgiptaro-greke, teksa té dyja shtetet ishin té pavarura,
né ndryshim nga mé paré dhe té pandikuara nga ndarjet Lindje-Peréndim, té periudhés
sé mévonshme.

Punimi do té orvatet té pasqyrojé zhvillimin e pérkatésisé fetare né Shqipéri dhe
pérplasjen diplomatike shqgiptaro-greke. Pasgyrimi do té jeté né shérbim té tezés kryesore
se njohja e autogefalisé sé Kishés Ortodokse né Shqgipéri ka gené njé variabél i
marrédhénieve shqgiptaro-greke dhe ka pésuar té njéjtat ulje-ngritje me to.

“Teorité, mendimet dhe prirjet e médha té marrédhénieve ndérkombétare pérfshijné njé
paragjykim kundérfetar. Kjo nuk do té thoté se ato mohojné prerazi réndésiné e fesé, porse

ato nuk e pérfshijné fené né listén e ¢éshtjeve té réndésishme”.

Feja ka gené ndikues dhe aktor né marrédhéniet ndérkombétare, pérgjaté
historisé. Prandaj, nuk mund té thuhet se ka dicka té re né teorité bashkékohore gé i
Njohin fesé trajtén e “fuqisé sé buté” né marrédhéniet ndérkombétare. Té vepruarit si
“fuqi e buté” rrjedh ngaqé feja éshté njé ngrehiné ndérshtetérore, qé prek pérkatésiné e
mund t'i béjé besimtarét té ndikojné né pagéndrueshmériné e shtetit, pjesé e té cilit jané.
Mirépo, kisha ndikon né marrédhéniet ndérkombétare edhe duke vepruar si aktor i
miréfillté joshtetéror.®

Gjithsesi, ndikimi i fesé né marrédhéniet ndérkombétare éshté mé i kufizuar, né
sfondin e vendngjarjeve dhe periudhés kohore té shqyrtuar né kété punim. Feja ka
ndikuar né marrédhéniet shqiptaro-greke té mesluftés si levé trysnie diplomatike. Béhet
fjalé pér periudhén, kur marrédhéniet ndérkombétare béné njé pércapje té pasuksesshme
té institucionalizimit liberal, té frymézuara nga parimet uillsoniane. Ajo pérbén njé

* Mileti rum u rrudh, gjaté periudhés sé kombformimeve né Ballkan, me krijimin e Ekzarkatit Bullgar gé u
bé gendra e kombit bullgar, bashkésisé ortodokse vllehe gé u orvat té krijonte kombin vlleh, apo kombit
shqiptar gé pérthithi njé pjesé té ortodokséve shqiptaré. Nga ana tjetér, njé pjesé e réndésishme e
bullgaréve (patriarkalistét), vllehéve, shqiptaréve (arbérorét, camét ortodoksé), apo turgéve ortodoksé
mbetén pjesé e miletit rum dhe u pérfshiné né kombin grek. Ndérkaq, grekét etniké myslimané u
“pérjashtuan” nga kombi grek, pasi ai u bazua mbi miletin fetar rum. Pér procesin e shndérrimit té
“miletit rum” nga njé ngrehiné fetare mbietnike, né bazén e themelimit té kombit grek shih: Victor
Roudometof, “From Rum Millet to Greek Nation: Enlightenment, Secularization, and National Identity in
Otoman Balkan Society, 1453-1821", Journal of Modern Greek Studies 16:1 (1998).

® Jonathan Fox: “The Multiple Impacts of Religion on International Relations: Perceptions and Reality
[Impaktet e shuméfishta té fesé né Marrédhéniet Ndérkombétare: Perceptimi dhe realiteti] ”, International
Studies Review [Rishikimi i Marrédhénieve Ndérkombétare] (New York: Fall, 2001). Pér mé shumé rreth
anashkalimit té fesé si faktor né marrédhéniet ndérkombétare, shih Jonathan Fox: ‘“Religion as an
Overlooked Element of International Relations [Feja si njé element i anashkaluar i marrédhénieve
ndérkombétare] ”, International Studies Review [Rishikimi i Marrédhénieve Ndérkombétare] (New York:
Fall, 2003)

® Po aty.

periudhé kalimtare mes Koncertit té Vjenés, ku fugité e médha luanin me baraspeshén
shumépoléshe, dhe Luftés sé Ftohté, kur dy kampe botérore krijuan pérplasje dypoléshe.
Ndaj, meslufta éshté njé sfond i vecanté.” Kjo e bén tezén e punimit t& mund té trajtohet
vecmas nga c¢éshtja kishtare pérpara Luftés sé Paré Botérore dhe nga ajo pas vitit 1937,
pa pasur nevojén e rikthimit té vazhdueshém pér sgarimin e rrethanave historike. Céshtja
kishtare shqgiptare mund té shihet po ashtu né kéndvéshtrimin e marrédhénieve shqiptaro-
greke, pérpara Luftés sé Paré Botérore, si pjesé e ¢éshtjes lindore. Mirépo, ajo ishte njé
pérplasje e lévizjes kombétare shqgiptare t€ pas-Lidhjes sé Prizrenit, té
painstitucionalizuar dhe shumétrajtéshe me shtetin grek e Patriarkanén Ekumenike. Kjo
pérleshje zhvillohej né sfondin e métimeve tokésore té shpallura haptazi dhe té
pafshehura, ¢cka do té ndryshonte pas vitit 1919. Po ashtu, ¢éshtja kishtare shgiptare
ndérron formé edhe pas vitit 1937, fillimisht si pjesé e Luftés sé Dyté Botérore, pér t'u
vendosur né kornizén e betejés mes kampeve ideologjike pas vitit 1945. Rrjedhimisht,
periudha e mesluftés u pa e nevojshme té trajtohej né térésiné e vet, madje pak pérpara
fundit té Luftés sé Paré Botérore. Kjo mundésoi nisjen e trajtimit nga shqiptarizimi i
Kishés gjaté késaj lufte, gé pérbén njé cast kyc dhe shénon fillimin e njé periudhe té re né
trajtimin e ¢éshtjes kishtare.

Shqyrtimi lehtésohet nga njé parim ky¢ i ortodoksisé: “symphonia”. Ky parim
bizantin nénkupton njé ‘“baraspeshé té pérsosur” mes pushtetit laik dhe atij kishtar.
Késhtu, Kisha nuk do té ndérhynte né punét e shtetit dhe shteti nuk do té ndérhynte né
punét e brendshme té Kishés. Kjo do té thoté bashkéveprim mes dy njésive, pra gjetja e
njé baraspeshe té vazhdueshme mes shtetit dhe kishés. Né té vérteté, ajo nénkupton
pérshtatjen e Kishés né kushtet e natyrés shtetérore, pa u larguar assesi nga dogma, té
cilén shteti duhet ta nderojé. Autogefalia éshté vetégeverisja kishtare e pandikuar nga
kisha e njé shteti tjetér, ku prijési kishtar zgjidhet nga Sinodhi i Shenjté i veté kishés
vendore dhe nuk i pérgjigjet asnjé té huaji pér céshtje té geverisjes Kkishtare.
“Symphonia” nuk éshté e barasvlershme me autogefaling, edhe pse autogefalia mund té
shihet si njé parakusht i “symphonisé”, né kushtet e njé shteti t& pavarur me popullsi
vendase ortodokse. “Symphonia” nénkupton veprimin e Kishés né bashkéjetesé me
zyrtarét shtetéroré, gé né kushtet e kombshtetit do té thoté veprimin edhe mbi themele
atdhetare.?

Rrjedhimisht, “symphonia” né Shqipériné e mesluftés nénkuptonte pikérisht njé
detyrim teologjik té drejtuesve kishtaré pér té vepruar si njé kishé kombétare. Ky parim i
réndésishém dogmatik ortodoks shpjegon se pérse, sic do té shohim, té gjithé
kryepriftérinjté shgiptaré (me pérjashtim vetém té njérit) pranuan té pérvijonin krijimin e
njé kishe kombétare dhe punuan me pérkushtim mé té madh se shteti né kété drejtim.

Fuqizimi i rrymés kombétare té shtetit né té cilin Kisha vepron, éshté njé
domosdoshméri fetare. Atdhetarizmi apo nacionalizmi humanist joshovinist pérbéjné njé
parim dogmatik té fesé. Ajo cfaré ortodoksia sheh si té palidhur me vetveten nuk éshté
ideja kombétare, por nénvlerésimi i kishés para saj. Mbitheksimi i kombit ndaj kishés
éshté herezi, e pércaktuar gé prej vitit 1872 si etnofiletizém, teksa ajo do ta

" Pér trajtimin teorik t& Koncertit t& Vjenés dhe Luftés sé Ftohté shih edhe Henry Kissinger, Diplomacia,
(Tirané: Shtépia Botuese e Lidhjes sé Shkrimtaréve, 1999); Joshua S Goldstein, Marrédhéniet
Ndérkombétare, (Tirané: Dituria, 2003).

® Lucian Leustean, edit., Eastern Christianity and the Cold War, 1945-91 [Krishtérimi Lindor dhe Lufta e
Ftohté, 1945-91] (Londér: Routledge, 2010), 1.

pamundésonte natyrén e Pérgjithshme (Katholike/Universale) té Kishés Ortodokse.
Mirépo, mosmbéshtetja e atdhetarisé dhe kombit nga Kisha éshté po aq kundérortodokse.
Ky rol i Kishés éshté i pamohueshém, pér aq sa veté besimtarét jané pjesé e njé kombi.’

Rrjedhimisht, déshira e shtetit dhe kombit grek pér té pasur nén drejtim Kishén
Shqiptare, si levé trysnie, apo trajté ndikimi e sundimi té njé pjese té popullsisé shqiptare
vinte né pérplasje me njé parim dogmatik té veté ortodoksisé, si “symphonia”, duke
pérdorur edhe herezi si etnofiletizmi. Nga ana tjetér, shteti i sapokrijuar shqiptar
kérkonte té krijonte “baraspeshén e re té pérsosur” ose “symphoniné” e re mes shtetit
dhe kishés, né parime kombétare dhe né prirje pér té fugizuar kombshtetin. Kéto parime
dogmatike ortodokse pérbéjné sfondin fetar té céshtjes kishtare shgiptare né
marrédhéniet shqiptaro-greke.

b) Struktura

Ndarja e punimit né pesé kreré e mé tej né sythe té renditura sipas rrjedhés
kohore u pa e nevojshme, nisur nga natyra e céshtjes. Pérmbajtja celet me kreun e
emértuar “Céshtja kishtare shqiptare, 1918-19217, qé trajton periudhén nga fundi i
Luftés sé Paré Botérore deri né pérmbylljen e ¢éshtjes sé kufijve té Shqipériseé.

Kreu ndahet né pesé sythe, ku i pari pérshkruan “Krijimin e strukturave té para
kishtare ortodokse shqiptare”, qé kulmuan né vitin 1919: Kishén Shqiptare né SHBA e
vetéshpalljen e Arkimandrit Theofan Nolit né episkop, dhe “Argimandritiné Nasionale
Shqiptare” nga Arkimandrit Visar Xhuvani né Shqipériné e Mesme.

Sythi i dyté pérgendrohet né gendrén e lévizjes kishtare shqiptare, gé ishte Korca.
Ai pérshkruan ndodhité nga fundi i Luftés deri né vendimin e bashkimit té trevés me
geveriné e Tiranés, dy vite mé voné, dhe betején diplomatike shqiptaro-greke mbi té.
Njeriu kyc i Greqisé ishte njé kryeprift: Jakov Ngjingjilias, ish-Mitropolit i Durrésit. Ai
do té dérgohej me nismén e kryeministrit grek Venizelos dhe do té mundésonte rilindjen e
rrymés greke né Korgé. Kjo u krye népérmjet rindalimit t& meshimit né shqip, celjes sé
shkollave greke dhe njé rrjeti té frytshém pérgjimi. Pérpjekja synonte pérgatitjen e
pushtimit t¢ Korgés nga Gregia. Mospasja e trupave ushtarake té mjaftueshme e
pamundésoi planin, cka solli Protokollin e Kapshticés. Protokolli pasqyrohet né trajtén e
vérteté pér heré té paré, falé arkivave greke dhe shgiptare. Sythi trajton né fund
pérplasjen e lindur nga njé pérkujtesé kundérthénése e hartuar nga atdhetaré shqiptaré
gé rrezikoi zgjedhjet e para né Korgé dhe fijet e lévizura né prapaskené nga Hirési
Jakovi. Po ashtu, shqyrton arsyet e mosdéshtimit té zgjedhjeve né Gjirokastér, edhe pse
ai gark kishte njé prani domethénése té pakicés greke.

Sythi i treté shtjellon rrymat e ortodokséve shqiptaré pér zgjidhjen e ¢éshtjes
kishtare dhe madhésité e tyre, nga zgjidhja e njéanshme e mbéshtetur nga Fan Noli dhe
vatranét, te zgjidhja e kujdesshme gé kérkonin atdhetaré liberalé si Sotir Peci apo

% Shih edhe Joan Pelushi (Mitropolit), “Kisha Ortodokse dhe Konfliktet Etnike”, Tempulli 9 (2004), 1-9.
Raste té pastra etnofiletizmi mund té dallohen né Mitropolitét Jakov i Durrésit, Gjermanos i Korg¢és dhe
Vasil i Gjirokastrés, té cilét u vuné né krye té fuqisé ushtarake pér ¢lirimin e “Epirit té Veriut”, né
kundérshti me mésimet fetare. Po ashtu, mohimi gé ata i béné té drejtés sé shqiptaréve pér t&€ meshuar né
gjuhén amtare, pér t’'u shpallur si shqiptaré dhe pér t€é marré pjesé né jetén e kombit shqiptar, i pérfshin
pashmangshmérisht ndér etnofiletisté. Nga ana tjetér, ajka ortodokse shqiptare véshtiré se mund té
pérfshihet né kété bashkési. Kryepriftérinjté shqiptaré té kishés, duke nisur nga Hirési Jerotheu, Kristofori,
Theofani, Visarioni, Ambrozi e té gjithé me radhé nuk i hogén né asnjé rast té drejtat etnike pakicés greke
né Shqipéri, duke vepruar pikérisht sipas natyrés sé Pérgjithshme (Katolike/Universale) té Kishés.

Visarion Xhuvani, te rryma konservatore, gqé kérkonte autogefali me pranueshméri nga
Patriarkana, e deri te njé pakicé e papérfillshme grekomane.

Sythi i katért emértohet “Céshtja e “Shén Gjergjit” dhe débimi i kryepriftit té
fundit grek nga Shqipéria”. Ai trajton meshén e paré shqip nga Até Vasil Marko, pas
ndalimit njévjecar. Pérmasat e vérteta té ngjarjes rindértohen falé kujtimeve té
nismétaréve té meshés dhe arkivave té kohés. Gregia kércénoi me lufté, pér shkak té
céshtjes sé Shén Gjergjit, cka solli pérgatitjet dne térhegjen e palés shqgiptare. Gjithashtu,
sythi shqyrton zhvillimet nga ndalimi i pérséritur i meshimit né shqip, deri né dhénien né
duart e korcaréve té celésave té kishés, kur u dallua se Gregia nuk kishte fugi ushtarake
pér té kércénuar Shqipériné. Ai pérshkruan débimin e Jakovit, ditén kur ¢éshtja e kufijve
u mbyll pérfundimisht dhe Fugité e Médha e ripohuan Korgén si toké shqiptare.

Sythi i pesté, “Feja né baraspeshén diplomatike shgiptaro-greke, 1919-79271"
shqyrton pérpjekjet diplomatike t€ Greqisé pér té paragitur praniné e shumé feve né
Shqipéri si arsye e pércarjes sé shogérisé shgiptare. Po ashtu, trajton zhvillimet né
Lidhjen e Kombeve, pérfshi edhe pérpjekjet greke pér té ndérkombétarizuar ¢éshtjen e
Kishés sé Shén Gjergjit. Sythi pérmbyllet me kundérshtité ndérkombétare pér débimin e
Jakovit dhe pércaktimet e “Shpalljes pér Mbrojtijen e Pakicave”, qé do té pérvijonin
marrédhéniet shqiptaro-greke sé paku pér njé dhjetévjecar.

Kreu i dyté trajton shpalljen e autogefalisé sé Kishés Ortodokse té Shqipérisé dhe
zhvillimet né céshtjen kishtare pérgjaté viteve 1921-1924. Ai ndahet né katér sythe. Sythi
I paré nis me shpalljen e paré té autogefalisé nga Arkimandrit Visari, né néntévjetorin e
pavarésisé. Theofan Noli u pérpoq té njihej si prijés i Kishés, po ato dité, por u térhoq
pas kundérshtive té rrymés atdhetare liberale. Sythi pérshkruan pérgatitjet pér Kongresin
e Beratit, njerézit qé vepronin né prapaskené dhe pérkimin e diténisjes sé tij me humbjen
greke né Luftén me Turginé.

Sythi i dyté trajton mbledhjen dhe vendimet e Kongresit dhe fugizimin e Kishés
Autogefale, nisur nga parimet e Statutit té Beratit, cka béri té dukshme pérplasjet Noli-
Xhuvani.

Sythi i treté “Luhatja e Patriarkanés: Bekimi fillestar dhe mosnjohja zyrtare”
trajton kundérshtité e para nga ish-mitropolitét greké té Shqipérisé dhe njohjen e
autogefalisé nga i dérguari i Kishés Mémé, Jerothe Jaho. Né fund, sythi shtjellon
déshtimin e bisedimeve kishtare né Stamboll. Ndryshimi i géndrimit té Patriarkanés
lidhej ngushtésisht me ¢éshtjen greko-turke dhe arritjen e marréveshjes né Konferencén e
Lozanés.

Sythi i katért, “Veprimi i njéanshém pér zgjidhjen e ¢éshtjes kishtare, 1923-7924"”
trajton zhvillimet e brendshme. Ai shtjellon ardhjen e Hirési Kristofor Kisit dhe veprimin
sipas Statutit t& Beratit, ¢ka solli dorézimin e rregullt si Mitropolit t& Durrésit t€ Hirési
Theofan Nolit. Noli shihej si pérshpejtues i zgjidhjes sé ¢éshtjes kishtare. Mirépo, ajo
mbeti né vendnuméro kur mitropoliti u bé edhe kryeministér.

Kreu i treté emértohet “Bisedimet pér njohjen e KOASH-it, 1924-1928" dhe
ndahet né gjashté sythe. Sythi i paré emértohet “Marréveshja e fshehté e Beogradit mes
Zogut dhe Greqisé” dhe trajton periudhén e vrullshme té rikthimit t¢ Ahmet Zogut né
pushtet. Ai kishte arritur marréveshje me Serbiné dhe Greqiné pér ndihmesé né orvatjen
e rrézimit té geverisé sé Nolit, gé vjen né historiografiné shqiptare pér heré té paré.
Zotimet gojore pérmbanin léshime né ¢éshtjen kishtare, shkollore dhe gjuhésore.

Sythi i dyté emértohet “Plani i fshehté i Hirési Jerotheut”, qé u dorézua né Athiné
né fillimvitin 1925.

Sythi 1 treté trajton dorézimin né Episkop té Visarion Xhuvanit, si njé as nén
méngé pér zgjidhjen e ¢éshtjes kishtare.

Sythi i katért trajton “Trysniné greke ndaj Ahmet Zogut pér zbatimin e Zotimeve
sé Beogradit” nga janari né shtator 1925 dhe ményrén se si ia doli té shmangte zbatimin
e marréveshjes, edhe falé bashképunimit me Hirési Jerotheun, Kisin, Xhuvanin, Até Vasil
Markon etj.

Sythi i pesté, “Pérafrimi i dyté shqiptaro-grek dhe Protokolli Kishtar i Tiranés”
trajton pérmirésimin e marrédhénieve mes dy vendeve, gjaté geverisjes sé Greqisé nga
gjenerali shqiptar Theodoros Pangalos. Pérafrimi solli ndalimin e trysnisé pér zbatimin e
Marréveshjes sé Beogradit dhe pranimin nga Gregia se ortodoksét shqgiptaré nuk ishin
greké. Drejtuesit kishtaré shgiptaré u béné gati té krijonin Sinodhin né themele
kombétare. Kjo nuk u zbatua, pér shkak se Patriarkana pranoi ta njihte autogefaling, me
urdhér té Greqisé. Ajo dérgoi Ekzarkun Krisanthos né Tirané, me té cilin u arrit
nénshkrimi i Protokollit Kishtar, gé pércaktonte ményrén e njohjes sé Kishés Shqiptare.

Sythi i gjashté, “Rikthimi né pushtet i Venizelos dhe zvarritja e ¢éshtjes kishtare”
sjell ndryshimin e ri té géndrimit té palés greke dhe vendimin e Shqipérisé pér zgjidhje té
njéanshme. Lakorja e marrédhénieve dypaléshe do té shogérohej nga lakorja e zgjidhjes
sé céshtjes kishtare. Rénia e gjeneral Pangalosit nga pushteti anoi baraspeshat kundér
Shqipérisé. Hirési Krisanthosi u dérgua sérish mé 1927 me kundérsugjerime té
Patriarkanés Ekumenike, té cilat u kundérshtuan nga pala shqiptare si pérpjekje pér
krijimin e njé shteti brenda shtetit. Patriarkana u térhoq duke paralajméruar njohjen e
autogefalisé, porse zvarriti zgjidhjen, duke nxjerré arsyetime té njépasnjéshme. Sythi
arsyeton se pérse Tirana zyrtare vendosi pér “zgjidhje té njéanshme”, kur Patriarkana i
kaloi pa bujé gjysmén e mitropolive té saj Kishés sé Greqise.

Kreu i katért, “Krijimi i Sinodhit dhe Kongresi i Dyté i KOASH, 1928-1929",
ndahet né katér sythe. I pari emértohet “Déshtimet e njépasnjéshme fillestare pér
krijimin e Sinodhit, 1928”. Ai trajton ndérlidhjen mes shpalljes sé Mbretérisé dhe
zgjidhjes sé ¢éshtjes kishtare dhe pérshkruan katér pérpjekjet e déshtuara té krijimit té
Sinodhit, pas térhegjes sé njépasnjéshme té Vasil Joanidhit, Pandeli Kotokos, Hirési
Jerotheut, Hirési Joakimit dhe Hirési Kristoforit.

Sythi i dyté péshtjellon ngritjen e Sinodhit t& Shenjté, nén drejtimin e Visarion
Xhuvanit dhe fronézimin e episkopéve.

Sythi i treté trajton periudhén nga prilli né gusht 1929, duke nisur me mbledhjen
dhe vendimet e para té Sinodhit, mbledhjen e Kongresit té Dyté Kishtar dhe pérmbajtjen
e statutit e rregullores sé miratuar.

Sythi i katért pérshkruan arsyet pse Jugosllavia ndihmoi Kishén Shgiptare, por
mé pas nuk e njohu, nisur nga ndérhyrjet e shtetit grek. Sythi i katért trajton mbaré
kundérshtité shqiptaro-greke né céshtjen e trupézimit té Sinodhit. Ajo nis me
kundérpérgjigjet zyrtare té Patriarkanés Ekumenike dhe vijon me kegpérdorimin e emrit
dhe syrgjynosjen e Hirési Jerotheut nga shteti grek. Né fund, parashtron betején né
shtypin e dy vendeve dhe kundérshtimet e mérgatés shqiptare.

Kreu i pesté dhe i fundit emértohet “Fuqizimi i KOASH-it dhe njohja zyrtare,
1929-1937". Sythi i paré trajton bisedimet me Patriarkanén, nga marréveshja e 9
dhjetorit 1929, né mospranimin shqiptar.

Zhvillimet e jashtme kishin pasoja né zhvillimet e brendshme dhe anasjelltas, ndaj
sythi i dyté trajton “Fugqizimin e Kishés Ortodokse Autogefale té Shqipérisé”. Ai
pérshkruan risité né arsim, shtyp, pérkthimin dhe botimin e dhjetéra librave kishtaré,
hegjen e zakoneve té vjetra démtuese, afrimin e emrave mé té njohur ortodoksé né
strukturat drejtuese, rritjen e atdhetarizmit, fugizimin ekonomik dhe geverisés kishtar,
krijimin e shogérive bamirése etj. Kéto sollén rritjen e pérgindjes sé ortodokséve né
numérimin e vitit pasardhés. Sythi trajton pérpjekjet e drejtuesve té rinj té Kishés pér
ndalimin e meshimit té huaj dhe vecanérisht betején e ashpér té Fortlumturi Visarionit
kundér Unitizmit. Ndérkagq, trajton edhe ndérkombétarizimin e KOASH-it.

Sythi i treté shtjellon rikthimin e Kristofor Kisit si Mitropolit i Kor¢cés mé 1933
dhe pérplasjen me Kryepiskopin, cka e vendosi Visarionin edhe pérballé geverisé.
Fortlumturia kuptoi se vullneti geveritar ishte largimi i tij nga kryesia e KOASH-it dhe
béri pérpjekjet e fundit pér arritjen e njohjeve zyrtare, derisa u doréhog.

Sythi i fundit trajton njohjen e autogefalisé. Ngjarjet ndodhin né kohén e
pérafrimit té treté shqiptaro-grek, té arritur né vitet 1935-1937, kur céshtjet mes dy
vendeve u zgjidhén me vullnet té dyanshém. Sythi paraget marréveshjen pérfundimtare
mes Shqipérisé dhe Greqisé e Patriarkanés Ekumenike té arritur né Athiné né fillimvitin
1937 dhe marrjen e Tomosit (aktit zyrtar té njohjes sé autogefalisé). Punimi pérmbyllet
me faljen e Visarion Xhuvanit nga Patriarkana, cka pérbén hapin e fundit té c¢éshtjes
kishtare shqiptare té késaj periudhe.

c) Shqyrtim bibliografik

Punimi pikéniset nga arkivat e Shqipérisé dhe Greqisé, kryesisht Arkiva Qendrore
e Shtetit (fondet Ministria e Punéve té Brendshme, Ministria e Drejtésisé, Fan Noli, Sotir
Peci, Kryeministria, Zévendésmitropolia Durrés, Mitropolia Korgé etj.), Arkiva e
Ministrisé sé Punéve té Jashtme, Arkiva Historike dhe Logoteknike Greke (Fondet
Eleftherios Venizelos dhe Krisanthos) dhe Arkiva e Pérgjithshme e Shtetit Grek. Hyrja né
arkivat diplomatike greke u pamundésua pér shkak té mospranimit nga Ministria e
Punéve té Jashtme té Greqisé. Véshtirésia u tejkalua nga gjetja dhe shfrytézimi i arkivave
té botuara né katér véllimet e Vasilios Kondis, ElAnviouos tg Bopeiov Hmeipov kau
eAdnvoaifovikég ayeoeis, Eyypapo. amo to 10ToPIKO opyeio Tov Ymovpysiov Elwrtepixav
[Helenizmi i Epirit té Veriut dhe marrédhéniet greko-shqiptare: shkresa nga Arkiva
Historike e Ministrisé sé Jashtme]. Po ashtu, shtypi i kohés ka ndihmuar si burim parésor
arkivor.

Disa botime kané trajtuar céshtjen kishtare shgiptare té késaj periudhe. Dy té
parat né rend kohor jané kaptina “Kisha Greke dhe Shqipéria”, né librin Gerasimos
Kondiaris, H EAAnvikny Exxinoio. wg Tolitiotikny Avvouus ev ) lotopio s Xepooviooo
tov Aiuov [Kisha Greke si Fuqi Qytetéruese né Historiné e Siujdhesés sé Hemit], (Athiné:
1948), 188-250, si edhe Varnavas Xorxatos (Mitropolit), H Avtoxépaloc OpOodooc
Exxinoio e AAPaviag kor o1 Pooixoi Oeouoi droiknoews Avtig [Kisha Ortodokse
Autogefale e Shqipérisé dhe ngrehinat themelore drejtuese té saj] (Athing, 1975).
Megjithaté, kéto botime jané sipérfagésore, me burime té pakta e térésisht greke e
rrjedhimisht pa risi té vecanta shkencore.

Apostolos Glavinas éshté studiuesi i paré gé ka trajtuar c¢éshtjen kishtare
shqgiptare né piképamjen shkencore. Ai botoi fillimisht librin To avroxépalov e ev
Alpavia OpBodolov Exkinoiag exi ) faoer avekootwv eyypapwv [Autogefalia e Kishés

Ortodokse né Shqipéri nisur nga shkresa té pabotuara], (Janiné: Fondacioni i Jonit,
1978), té cilin e pasuroi né vitin 1992, me: OpOddoln Avtoxépaln Exkinocia tng
Alfavias. [Kisha Ortodokse Autogefale e Shqipérisé] (Selanik: Universiteti Aristoteli i
Selanikut, 1992). Ky botim pérmban pérgasje té dobishme kryesisht arkivat e
Patriarkanés Ekumenike dhe arkivat vetjake té Hirési Jerothe Jahos dhe Hirési Kristofor
Kisit. Megjithaté, studimi calon né tri drejtime kryesore: sé pari, mungesa e arkivave
shqiptare pér njé zhvillim gqé ndodhte né Shqipéri e bén até sé paku gjysmak. Sé dyti,
botimet e Glavinés kané mungesé té arkivave diplomatike greke, duke mos trajtuar
sfondin politik té ¢éshtjes kishtare shqiptare. Sé treti, qasja e Glavinés éshté ajo e
“studiuesit grek” né shérbim “té dobisé greke”. Kjo dallohet sidomos né trajtimin e
Xhuvanit, Nolit apo Kisit, té cilét ““i qorton” se nuk i shérbyen “Epirit té Veriut”.

Mihal Tritos éshté njé tjetér autor grek gé ka trajtuar ¢éshtjen kishtare shqiptare
té késaj periudhe. Ai ka botuar librin H exxinoia oto avaroliko DAvpiko kar v Alfavio
[Kisha né Ilirikun Lindor dhe né Shqipéri] (Athiné: Qiriagidhi Afi, 1999). Megjithaté, ky
botim éshté mé pak cilésor sesa Glavina, si né burime dhe né gasje.

Studimet e thelluara né historiografiné shqiptare jané té pakta. Historianét
shqiptaré kané zhvilluar tri konferenca, ku éshté rrekur té trajtohet ¢éshtja kishtare.
Pérpjekja e paré ka qené né vitin 1992, me konferencén “70 vijet t€ Kishés Ortodokse
Autogefale Shqiptare” (botuar né Tirané: Instituti i Historisé, 1993). Mund té vegojmeé
disa kumtesa té réndésishme mbi periudhén e trajtuar né kété punim, si: Kaliopi Naska,
“Kongresi themeltar i Kishés Ortodokse Autogefale né Berat”; Ko¢o Bihiku, “Themelimi
i Kishés Ortodokse Kombétare dhe roli i Nolit”,; Valentina Duka, “Veprimtaria e Kishés
Ortodokse Shqiptare té Amerikés (1912-1920); Muin Cami, “Kleri i Larté Ortodoks né
Shqipéri dhe Lévizja Kombétare Shqiptare né vitet 1912-1921"; Aurela Anastasi,
“Statuti i Kishés Ortodokse Autoqgefale Shqiptare dhe evoluimi i tij”; Fatmira Rama,
“Sinodi i Paré Shqgiptar dhe Kongresi i Dyté Panortodoks i Kishés Autogefale
Kombétare”; Algi Jani, “Papa Pano Gjirokastra - Figuré e shquar e Kishés Shqgiptare”
etj.

Pérpjekja e dyté ka qené né kapércyell té mijévjegarit té ri, me konferencén “200
vjet Krishterim dhe gytetérim shqiptar”. Ndérkaq, pérpjekja e treté ka gené konferenca
“Shteti dhe feja né Shqipéri 1912-2000", organizuar né vitin 2010 nga departamenti i
Historisé i Universitetit té Tiranés”. Mund té vegojmé disa kumtesa té réndésishme pér
kété punim, si: Valentina Duka, “Institucionet fetare gjaté mbretérimit té Ahmet Zogut:
Njé véshtrim té legjislacionit té kohés (1928-1939) ”; Fatmira Rama, “Shteti dhe njohja e
Kishés Autogefale Shqiptare (1922-1929) dhe Begqgir Meta, ‘“Autogefalia e Kishés
Ortodokse Shqiptare né procesin e formimit té institucioneve kombétare né vitet 1920-
19247, T& tria kéto orvatje pérbéjné njé trashégimi té vyer né historiografiné shqiptare.
Mirépo, ato kané gasje té cunguar né arkivat e kohés dhe né sfondin kishtar dhe
rrjedhimisht arrijné disa heré né pérfundime té papérputhshme me té vértetén historike.

Ndérkagq, ka pasur orvatje té autoréve té ndryshém pér t’u thelluar né kété fushé.
Andrea Llukani ka botuar librin “Kisha Ortodokse Autogefale e Shqipérisé” (nga vitet
apostolike deri né vitet tona), (Tirané: Botimet “Trifon Xhagjika”, 2005). Ai éshté punim
cilésor, porse ka mangési né burimeve shqgiptare dhe diplomatike greke pér periudhén e
trajtuar né kété punim. Ndérkaq, teologu i mirénjohur Dhimitér Beduli ka njé shqyrtim
sipérfagésor, pakfagésh e té pathelluar né libérthin e parac¢lirimit “Kisha Ortodokse
Autogefale e Shqipérisé gjer né vitin 1944”. Po ashtu, mund té ve¢cojmé prof. dr. Dhori

Qiriazit me librin e thukét “Krishtérimi né Shqipéri” (Tirané: Argeta-LMG, 2000) apo
Koli Xoxi, Shkolla ortodokse né Shqipéri dhe rilindésit tané (Tirané, 2002). Roberto
Moroco dela Roka ka sjellé pér lexuesin shqiptar njé kéndvéshtrim pértej Adriatikut,
nisur nga arkiva italiane, me librin “Kombésia dhe feja né Shqipéri 1920-1944” (Tirané:
Elena Gjika, 1994). Sé fundmi, disa botime té tjera trajtojné c¢éshtjen kishtare shqiptare,
por ato calojné né shumé piképamje, si Nexhmedin Spahiu, National Awakening Process
among Orthodox Albnians [Procesi i1 Rilindjes Kombétare ndérmjet ortodokséve
shqiptaré] (Hamburg: 2006) apo Qani Nesimi, Ortodoksizmi te shqiptarét (Tetové:
2005).

E pérbashkéta pér té gjitha kéto botime éshté mungesa e shkresave arkivore
shqiptare. Kjo bén té pamundur shqgyrtimin e ngjarjeve né pérmasat e vérteta dhe
nxjerrjen e shkageve, pasojave dhe rrjedhojave té rrethanave historike. Historiografia
shqgiptare ka nénvlerésuar rolin gé Kisha ka luajtur né marrédhéniet ndérkombétare dhe
anasjelltas, atdhetariné e disa drejtuesve kishtaré shqiptaré si Jerotheu, Kisi, Kurilla etj.,
si dhe ka “fshehur” rolin e shtetit, duke ia faturuar lévizjen kishtare pak meshtaréve
atdhetaré dhe “popullsisé ortodokse” né pérgjithési.

Ndérkaq, historiografia greke e ka paragitur ¢éshtjen kishtare shqiptare si ¢éshtje
“shqiptaro-greke” dhe si njé ¢éshtje qé buron nga prania e pakicave té shumta né
Shqipéri, né njé kohé kur pakicat ndér ortodoksé kané gené té papérfillshme né Shqipéri.
Prandaj, hyrja né njé debat té pashtershém éshté paré e panevojshme, pasi shumé
géndrime té autoréve pér kété periudhé vijné si pasojé e mospasjes sé burimeve té
nevojshme arkivore. Né kété kuptim, ky punim orvatet té rindértojé plotésisht dhe me
besnikéri ngjarjet dhe sfondin.

Njé hapésiré e réndésishme e Kkétij rindértimi besnik éshté mundésuar nga
jetéshkrimet apo arkivat vetjake. Kujtimet e Jakov Ngjingjilias na shpalosin rrethana té
panjohura mé paré. Po ashtu, arkiva vetjake e Hirési Krisanthosit, ekzarkut té
Patriarkanés pér Shqgipériné nga viti 1926 deri mé 1937 gjenden né arkivén ELIA dhe
jané botuar né librin e Gjeorgjios Tasudhis, Bioypagixar avouvijoeig tov Apyiemiokomon
XpvoovBov tov amo Tpamelovvrog (1881-1949) [Kujtimet biografike t& Kryepiskopit
Krisanthos nga Trapezunda (1891-1949)] (Athiné: 1970). Ato pérbéjné njé ndihmesé té
réndésishme té rindértimit besnik té ngjarjeve. Botimet mbi Visarion Xhuvanin nga Nos
Xhuvani apo dy véllimet e “Jeta e Fan S. Nolit” nga Nasho Jorgaqi kané ndihmuar né
kété punim. Ndérsa, Apostolos Glavinas ka mundésuar pérmbledhjen e arkivave vetjake
té Hirési Jerotheut dhe Hirési Kristoforit. Sé fundmi, njé séré librash té botuar né até
kohé na ndihmojné té kuptojmé zhvillimet. Ata jané tre libra té Visarion Xhuvanit,
libérthat e botuar nga Koco Tasi dhe Vasil Novosela, botim i Sinodhit té Shenjté pér
krijimin e KOASH-it etj.

Nga ana tjetér, rindértimi i brendshém historik éshté paré né shérbim té
marrédhénieve ndérkombétare. Rrjedhimisht, trajtimi i sfondit té ngjarjeve kishtare
shqiptare pérbén domosdoshméri. Sfondi i historisé sé Shqipérisé éshté mundésuar me
pérdorimin e disa librave, ndér té tjeré: Joseph Swire, “Ngritja e njé mbretérie” (Tirané:
Dituria, 2005), Arben Puto, “Shqipéria politike: 1912-1939” (Tirané: Toena, 2009),
Valentina Duka, “Histori e Shqipérisé: 1912-2000 ” (Tirané: SHBLU, 2007), Akademia e
Shkencave, “Historia e popullit shgiptar V. 111 ” (Tirané: Toena, 2007).

Ndérlidhja e céshtjes kishtare me historiné e Greqisé éshté trajtuar, duke
pérdorur: Alkis Rigos, H B’ EJAnvikn Anquoxpazio. 1924-1935 [Republika e Dyté Greke

1924-1935], (Athiné: Themelio, 1988), loanis Daskarolis, Ztpotiwtixd kiviuota oty
Ellédo tov Meoomoléuov (1922-1935) [Lévizje ushtarake né Greqiné e mesluftés (1922-
1935)] (Athiné: Gnomon, 2012), Theodhoris Cironis, Exkinoia Ilolitevouevy O
Tolitikog Adyog kau Porog e ExkAnoiog e EAAddog (1913-1941) [Kisha né politizim:
Fjala dhe Roli Politik i Kishés sé Greqisé (1913-1941)] (Athiné: Epikendro, 2011).

Lévizja unite éshté ndérfutur shpeshheré né thelbin e punimit. Prandaj, éshté
pérdorur botimi Inez Murzaku, “Returning home to Rome: the Basilian monks of
Grotaferrata in Albania” [Duke u kthyer né Romé: murgjit baziliané té Gotaferratés né
Shqipéri], (Gotaferrata, Romé: Analekta Kryptoferris, 2009).

Céshtjet kanonike dhe fetare jané sgaruar, nisur nga librat: Timothy Ware, “The
Orthodox Church” (revised ed.), [Kisha Ortodokse (botim i pérpunuar)] (New York:
Penguin Books, 1980) dhe Andrea Llukani, “Kanonet dhe statutet e kishés ortodokse ”
(Tirané: Botimet “Trifon Xhagjika”, 2011).

Sfondi i marrédhénieve greko-jugosllave éshté mundésuar nga punimi i Andonios
Kulas, Or elnvoyiovykoolofikés oyéoeic amo to 1923 éwg o 1928 [Marrédhéniet greko-
jugosllave nga viti 1923 deri mé 1928] (Disertacion, Universiteti i Selanikut, 2007).

Periudha e Luftés sé Paré Botérore éshté trajtuar, nisur prej Charles Jelavich dhe
Barbara Jelavich, “Themelimi i shteteve kombétare té Ballkanit: 1804-1920" (Tirané:
Dituria, 2004), kur nuk éshté pérmendur ndryshe.

Cekja e pak casteve té céshtjeve kishtare rumune dhe bullgare éshté nevojitur.
Pér kété, jané pérdorur Hristo Matanov, et. al. “Historia e Bullgarisé” (Tirané: Teuta,
2006) dhe loan-Aurel Pop dhe loan Bolovan, “History of Romania” [Historia e
Rumanisé] (Bukuresht: Instituti i Kulturés Rumune, Qendra pér Studime mbi
Transilvaning, 2006).

d) Marréveshje fjalésh

Gjuha e pérdorur né burimet shqip, parésore ose dytésore, éshté ruajtur me
besnikéri, sa heré ato jané cituar. Eshté synuar té pérdoren sa mé pak shkurtime té
panevojshme, me pérjashtim t¢ KOASH (Kisha Ortodokse Autogefale e Shqipérisé),
KOSH (Kisha Ortodokse Shgiptare né SHBA), SHBA (Shtetet e Bashkuara t& Amerikés),
MPJ (Ministria e Punéve té Jashtme té Shqipérisé), MPJG (Ministria e Punéve té
Jashtme té Greqisé), MPJI (Ministria e Punéve té Jashtme té Italisé), MD (Ministria e
Drejtésisé), MPB (Ministria e Punéve té Brendshme), VKM (Vendim i Késhillit té
Ministrave), LK (Lidhja e Kombeve) si edhe arkivat AQSH (Arkiva Qendrore e Shtetit né
Shqipéri), AMPJ (Arkiva e Ministrisé sé Punéve té& Jashtme né Shqipéri), ELIA (Arkiva
Historike dhe Logoteknike Greke), GAK (Arkiva e Pérgjithshme e Shtetit né Greqi),
IDAYE (Arkiva Historike dhe Diplomatike e Ministrisé sé Jashtme né Greqi).

Fjalét sinodh, episkop dhe kryepiskop jané shkruar né trajtén e veté té gémotshme
né pérzgjedhje vetjake té autorit. Fjalépérzgjedhja vjen prej pérdorimit té kétyre trajtave
nga drejtuesit kishtaré ortodoksé shqiptaré: Noli, Xhuvani, Kisi, Jerotheu etj.; dhe né
bashkéjetesé me emértimet ipeshkév dhe arqgipeshkév té pérdorura né trajtén e vet té
gémotshme nga katolikét shqiptaré. Pérjashtim pérbéjné rastet kur termat peshkop dhe
kryepeshkop jané pérdorur pér denjésiné e krishteré né pérgjithési dhe jo até ortodokse
né vecanti. Ndérkag, fjala orthodhoks éshté pérdorur vetém pér arsye rrethanash dhe
éshté pérshtatur me ortodoks, né shumicén e punimit. Kjo vjen si rrjedhojé e mospasjes sé

njé trajte té njéjté as né té kaluarén, duke u pérdorur ortodoks, orthodoks apo orthodhoks
nga shkrues té ndryshém.

Sé fundmi, ka gené e domosdoshme té pérdoren fjalét grekofil dhe grekoman,
duke pasur ngjyrim krejt t€ ndryshém nga njéra-tjetra. Emértimi grekofil éshté pérdorur
pér té gjithé ata gé kishin njé ndjesi afrie ndaj qytetarisé dhe sé kaluarés greke, porse si
atdhetaré shqiptaré ishin né radhé té paré té betejés pér mbrojtjen e rrymés kombétare
shqiptare. Emértimi grekoman éshté pérdorur pér shqiptarét e pakté, ortodoksé apo
myslimané, té cilét e shihnin veten pjesé té kombit grek dhe punonin kundér dobisé
kombétare shqiptare, si dr. Nogka, Havjer Hrushiti, Pandeli Kotoko etj.

e) Falénderime

Lista e atyre qé mé kané ndihmuar pér kété punim éshté mjaft e gjaté, ndaj e kam
té pamundur t’i pérmend té gjithé. Déshiroj té shpreh mirénjohjen pér udhéhegésin e keétij
punimi prof. dr. Ferit Duka, i cili mé ka mbajtur pa réné né kurthe gé gjendeshin rrugés,
me késhillat, drejtimin dhe udhézimet e tij. Gjithashtu, falénderoj prof. as. dr. llira
Caushin dhe prof. dr. Valentina Dukén, qé u gjendén né krahun tim pér té mé mbéshtetur
sa heré i kam kérkuar. Punimi do té ishte i paploté pa ndihmén e miqve Kostandin
Cobani, Andrea Llukani dhe studiuesit té talentuar, Niko Kotherja, i cili mé mundésoi
fotografi té casteve kyce kishtare.

Mirénjohja ime shkon pér ata qé& mé lehtésuan punén né arkiva, duke mé
mundésuar hyrje té pakufizuar, brenda kushteve ligjore, e né ményré té posacme prof. dr.
Pranvera Dibra, drejtore e Arkivit t& Ministrisé sé Punéve té Jashtme, dr. Gjet Ndoji,
drejtor i Pérgjithshém i Arkivave té Shtetit, si edhe koleget e vyera Gea Sulo dhe Sulbije
Kurti, té cilat béné gé burokracia shtetérore té ishte e padukshme né syté e mi. Déshiroj
té ndaj kénagésiné e kétij punimi me bashképunétorét e mi, ndér té tjeré, Shpétimin,
Arjanin, Evén, Arbén, Vjollcén, té cilét morén njé barré té shpérpjesétuar gjaté
mungesave té mia té herépashershme.

Njerézit cilésohen me fat, kur kané rreth tyre familjaré mbéshtetés e té devotshém.
Shumé prej tyre mé kané pérkrahur fugimisht né kété punim, secili né fushén e vet. Pér
kété arsye, e kam té pamundur té mos shpreh péruljen véllazérore pér Enton Bidon,
Besmira Cakon, Mirén e vecanérisht Roland, Vezire, Pamela dhe Aleksandra Bodinin.

Fjalét mungojné pér t’ia kushtuar punén time trevjecare njerézve mé té dashur
pér mua, gé m’u gjendén si gjithnjé prané, duke mé duruar, pérkrahur dhe nxitur né
ményrén qé vetém ato diné: mamasé dhe té fejuarés sime.

HYRJE

Pavarésia e Shqipérisé solli pérplasjet e Kishés Ortodokse me shtetin shqiptar.
Kisha Ortodokse né Shqipéri u kthye sérish né aktor t& miréfillté né marrédhéniet
ndérkombétare, teksa mitropolitét, Vasili i Drinupojés, Gjermanos i Korcés dhe
Spiridhon i Velés dhe Konicés u béné tre nga katér ministrat e njé shteti té pavarur gé u
shpall né jug té shtetit té sapoformuar nga trupa ushtarake greke. Kisha luajti rolin e
pérfagésuesit té shtetit grek né Shqipéri me nisjen e Luftés sé Paré Botérore. Pér mé
tepér, mitropolitét u shndérruan né drejtues té fugive ushtarake, népérmjet Komisioneve
té Mbrojtjes Kombétare.™®

Meshimi né gjuhé amtare dhe drejtimi i Kishés nga mitropolité vendas ishte
kérkuar nga shumé atdhetaré brenda Shqipérisé, pérpara Luftés sé Paré Botérore.™ Po
ashtu, zérat pér njé Kishé shqiptare u shtuan edhe né mérgaté, duke nisur nga viti 1900 né
Bukuresht e mé pas né Aleksandri, Odesé, Sofje dhe SHBA. Madje, Theofan Stilian Noli
u dorézua prift né SHBA, me synimin e themelimit té njé kishe autogefale.'? Krijimi i
shtetit shqiptar u pasua nga disa orvatje pér nisjen e punés drejt pavarésisé sé Kishés,
sidomos nga geveria e Princ Vidit, por véshtirésité politike dhe jetégjatésia e saj e
shkurtér ndaloi pérpjekijet.*®

Pala shqiptare do té ngadhénjente atéheré kur nuk pritej. Pushtimi i Shqipérisé
gjaté Luftés do té krijonte parakushtet pér drejtimin e Kishés né Shqipéri nga atdhetaré
shqgiptaré dhe meshimin vetém né gjuhén amtare. Kjo vinte pér arsye kundérthénése, té
lidhura ngushtésisht me baraspeshén e fugive gjaté Luftés sé Paré Botérore dhe
mbéshtetjen gé Greqgia i dha Antantés. Pércarja e madhe né politikén greke luajti rol
parésor, teksa Mbreti dhe Kryeministri Venizelos patén géndrime té ndryshme mbi
krahun gé& Athina duhet t¢ mbante né lufté. Késhtu, Korga dhe Gjirokastra, gé ishin
pushtuar dhe pérvetésuar nga Gregia gjaté fillimit t& Luftés, do té kalonin nén pushtimin
francez dhe italian, né periudhén e dyté té saj.

Pérfshirja e Bullgarisé né krah té fugive té Boshtit kishte gené pérshpejtuese.
Kryeministri Venizelos krijoi njé geveri paralele né Selanik, pasi ge shkarkuar nga
Mbreti dhe u shpalli lufté forcave té Boshtit. Kjo solli gé Italia t¢ ndérhynte dhe té
shtrinte pushtetin e vet pérgjaté gjithé zonés jugore, pérfshi Gjirokastrén, Sarandén dhe
Delvinén, té cilat ishin nén pushtimin e fugive mbretérore pro-Bosht té Athinés. Ndérkaq,
Franca dérgoi trupa drejt Korgés, me frikén se trupat greke do té dorézoheshin tek ato
bullgare ose te getat shgiptare.* Njésité e Sali Butkés dhe Themistokli Gérmenjit e kishin

1% valentina Duka, Historia e Shqipérisé 1912-2000, (Tirané: SHBLU, 2007), 64.

1 Korga printe né kété drejtim, sidomos me ané té Lidhjes Ortodokse té drejtuar nga Mihal Grameno. Shih
kolanén e gazetés “Lidhja Ortodokse”.

12 Nasho Jorgagi, Jeta e Fan S. Nolit,Véllimi I, (Tirané: Ombra OVG, 2005).

3 Mundésia e njé Kishe Autogefale ishte 1éné e hapur edhe né Statutin Organik t& Principatés. Neni 176
pércaktonte se “rregullimi i marrédhénieve midis kishave né Shqipéri dhe kryetaréve té tyre shpirtéroré mé
té larté do té jeté objekt i marréveshjeve t& posagme gé do té lidhen midis geverisé shqiptare dhe kétyre
kreréve”. Romeo Gurakuqi, Principata e Shqipérisé dhe Mbretéria e Greqisé 1913-1914 (Tirané: UET
Press, 2012), f. 114,

¥ Muin Cami, Shqipéria né rrjedhat e historisé 1912-1924 (Tirané: Onufri, 2007), 127-129. Kété géndrim
ka mbajtur edhe Edit Durham (Edit Durham, Njézeté vjet ngatérresa ballkanike (Tirané: Argeta-LMG,
2001). Mirépo, telegrami i méposhtém tregon se cetat shqiptare kishin mé shumé mundési ta pushtonin.
Nuk mund té pérjashtohet qé pushtimi i Korcés té keté gené kérkesé e Venizelosit pér té rivendosur nén
zotérim gjendjen, qé i kishte ikur nga duart.

rrethuar ushtriné greke brenda né qytet dhe kishin kérkuar dorézimin e menjéhershém.
Zyrtarét greké lajméronin Venizelosin mé 24 tetor se trupat e pérbéra kryesisht nga
kosturioté kishin humbur térésisht guximin dhe déshironin té ktheheshin né Kostur.
Njéherazi, asnjé korcar nuk shkonte pér ushtar. Ndérkag, ata pohonin se lévizja
kombétare shqiptare ishte shtuar shumé, sidomos né radhét e ortodokséve.™

Korca u pushtua nga trupat franceze té drejtuara nga koloneli Deskua, mé 28
néntor. Njékohésisht, Britania e Madhe dhe Franca i kérkuan Mbretit Aleksandér té
bashkohej me Antantén. Mospranimi béri gé ato té njihnin zyrtarisht qgeveriné e
Venizelosit mé 2 dhjetor. Qeveria e Selanikut u shpalli lufté Fugive té Qendrés, pesé dité
mé voné. Bullgaria do té béhej pa dashur pérshpejtuese gé: Gregia té pércahej; trupat
franceze té débonin ato greke nga Korca dhe Italia té shtrinte pushtetin né Gjirokastér,
Sarandé e Delviné.

Qéndrimi i Francés erdhi né mbéshtetje té popullsisé vendore. Zyrtarét ushtaraké
francezé mendonin se zhvillimi i luftés ishte mé e réndésishmja dhe gjithcka tjetér duhet
té lihej pér mé pas. Té dérguarit francezé né Korcé u takuan me pérfagésuesit e popullsisé
dhe arritén né pérfundimin se korcarét nuk déshironin pushtim grek né asnjé ményré. Ata
theksonin se si myslimanét, edhe té krishterét, kishin nisur njé fushaté té gjallé kombétare
shqiptare e, madje, ishin pérgatitur pér lufté. Komandanti i Ushtrisé Franceze, gjeneral
Sarrail, theksonte se nevojitej marréveshje me popullsing, né ményré gé té mos kishte
kryengritje né prapavijé dhe e gjithé lufta té pérgendrohej ndaj forcave bullgare dhe
austro-hungareze. Qéllimet e Greqisé, Italisé apo Esad Pashés duhet té prisnin.*°

Késhtu, pérfagésues té popullsisé zhvilluan bisedime me kolonelin Dekua, gé u
kurorézuan me Protokollin e Korgés, té nénshkruar mé 10 dhjetor 1916. Protokolli
pércaktonte qé Korca dhe zonat e Oparit, Gorés, Bilishtit dhe Kolonjés do té njiheshin si
krahiné vetéqgeverisése, e drejtuar nga népunés shqgiptaré né mbrojtje ushtarake franceze.
Ajo do té drejtohej nga njé késhill prej 14 anétarésh, gjysma e té ciléve myslimané e
gjysma té krishteré, ku majori Lespina do té merrte pjesé si pérfagésues i francezéve.
Gjithashtu, u ngritén dy xhandarméri pér té ruajtur rendin dhe getésiné né gytet dhe né
gark, nén drejtimin e Themistokli Gérmenjit, gé de facto u bé drejtuesi i késaj krahine
vetégeverisése. Shqipja u pércaktua gjuhé zyrtare, ndérsa flamuri do té ishte ai shqiptar
me njé shirit trengjyrésh té flamurit francez. Kjo vetégeverisje do té mbetej né histori si
“Republika Shqiptare e Korcés”. Shqiptaria e Kor¢és u vértetua mé s€ miri ngase
bashkéluftuesit e grekéve mbéshtetén déshirén e korgaréve pér geverisje shqiptare. Vlen
té theksohet se té gjithé anétarét e késhillit ishin atdhetaré shqiptaré dhe grekomanét e
pakét rreth mitropolitit nuk arritén té pérfagésoheshin. Atdhetari Kogo Kota fitoi né
zgjedhjet bashkiake té zhvilluara. Francezét u kénagén nga getésia gé mbisundonte dhe
shpérblyen Themistokli Gérmenjin me “Kryqin e Luftés” dhe shumé té tjeré me
“Legjionin e Nderit”."’

Mitropoliti Gjermanos ishte larguar pérpara trupave greke nga Korc¢a dhe u gjend
né Athiné, mé 1 dhjetor. Ai ishte né véshtirési, pas njé veprimi té kryer gjaté ditéve té

> vasilios Kondis, EAnvioude tc Bopeiov Hrelpov kar eAdnvoalfoviéc oyeoeis, éyypagoa dmo to 10t0piid
apyeio tov Ymovpyeiov Eéwtepixav, topog 1, 1879-1918. [Helenizmi i Epirit té Veriut dhe marrédhéniet
greko-shqiptare: dokumente nga arkiva historike e Ministrisé sé Jashtme, Véllimi 1, 1879-1918] (Athiné:
Estia, 1995), 380-381: Arkiva e Ministrisé sé Punéve té Jashtme té& Republikés sé Greqgisé (IDAYE), D.
a/5/VI11, pa nr., Argjiropulos drejtuar Venizelosit, 24 tetor 1916.

16 Cami, Shqipéria né rrjedhat e historisg, 127-151.

7 po aty.

fundit té pushtimit grek. Hirésia kishte zhvilluar njé shérbesé né kishé, ku Kkishte
pérmendur edhe Mbretin, edhe Venizelosin. Ajo ishte pjesé e njé skenari mé té gjeré pér
ta bashkuar Korgén me geveriné e Selanikut. Ndaj, ushtria e detyroi té shkonte né Athing,
ku kérkoi ndjesé pér kété gabim dhe u bashkua me geveriné e Mbretit Konstandin. Ai la
Até Petron si zévendésmitropolit dhe kryetar té Plegésisé Kishtare t& Korcés, me udhézim
qé té vijonte té ishte me pérbérje grekomane.®

Mirépo, Plegésia nuk kishte mé mbéshtetjen e ushtrisé pushtuese e as té
besimtaréve ortodoksé.’® Ajo do t& detyrohej shumé shpejt t’u bindej kérkesave té
korcaréve. Késhilli gé drejtonte krahinén kishte nisur pérpjekjet pér ngritjen e ngrehinave
kombétare. Ajo nisi celjen e shkollave shqipe, pérfshi edhe té Liceut Shqgiptaro-Francez,
té parés shkollé t& mesme né Korcé. Njékohésisht, i kérkoi Plegésisé té rivendoste
shqgipen si gjuhé zyrtare né Kishén Ortodokse, pérfshi edhe né meshim.
Zévendésmitropoliti nuk pranoi fillimisht, duke u arsyetuar se i duhej miratimi i
Patriarkut, por u detyrua, duke nisur nga bekimi i celjes sé shkollave shqipe pér vitin
shkollor 1917-1918.%° Té gjitha shkresat do té shkruheshin né gjuhén amtare prej majit
1917 e deri né pérfundim té Republikés sé Korc¢és, madje té nénshkruara edhe nga veté
Até Petroja.?

Kisha né Korcé ishte kthyer né duart e pérkrahésve té lévizjes kombétare
shqiptare pér heré té dyté, pas njé periudhe gjashtémujore né vitin 1914, kur ¢do meshé
kryhej né gjuhén amtare, nén drejtimin e Até Josif Qiricit. Gjermanosi dhe deputeti i
Korgés, voskopojari Konstandin Skénderi, kundérshtuan, duke fajésuar Themistokli
Gérmenjin dhe Sali Butkén. Sipas tyre, gjendja nuk kishte zgjidhje, nése Korca nuk
vendosej nén pushtimin grek. Ata shkruanin se shqiptarizimi do té ndodhte, edhe nése
italianét shkonin né vend té francezéve. Gjermanos dhe Skénderi merrnin pér shembull
Pérmetin e pushtuar nga italianét, qé nga piképamja kishtare ishte nén varésiné e
Mitropolisé sé Korcés. Edhe zévendésmitropoliti i atyshém ishte nén trysni té fuste
shgipen né kishé.?

Ata kishin té drejté. Pérdorimi i shqipes né kishé dhe predikimi pér lévizjen
kombétare do té ishte i ploté né Gjirokastér. Trupat italiane gjetén njé qytet gé drejtohej
nga fuqité e Mbretit Konstandin, ku Mitropoliti Vasili e kishte mbéshtetur Mbretin né
betején e tij me Venizelosin. Nga ana tjetér, italianéve u nevojitej té fitonin pérkrahjen e
popullsisé vendase. Ndaj, ata shpallén menjéheré se do té njihnin pavarésiné shqiptare, pa
ndryshime tokésore. Kjo getésoi popullsiné dhe e béri pushtimin italian mé té
pranueshém. Zyrtarét greké né€ ikje i kishin kérkuar Vasilit t’1 shogéronte, por Mitropoliti
kishte théné se do té géndronte né gytet. Ushtria italiane u prit si ¢lirimtare nga popullsia,

8«0y amootdvtes epdpyor {ntodv va ekonieoBovv amévavin tov kpdtovg [Kryepriftét kundérshtaré
déshirojné té shfajésohen pérballé shtetit]”, Skrip, 16.11.1916, 2.

9 Tregues pér kété mund té cilésohet frika e treguar nga anétarét e Plegésisé pérballé besimtaréve: Korca
kishte dérguar deputeté né zgjedhjet greke té dhjetorit 1915. Ata ishin shtaté ortodoksé (ndonése popullsia
ishte pak mé shumé se gjysma myslimane), katér prej té ciléve korcaré e tre greké gé punonin né Korcé, té
gjithé pjesé e rrethit té ngushté t& Mitropolisé. Deputetét ishin zgjedhur nga Plegésia Kishtare, né vend té
zgjidheshin nga populli. Até Petroja i kérkoi Ministrisé sé Punéve té Brendshme Greke gé té shtirej se nuk
kishte lidhje me kéto zgjedhje. Ai theksonte se nuk do té zhvillonte dhoksologji pér deputetét korcarg, pasi
kjo do té sillte pérplasje me popullsiné, tashmé gé francezét drejtonin qytetin (Arkiva Qendrore e Shtetit
(AQSH), f. 141 “Mitropolia e Korg¢€s™, D. 404, f. 11, Pleqésia Kishtare drejtuar MPB Greke, pa daté.).

% Kondis, Elinizmos I, 394-395: IDAYE, D. B/33, nr. 26, Rrethi i Follorinés drejtuar MPJ, 5 shtator 1917.
2! Shih dosjen me testamente dhe marréveshje paje: AQSH, Fondi 141 “Mitropolia e Korgés”, d. 393.

22 Kondis, Elinizmos |, 384-386: IDAYE, D. /5/V111, pa nr., Skénderi drejtuar MPJ, 14 maj 1917.

e cila shihte tek ajo njé rrezik mé té vogél, sesa rreziku grek. Té krishterét e Gjirokastrés i
kérkuan Vasilit té dilte né pritjen e ushtrisé, por ai nuk pranoi. Débimi i Mitropolitit ishte
ndér veprimet e para té geveritaréve té rinj, mé 22 shtator 1916. Arsyetimi i tyre ishte se
urrejtja gé Vasili kishte krijuar né qytet, pér shkak té mbéshtetjes sé Republikés sé Epirit
té Veriut dhe masakrave té kryera e kishin béré té shihej si cenues i sigurisé sé
Gjirokastrés.® Ai u shogérua nga 14 ushtaré pér té dalé jashté Shqipérisé. Popullsia
brohoriste kundér Mitropolitit dhe Greqisé dhe pro Shqipérisé e Italisé. Vasili u
shqetésua, jo pér théniet kundér tij, por pér fyerjet ndaj Greqisé. Vepra e fundit e
Mitropolitit t¢ Drinupojés, pérpara se té largohej njéheré e pérgjithmoné nga Shqipéria,
ishte té gortonte ashpér zyrtarét italiané gé lejuan fyerjen e njé shteti mik.>*

Vasili zhvendosi gendrén e Mitropolisé né Delvinag, gé ishte pjesé e Mitropolisé
sé Drinupojés, por kishte mbetur pjesé e shtetit grek me Protokollin e Firences. Ai
udhéhigte Mitropoling, duke gené se vijonte té ishte zyrtarisht né krye dhe brenda kufijve
té saj. Zévendésité episkopale drejtonin punét fetare, ndérsa rrjeti i ngritur nga Vasili
pérgjonte trupat ushtarake.” Italianét nuk u mjaftuan me Vasilin. Ata fajésuan priftin e
Lefterohorit, se ishte kishte béré marréveshje me néndetéset gjermane. Fshati gjendej né
malin mbi Delving, katér oré me kémbé larg detit. Urata u vendos pérpara gjykatés
ushtarake. Deputeti i Gjirokastrés né Parlamentin Grek, delvinjoti Themistokli Bamiha,
parashtronte se priftérinjté ishin detyruar té€ pérmendin né meshé Mbretin e Italisé dhe
ishin ndaluar t& pérmendnin Mbretin e grekéve si¢c ndodhte edhe gjaté regjimit turk.?®
Mesha né kishat ortodokse zhvillohej né gjuhén shqipe prej vitit 1917,% kur Arkimandriti
Taras Koroni u bé zévendésmitropolit i Gjirokastrés, pasi ishte bashképunétor i
italianéve. Prifti i sprovuar kombétar, Até Pano Cuci (i njohur edhe si Até Pano
Gjirokastra ose Papa Pano Gjirokastra), mbajti meshén e paré né gjuhén amtare né gytetin
e Gjirokastrés, prej mé shumé se gjysmé gindvjecari.

Pérmeti pérbénte vecanti. Ai ishte nén pushtimin italian, por pjesé e Mitropolisé
sé Korgés. Veprimtaria e Até Stathi Melanit do té ishte mjaft e gjeré. Ai ge dorézuar prift
né Shqipéri, né fund té gindvjecarit XIX dhe kishte shérbyer pér pak vite pas pavarésisé
pér shqiptarét e Amerikés. Até Stathi ishte kthyer né Shqipéri né mes té Luftés sé Paré
Botérore pér té vijuar veprimtariné e parapavarésisé. Atdhetarét ortodoksé shqiptaré nisén
pérpjekjet pér largimin e grekomanéve nga drejtimi i Kishés dhe vendosjen e saj nén
udhéhegjen e mbéshtetésve té lévizjes kombétare, pas débimit té trupave greke. Kupa u
mbush mé 17 mars 1917, kur njé festé zyrtare u mbajt né Pérmet, me rastin e pérvjetorit
té bashkimit té Italisé. Zyrtarét italiané kishin thirrur pérfagési té ndryshme, ndér té cilét
edhe drejtorin e shkollés sé Mitropolisé, Vasil Dhaskalin. Ai e nisi fjalén né greqisht,
duke folur pér dy gjuhét motra “italishten dhe greqishten”. Até Stathi ngriti krye dhe u
largua né shenjé neverie, sé bashku me Spiro Kosovén, Kogo Tasin, Dhimitér Kacimbrén
dhe Viktor Plumbin. Ata vendosén ta zévendésonin zévendésmitropolitin, Até Stavron,

2 Kondis, Elinizmos |, 410-421: IDAYE, D. A/5, pa nr., Bamiha drejtuar MPJ, 28 shkurt 1918.

# Apostolos Katopodhis. “O Myzpomolitye Apvivovrélewe Basileioc Homaypiiotov oto Bopionmeipdtiko
Aydva, [Mitropoliti i Drinupojés Vasil Papakristu né Betején Vorioepirotase] ” (Disertacion, Universiteti
Aristotel i Selanikut, 2001), 122.

 Kondis, Elinizmos I, 378: IDAYE, F. A/5/VII, pa nr., Prefektura Gjirokastér drejt. MPJ, 6 shtator 1915.

% Kondis, Elinizmos I, 410-421: IDAYE, Bamiha drejtuar MPJ, cit.

" Kondis, Elinizmos I, 173: IDAYE, D. A/5, nr. 4457, Qeveritari i Epirit drejtuar MPJ, 28 mars 1920.

% «“personalitet i dyfishté, Ikonom Papapano atdhetar shqiptar dhe prift shqiptar”, Autogefalia Ortodokse
Shqiptare, nr. 10, shtator 1994, 3.

me Até Stathin. Katér bashképunétorét, pa Melanin, shkuan né Mitropoli té nesérmen.
Koco Tasi e kishte Até Stavron kushéri. Ai i pohoi se kishin shkuar ta nxirrnin jashté nga
Mitropolia, pasi dikush gé mohon gjuhén dhe atdheun nuk meritonte té ishte né krye té
ortodokséve té Pérmetit. Katér atdhetarét shkémbyen fjalé té rénda me Até Stavron dhe e
nxorén jashté me dhuné.?®

Zyrtarét italiané hyné né shtépiné e zévendésmitropolitit, ku gjetén 500 pllakata té
shtypura n€ Janing, ku shkruhej: “Bashkim ose vdekje me nénén Greqi”. Gjithashtu, u
zbulua njé letér e dérguar nga Gjermanosi, ku i thuhej t¢ mos e humbiste besimin, pasi
bashkimi me Greqiné do té ndodhte. Ai u arrestua dhe u burgos né Gjirokastér, ku u
dénua rr311e pesé vjet.*® Mirépo, vdiq né burg pas pak, si pasojé e dhunés sé trupave
italiane.

Até Stath Melani u vendos sé krye té zévendésisé episkopale. Té gjithé priftérinjté
e Pérmetit meshuan né shqip, prej asaj dite. Até Stathi filloi t&¢ mbante shérbesa edhe
jashté zévendeésisé, duke shkuar né fshatra té Tepelenés apo edhe té Kolonjés. Vasili e
qortoi pér rikthimin e gjuhés amtare né Kishén e Pérmetit. Melani iu pérgjigj se
shqiptarét merreshin vesh me Peréndiné mé miré dhe mé shpejt me shqipen, sesa me
greqishten. Kjo pérgjigje nxiti mallkimin e priftit nga ana e Vasilit, por Até Stathi nuk u
tut. Ai iu kundérpérgjigj me néngeshje se do t’i ishte mirénjohés, nése e dérgonte né
skéterré, ku Hirésia do ta linte té geté.*

Até Stathi do té vritej nga trupat e bandés greke té Josif Suropullit, ditén e
Krishtlindjeve 1917. “Albania” vajtonte njé vit mé voné se nuk kishte zemér shcgiptari té
mos pikéllohej e sy shqiptari t& mos lotonte pér déshmorin e madh té Shqipérisé.

Gjendja do té ndryshonte né dém té grekéve edhe né Durrés. Mirépo, rrethanat
ishin krejt té kundérta kété heré. Trupat e Fugive té Qendrés Kishin gjetur njé mitropolit
bashképunétoré té Antantés, kur pushtuan qytetin. Esad Pasha i kishte kérkuar Jakovit ta
shogéronte sé bashku me trupat serbe pér né Korfuz dhe Selanik, pak pérpara se Austro-
Hungaria té hynte né qytet. Kryeprifti nuk pranoi. Tre muajt e paré té pushtimit austro-
hungarez do t& kalonin pa kundérshti.>* Jakovi ishte ndér mitropolitét e pakté greké gé e
kishin mbéshtetur Venizelosin. Shumica e kryepriftérinjve e kishin dénuar veprimtariné e
Kryeministrit grek, madje e kishin shkishéruar, pér shkak té pércarjes me Mbretin
Konstandin.* Si pasojé, ngritja e geverisé sé Selanikut solli edhe ringjalljen politike t&
Jakovit, i cili mori menjéheré anén e Antantés, duke penguar né forma té ndryshme
pushtetin e ri né Durrés.

Zyrtarét austro-hungarezé nuk mund ta pranonin dicka té tillé. Ata e fajésuan
Jakovin se po i pérgjonte né shérbim té Antantés, népérmjet rrjetit qé kishte ngritur prej

2 pgrshkrimi i detajuar i késaj ngjarjeje éshté mundésuar nga Spiro Kosova, né kujtimet e tij: Mareglen
Verli (pérg), Shqgipéria e viteve 1912-1964 né kujtimet e Spiro Kosovés Véllimi 1 (Tirané: Klean 2008),
152-153.

%0 \erli, Spiro Kosova |, 154-155.

%! Kondis, Elinizmos I, 410-421: IDAYE, Bamiha drejtuar MPJ, cit.

% Nos Xhuvani, Na flet Visarion Xhuvani (Tirané: 2008), 250.

¥ «Vrasja e Até Stath Melanit”, Albania, 16 mars 1918, 4.

 loanis Em. Stratigaqis, O Mytporoiizne Mvuiivie Taxwpoc: o évlpwroc kai n dpdon tov [Mitropoliti i
Mitilinit Jakovi: njeriu dhe vepra e tij] (Athiné: 1956), 93-94.

% Vasili dhe Gjermanosi ishin ndér ta. Theodhoris Cironis, ExxAnoio Holitevouevy O Holtikéc Adyoc kai
Pélog e Exxinoiog e ElAddog (1913-1941) [Kisha né politizim: Fjala dhe roli politik i Kishés sé
Greqisé (1913-1941)] (Athiné: Epikendro, 2011), 82.

vitesh. Pér mé shumé, ata frikésoheshin se Mitropoliti pérgatiste lévizje té armatosur
kundéraustriake né kufi me trevat e pushtuara nga Antanta, gé ishin né varési té
Mitropolisé, si Pogradeci.

Goditja e paré ndaj Jakovit erdhi né zemér té pushtetit té tij: né kishé. Austro-
hungarezét lejuan durrsakét té psalnin né gjuhén amtare. Ngjarja ndodhi né prill 1916,
kur njé prift shgiptar nisi té fliste né shqip, né prani té Mitropolitit. Pér mé tepér, njé kor i
pérbéré nga fémijé filluan té kéndonin né gjuhén amtare, duke gjetur mbéshtetjen e
besimtaréve.* Jakovi u débua nga qyteti pér té pérfunduar né Kostandinopojé, né prill
1917.% Gjykata Ushtarake Austriake e Tiranés e dénoi né mungesé me shtaté vjet burg, si
bashképunétor i Antantés dhe mik i Venizelosit.®

Gjendja né Berat paraqgitej krejt ndryshe. Mitropoliti i Velegradit, shqiptari
Joakim Martishti, kishte mbajtur njé géndrim asnjanés dhe té pavarur nga geveria e
Athinés, prej sigurimit té pavarésisé shqiptare. Ai hoqi doré nga géndrimet e para kundér
bashkékombésve, pasi pa se Shqipéria do té mbetej shtet, i mbéshtetur nga fugité e
médha. Madje, kryengritésit e Shqgipérisé sé Mesme, gé kishin mbéshtetur té gjithé
mitropolitét greké, nuk u sollén me dashamirési me Joakimin. Ata vodhén Mitropoliné
dhe e detyruan Hirésing té shkonte né Vloré, kur pushtuan Beratin.*

Kjo sjellje ishte hakmarrje ndaj Joakimit, i cili kishte pranuar kérkesat kombétare
shqiptare, krejt ndryshe nga ajo gé synonin kryengritjet otomaniste né Shqipéri: ajo e
Shqipérisé sé Mesme dhe ajo vorioepirote. Joakimi u afrua mé sé shumti me zyrtarét e
rinj ushtaraké, gjaté pushtimit austro-hungarez. Gjuha shqipe u pérdor edhe né kishat e
késaj Mitropolie. Joakimi u débua si bashképunétor i Fugive té Qendrés, kur Mitropolia e
tij u pushtua nga Italia. Rrjedhimisht, té gjithé mitropolitét ishin larguar nga vendi: disa u
débuan nga Fuqité e Qendrés, pse kishin bashképunuar me Antantén e té tjeré pér arsyen
e anasjellté. Shqipja ishte futur né kishé pa dhuné e papandehur, falé rrethanave té
papritura té Luftés sé Paré Botérore...

% Petrit Bidoshi, “Njé ngjarje e paharrueshme e vitit 1916 né Durrés”, Autogefalia Ortodokse Shgiptare nr.
7, gershor 1994, 5.

3" Apostolos Glavinas, OpOsdoén Avtoxépaln Exxinoia e AlPaviac [Kisha Ortodokse Autogefale e
Shqipérisé] (Selanik: Fondacioni i Hapésirave té& Adriatikut dhe Jonit, 1992), 28; Andrea Llukani, Kisha
Ortodokse Autogefale e Shqipérisé: (nga vitet apostolike deri né vitet tona). (Tirané: Botimet “Trifon
Xhagjika”, 2005), 49; Mihail Tritu, H exxinoio oro ovaroliko IAAvpixo xoa v Alfovio [Kisha né Ilirikun
Lindor dhe né Shqipéri] (Athiné: Qiriagidhi Afi, 1999).

% Stratigagis, Mitropoliti i Mitilinit., f.95-97.

¥ AQSH, f. 152 “MPB”, V. 1928, D. 39, f. 116, Shkresa e Mitropolitit Joakim, 21 néntor 1928.

KREU I:
CESHTJA KISHTARE SHQIPTARE, 1918-1921

1.1. Krijimi i strukturave té para kishtare ortodokse shqiptare

Kisha né Shqipéri ishte vendosur nén drejtimin e atdhetaréve, por zhvillimi mé i
réndésishém nuk kishte ardhur ende. Pérpjekjet pér krijimin e njé strukture Kishtare
shgiptare nuk mund té ndodhnin né mes té pérleshjes sé armatosur né Ballkan. Ndaj,
nisma u pérmbush né SHBA. Flamurtari i lIévizjes, Até Theofan Noli, ishte kthyer né
Boston prej fillimit té¢ Luftés sé Paré Botérore dhe kishte shndérruar né qeveri té
pashpallur né mérgim shoqgatén gé kryesonte, “Vatra”. Ai pati arritje diplomatike pérgjaté
Luftés, duke i parashtruar kérkesat shqiptare Presidentit amerikan, Udrou Uillson. Té
gjithé priftérinjté nén drejtimin e Nolit dérguan njé pérkujtesé, me ané té sé cilés
kérkonin pérkrahjen e Uillsonit dhe kundérshtonin pandehjet se ortodoksét shqiptaré ishin
greké. Meshtarét nénshkrues ishin Até Naum Cere, Até Marko Kondili, Até Damian
Angijeli, Até Pando Sinica dhe Até Vangjel Camge.*

Prifti kombétar ishte zotuar se do té shpinte fronin e Kryepiskopit né atdhe.
Mirépo, froni duhet té krijohej pérpara se té zhvendosej. Ndaj, Até Theofani dhe Até
Vangjel Camce morén pjesé né Kongresin Ortodoks té mbajtur né Klivelend té Ohajos,
né mars 1918, ku kishte pérfagésues nga té gjitha kishat e Mitropolisé Ruse né SHBA.*
Shqiptarét dhe rumunét kishin gjetur strehé né Patriarkanén e Moskés, té pérndjekur nga
strukturat e tjera kishtare. Ata kérkuan zyrtarisht krijimin e episkopatave pérkatése. Lutja
u pranua né parim, por u shty né kohé pér dy arsye. Sé pari, u vlerésua se duhej paré nése
kérkesa pérgafohej nga besimtarét. Sé dyti, dorézimi i episkopéve kishte si parakusht
marrjen e lejes nga Patriarku i Moskés. Ai vijonte té ishte prijés i Kishés, edhe pse lidhja
me Mitropoliné ishte zvenitur prej kohés kur bolshevikét kishin marré pushtetin né Rusi.
Gjithsesi, Kongresi mori njé vendim té réndésishém. Ai themeloi Misionin Ortodoks
Shqiptar né Ameriké, nén drejtimin e Até Theofan Nolit, mé 24 mars 1918. Kjo ishte
struktura e paré kishtare shqiptare e krijuar ndonjéheré.*?

Drejtuesi i Mitropolisé Ruse, Kryepiskopi i Nju Jorkut, Aleksandér, e ngriti Nolin
né shkallén murgjérore té arkimandritit né tetor, cka i paraprinte dorézimit episkop.
Kuvendi i Misionit Shgiptar u mblodh né Boston, mé 25 mars 1919, me pjesémarrjen e
kryepriftérinjve té Mitropolisé dhe kishave té tjera, pérve¢ grekes. Grigja zgjodhi
zyrtarisht Até Theofanin pér episkop. Noli tha se nuk e gjente arsyen e nderit qé i béhej
dhe shpalli synimin pérfundimtar: zhvendosjen e fronit né Shqipéri.** Besimtarét thirrén

“ Avni Spahiu, Noli: Jeta né Ameriké (Tirané: Toena, 2007), 41.

*! Nasho Jorgagi, Jeta e Fan S. Nolit | (Tirané: Ombra GVG, 2006), 186; Pér njé kéndvéshtrim gortues ndaj
veprimtarisé sé Hirési Theofan Nolit dhe ndaj pérkatésisé kombétare shqiptare, shih disertacionin e Gjergji
Simakut, prift né Selanik, me emrin At€ Dhaniil: Gjergji Simaku, “Theofan Mavromati (Fan Noli): Pasoja
té prirjeve nacionaliste né ndryshimin e pérkatésisé dhe besimit kombétar” (Disertacion, Universiteti i
Selanikut, 2011).

“2 Krijimi i njé strukture/juridiksioni éshté krijimi i njé episkopate, misioni, vikariati apo bashkésie tjetér
kishash, té cilat kané kryepriftérinj té varur nga drejtuesi i kishés pérkatése. Kjo éshté pa dyshim data mé e
réndésishme pérpara shpalljes sé autoqefalisé, teksa pércaktonte se edhe shqiptarét kishin strukturén e tyre,
edhe pse ajo ishte thjesht njé mision nén varésiné e Mitropolisé Ruse né Ameriké.

*% Jorgagi, Fan Noli,187.

njézéri: “I merituar”. Ata e kishin pérkthyer emértimin e gémotshém “Aksios”, t& dégjuar
11 vjet mé paré, kur Theofani kishte mbajtur meshén e tij té paré. Episkopi i zgjedhur
priste t€ dorézohej pér té nisur “betején e paré ballore me priftérinjté greké né Shqipéri”,
si¢ kishte paralajméruar né kapércyell té gindvjecarit. Mirépo, plani nuk shkoi sipas
paramendimit, kur diplomacia hyri né mes. Hirési Aleksandri i kishte kérkuar Patriarkut
Tikhon lejen pér kthimin e Misionit Ortodoks Shqiptar né Episkopaté dhe dorézimin e
fronézimin e Theofanit né kryeprift. Pérgjigjja vonoi pambarimisht né rrethanat e
véshtira. Dorézimi i Nolit u la dy heré, por né té dyja rastet nuk u mundésua prej
mosparagitjes sé kryepriftérinjve rusé.**

Qeveria e Athinés udhézoi Episkopin grek té Rodostolit, Aleksandér, té
vepronte.” Ai kérkoi mosdorézimin e Theofanit, duke e pérgojuar si mosbesimtar dhe
tallés té Ortodoksisé. Kryepiskopi rus e pranoi lutjen greke.*® Prapaskenat e takimit mes
dy burrave nuk dihen e nuk éshté vértetuar ndonjé pérfitim gé Mitropolia pati nga Kisha
Greke né SHBA, gé asokohe ishte né varésiné e Kishés Ortodokse té Greqisé dhe jo té
Patriarkanés Ekumenike. Episkopét rusé nuk u paragitén sérish né mbledhje mé 26 korrik
1919. Drejtuesit e Misionit mblodhén njé kuvend té posacém, ku grigja do té shpallte
Nolin kryeprift dhe misioni do té& shndérrohej né Kishé Autogefale. Noli kreu
kryengritjen, né shkelje té rregullave kishtare, gé pamundésonin dorézimin pa praniné e
dy kryepriftérinjve.” Grigja e eméroi Episkop dhe ai shpalli mévetésing e Kishés
Ortodokse Shgiptare. Mbéshtetésit brohoritén zhvillimin. Mihal Grameno shkruante te
“Koha” se kombi shqiptar ishte méshiruar nga Peréndia dhe episkopata shqiptare dilte si
nuse e veshur me roba té reja e té pagme pér té udhéhequr besimtarét né udhén e drejté
dhe té vérteté té lévdimit t& Zotit né gjuhén amtare.*®

Kisha Ortodokse Shqiptare pérbéhej nga mé shumé se dhjeté priftérinj té ndaré né
shtaté meshtari. Katedralja e Shén Gjergjit né Boston té Masacgusetsit ishte mé e madhja.
Ajo ishte themeluar mé 22 mars 1908, kur Noli kishte zhvilluar mbledhjen e paré.*

Vetéshpallja Episkop zeméroi njé pjesé domethénése té priftérinjve ortodoksé
shqiptaré. Noli ishte zgjedhur ligjérisht nga Misioni, por kjo nuk ishte e mjaftueshme. Ai
duhet té dorézohej rregullisht nga dy ose tre kryepriftérinj. Katér atdhetaré nuk morén
pjesé né kremtim. Ata ishin Até Naum Cere, Até Damian Angjeli dhe Até Kol (Nikollg€)
Kristofori, té tre firmétaré té pérkujtesés pér Shqipériné dhe veprimtaré kombétaré né
SHBA. | katérti ishte Até Vasil Marko, i cili mé voné do té printe shpalljen e autogefalisé
né Shaqipéri.® Tre t& parét paditén Nolin te Kryepiskopi Aleksandér, ndérsa Marku e
rigjeti gjuhén pas pak kohésh. Veprimi i parregullt i Nolit u prit me médyshje edhe nga
njé pjesé e atdhetaréve. Bashkéluftétari né betején kishtare, Pandeli Evangjeli, e cilésoi
“jo n€ shérbim t€ dobisé kombétare”. Evangjeli i shkruante sekretarit t&€ mérgatés sé
Bukureshtit, Asdrenit, mé 14 gusht 1919, se nuk ishte né dijeni té rrethanave gé cuan né
njé veprim té tillé pa pyetur njeri. Ai vlerésonte se hapi i Nolit u jepte njé armé té re né

*Jorgagi, Fan Noli,188; Valentina Duka, “Veprimtaria e Kishés Ortodokse Shqiptare t& Amerikés (1912-
1920)”. 70 vjet té Kishés Ortodokse Autogefale Shqiptare, (Tirané: Instituti i Historisé, 1993), 36-40.

> Mé pas do t& béhej Kryepiskop i Amerikés.

“® Glavinas, Kisha Ortodokse, 44.

" Andrea Llukani, Kanonet dhe statutet e kishés ortodokse (Tirané: Trifon Xhagjika, 2011), 18.

8 Mihal Grameno: “Pishkopata Autoqgefale Orthodhokse Kombétare”, Koha nr. 135, 11 shtator 1919, 1.

*° Mitropolit Fan Noli, Pesédhjetévjetori i Kishés Ortodokse Shqiptare 1908-1958, (Boston: KOSH, 1959).
%0 Xhuvani, Na flet, 139.

duar armiqve dhe kundérshtaréve té Shqipérisé. Luigj Gurakugi ngriti po ashtu
piképyetje, duke kérkuar sqarime nga Mihal Gramenoja.

Krijuesi i Kishés Shqiptare, Kryepiskopi Aleksandér i Mitropolisé, shpérndau njé
qarkore “drejtuar prift€rinjve dhe laikéve, t€ dashurve mé Krisht t€ Kishé€s Ortodokse
Shqiptare”, mé 3 prill 1920. Ai e quajti vetéshpalljen e rreme “djallézore dhe krenari té
pamatshme”. Aleksandri theksonte se Noli kaloi né fepérdhosje duke meshuar si episkop,
por mbi té gjitha duke guxuar té dorézojé dhjak e priftérinj. Ai e kishte uruar
Arkimandritin pér zgjedhjen kryeprift, por mohonte ta kishte dorézuar. Aleksandri Kishte
gené i vetém né mbledhjen e kuvendit kishtar, pa praniné e ndonjé kryeprifti tjetér gé do
t’1t mundé€sonte t€ vijonte me dorézimin e rregullt. Kryepiskopi rus theksonte se Noli ishte
Arkimandrit, duke u shtirur rrejshém si kryeprift, dhe si pasojé priftérinjté dhe dhjakét, té
cilét kishte dorézuar nuk kishin marré misterin hyjnor. Priftérinjté dhe besimtarét kryenin
mékat té vdekshém dhe shkishéroheshin, nése vijonin ta njihnin si Episkop, pasi té kishin
lexuar garkoren. Aleksandri i lutej Zotit ta sillte Nolin né njohje té veprimeve té tij té
rénda dhe shpallte se ishte Episkopi i té gjithé shgiptaréve né Ameriké.>

Krijimi i strukturés shqgiptare né SHBA do té pasohej nga pérpjekje té€ ngjashme
né Shqipéri. Kufijté shtetéroré kishin pérfshiré katér garge kishtare: Mitropoliné e
Durrésit, me shtrirje né Tirané, Krujé, Elbasan, Pogradec etj; Mitropoliné e Velegradit,
me gendér né Berat e shtrirje né Myzege, Vloré, Skrapar etj; Mitropoliné e Korgés, me
shtrirje né njé pjesé té Kolonjés dhe Devollit, Pérmet etj. dhe Mitropoliné e Drinupojés,
me gendér né Gjirokastér e shtrirje né Tepelené, Delving, Himaré etj. Lufta e Paré
Botérore kishte shkaktuar largimin e mitropolitéve. Ndérkohé, pushtuesit italiané,
francezé dhe austro-hungarezé kishin lejuar dhe nxitur pérdorimin e shqipes dhe
vendosjen e mitropolive nén drejtimin e atdhetaréve shqiptaré. Kryeministri i dikurshém i
Princ Vidit, Turhan Pashé Pérmeti, drejtonte prej dhjetorit 1918 njé qeveri té
pérkohshme. Qeveria shtriu drejtimin né pjesén e Shqipérisé sé Mesme, ku vepronte
krahas trupave ushtarake italiane. Ish-Mitropoliti i Durrésit, Jakovi, nuk mund té
rikthehej, pasi italianét nuk e lejonin té zbarkonte né qytet, duke e 1éné pér disa muaj né
pritje né Korfuz.*®

Njé arkimandrit i lindur né Elbasan dhe i doktoruar pér teologji né Athiné mbérriti
né Shqipéri, né mesvitin 1919.>* Visar Xhuvani ishte dorézuar prift e arkimandrit gjaté
géndrimit né kryeqytetin grek, me géllim té shkonte e shérbente né Tepelené. Dorézimi
ishte kryer me lejen e domosdoshme té Jakovit, nga kush varej vendlindja e Visarit.
Xhuvani kishte shérbyer pak muaj né Kishén e Sofjes, ku ishte pérpjekur té krijonte njé
Kishé Shqiptare dhe té dorézohej episkop né bashképunim me mérgatén e Bullgarisé, por
pa ia dalé. Visari plotésonte té gjitha kushtet pér té drejtuar lévizjen Kishtare: doktor
shkencash, me arsim té thelluar né teologji, arkimandrit, i zellshém, besimtar dhe gojétar.
Al do ta zhgénjente shumé shpejt Mitropolitin e Durrésit, me lejen e té cilit ishte dorézuar

® Muin Cami (red), Lufta e Popullit Shqiptar pér Clirimin Kombétar 1918-1920 (pérmbledhje
dokumentesh) Véllimi |, (Tirané: Shtypshkronja “Mihal Duri”, 1975), 300-306.

%2 Arkiva e Ministrisé sé Punéve té Jashtme té Republikés sé Shqipérisé (AMPJ), V. 1920, D. 1, f. 1,
Qarkore drejtuar besimtaréve shqiptaré, 21 mars/3 prill 1920.

> Stratigakis, Mitropoliti i Mitilinit, 96.

* Nos Xhuvani, Visarion Xhuvani: Apostull i Atdhetarizmit dhe i Ortodoksisé Shqiptare (Tirané, 2003), 14.

prift. Xhuvani udhétoi né Shqipériné e Mesme, ku meshoi shqip dhe mori mbéshtetjen e
ortodokséve, pérfshi té zévendésmitropolitit té Elbasanit, Até Dhimitér Dhimitrukés.

Shtatévjetori i pavarésisé u kremtua né gjithé vendin, si njé periudhé e re. Flamujt
dykrenoré zbukuruan sheshet e gyteteve kryesore dhe banorét shpallén déshirén pér njé
Shqipéri té pavarur né kufijté etniké. Njé plan i métejshém po thurej né Elbasan. Até
Dhimitér Dhimitruka dhe ajka e Lagjes Kala i ngarkuan Xhuvanit drejtimin e Kishés.
Jakovi u shpall i rrézuar dhe u vendos t’i higej emértimi “Mitropolit i Durrésit”, me
arsyetimin se kishte vepruar kundér dobisé sé ortodokséve té garkut dhe mbaré vendit.
Ata zgjodhén Visarin drejtues t&€ Mitropolis€, me emértimin “Arqimandrit i pérgjithshém
dhe predikonjés i Elbasanit dhe i Shpatit”.>® Vendimet iu béné té ditura geverisé,
plegésive té Elbasanit e Durrésit dhe veté Xhuvanit, i cili shtirej se nuk ishte lajméruar,
ndonése e Kkishte drejtuar veté né prapaskené. Arkimandriti mori mbéshtetjen e
pogradecaréve, kavajasve, tiranasve dhe durrsakéve, té cilét i dérguan lutjet pérkatése
geverisé, gé ta njihte Xhuvanin si drejtues té garkut Kishtar té€ Durrésit, Shpatit dhe Gora-
Mokrés.>” Treva e fundit gé do té rrézonte Jakovin ishte Starova e Pogradecit, né dhjetor
1919.%® Rrjedhimisht, geveria e Durrésit vendosi ta njihte Visarin si “Arkimandrit té
Ortodokséve Shqiptaré”, né janar 1920.>° Emértimi ishte i pakuptimté né piképamjen
kishtare, por me vlerén e njéjté té drejtuesit té njé strukture kishtare kombétare, gé sapo
ishte shpallur nga té gjitha plegésité e Mitropolisé sé Durrésit.

Visari synonte té kryesonte betején Kishtare shqiptare, si drejtues i Mitropolisé sé
gendrés. Mirépo, ai kishte njé mangési: nuk ishte dorézuar episkop. Kjo orvatje pritej e
véshtiré. Kisha Greke nuk do ta kryente kurré. Shpresa mbetej vetém te kishat kombétare
té Ballkanit, me gjasé te ato gé kishin pasur pérplasje me simotrén Greke: Kisha Bullgare,
Rumune dhe Serbe. Arkimandriti u pérpog té dorézohej episkop né Rumani. Ai vizitoi
Bukureshtin né muajt e para té vitit 1920. Shkruesi i himnit kombétar, Aleksandér Stavre
Drenova, sekretar i Mérgatés Shqiptare, e shogéroi né njé takim né Ministriné e Jashtme,
ku u prit fillimisht nga zyrtaré té larté té diplomacisé rumune. Visari i njoftoi se ishte
zgjedhur “Kryefetar” né Shqipéri dhe qéllimi pérfundimtar ishte krijimi i njé kishe
autogefale. Ai iu lut geverisé rumune té ndihmonte ¢éshtjen shqgiptare. Ministri i Jashtém
u zotua se do ta shqyrtonte kérkesén.® Visari u takua edhe me pérfagésues té Patriarkanés
Rumune, té cilét shprehén mirédashje pér géllimin e larté té shqiptaréve, pasi edhe ata
kishin pasur té njéjtin fat né té kaluarén. Mirépo, Visari nuk u dorézua episkop, teksa
javét kalonin. Ministria e Punéve té Jashtme u pérgjigj pérfundimisht se Rumania ishte e
gatshme ta rivlerésonte lutjen, duke dorézuar episkopé pér né Shqipéri, vetém kur té

% AQSH, F. 155 “MD”, V. 1931, D. VIII-175, f. 1-10, KOASH drejtuar MD “Mbi Piképamjen Kanonike té
gjendjes sé sotshme t&€ KOASH”, 14 dhjetor 1931.

> AQSH, F. 152 “MPB”, V. 1919, D. 286, f. 1, Dhimitruka drejtuar Delegacisé s¢ PB, 30 tetor 1919.

% Visarion Xhuvani, Cashtje politiko-religjoze Konstandinopoli-Tirané (Botohet me rastin e bisedimeve
pérkatése gé jané tyke u bamé kto dit né Tirané&) (Tirané, Shtypshkronja Tirana, 1926), 18; Vendimet
pérkatése ndodhen té gjitha n€ AQSH, Fondi 152 “MPB”, V. 1921, D. 1011.

% AQSH, F. 152 “MPB”, V. 1921, D. 111, f. 3, Prefektura Kor¢é drejtuar MPB, pa daté.

% Vendim i Késhillit t&¢ Ministrave, F. 152 “MPB”, V. 1921, D. 1011, f. 7; “Tue marré parasysh atdhetaring
e tregueme t& Z. Arkimandrit Visarion Xhuvani u vendos qé zotnia e tij, sipas kérkesave t& popullit té
Elbasanit, Durrésit, Kavajés etj, t¢ emnohet Arkimandrit i Ortodokséve”, - pércaktonte vendimi. Ndérkaq
rroga paguhej nga geveria. 230 franga ari né muaj (Po aty, f. 8). Pas lutjes sé Visarit u rrit né 300 franga ari
me vendim té Késhillit t& Ministrave nr. 681, mé 9 gusht 1921.

% AQSH, f. 2 “ASDRENI”, D. 75, f. 77-78, Asdreni drejtuar Sotir Gjikés, 28 shtator 1920.

zgjidhej céshtja e shtetit shqiptar.®* Veprimtari Sotir Gjika i shkruante Asdrenit i mérzitur
pse geveria rumune nuk bénte as lévizjen mé té vogél pér t’u ardhur né ndihmé
ortodokséve shqiptarg.®

Pérpjekja e paré pér plotésimin e episkopatave shgiptare déshtoi dhe Visari u
kthye né Durrés, ku u orvat té mirédrejtonte Mitropoliné. Ai vepronte me fuqité e
ngarkuara nga vendimi geveritar dhe plegésité kishtare, duke e quajtur strukturén
“Aqimandritia e Orthodhoksisé. Kisha Nasionale Shqipe”.®® Visari kishte té drejté dhe
disa heré i ushtroi té eméronte dhe zhvendoste priftérinjté e garkut kishtar sé Durrésit, si
edhe té mbikéqyrte veprimtariné e pérditshme té tyre. Ai u tregua i kujdesshém me ish-
bashképunétorét e Jakovit, duke i kufizuar né detyrat fetare.* Arkimandriti nisi té
meshonte shqip né té gjithé Mitropoliné. Ai rifuti shgipen né kishat e Kavajés, Elbasanit e
sé fundmi, me rastin e Krishtlindjeve té vitit 1920, edhe né Pogradec, né praniné e gindra
ortodokséve t& qytetit dhe garkut.®> Veprimet e Visarionit gjetén mbéshtetien e
atdhetaréve shqiptaré. Noli e pérshéndeste me ané té njé letre mé 7 mars 1920:

“Njé zonjé Amerikane e kryqit kuq e cila arriu kéto dit né Boston, mé dha lajmén gazmore
gé jini vendosur né Elbasan, gé meshoni shqip, gé pérpigeni t'a ¢lironi kishén toné nga
zgjedha e huaj, gé kini fituar simpathiné dhe pérkrahjen e popullit pér veprén tuaj fisnike,
dhe shum gjéra té tjera té mira, té cilat e ngrené nderin tuaj dhe té Elbasanit shumé lart”, —
shkruante Noli. %

1.2.Mitropolit Jakovi dhe beteja shqgiptaro-greke pér Korcén

Shqipéria u gjend e papérgatitur pér rrjedhén e re té zhvillimeve mé 11 néntor
1918, kur Matias Erzberger nénshkruante dorézimin pa kushte té Gjermanisé, cka
shénonte fundin e Luftés sé Paré Botérore. Shqiptarét i kishin syté né Paris, ku fituesit e
Luftés ishin mbledhur duarliré prej janarit 1919 pér té pércaktuar fatet e Botés.
Konferenca ishte vendimtare pér vendin. Greqia, Italia dhe fuqité bashkéluftuese kishin
nénshkruar Marréveshjen e Fshehté té Londrés, qé i kalonte Shqipériné e Jugut Greqisé,
Vlorén dhe rrethinat Italisé, Veriun Serbisé; ndérsa shteti i vogél i mbetur parashihej si
nénzotérim italian.%” Shqiptarét u gjendén té pamundur, kur marréveshja u botua nga
bolshevikét e ardhur rishtazi né pushtet né Rusi. Shteti i ri ishte plagosur gé né lindje,
ndaj nuk kishte geverisje pérgjaté Luftés. Diplomacia mbetej e vetmja rrugézgjidhje, né
pamundési pér té ruajtur kufijté prej armiqve té mirarmatosur.

Mirépo, Shqipéria calonte edhe kétu. Pérfagésuesi zyrtar, Turhan Pasha, nuk
mund té sfidonte hijeshiné gé rrezatonte Kryeministri grek Venizelos né Paris. Shpresa
mbetej te méshira ose te mbijetesa e 14 pikave gé Presidenti amerikan Udrou Uillson
kishte parashtruar.®® Arsyetimet e palés greke né Konferencén e Pages u shkuan pér shtat

6! AQSH, F. 99 “Kolonia shqiptare n€ Rumani”, D. 267, f. 1, Pa autor, pa daté.
52 AQSH, f. 2 “ASDRENI”, D. 74/2, f. 841, Sotir Gjika drejtuar Asdrenit, 28 prill 1920.
% AQSH, F. 152 “MPB”, V. 1921, D. 1011 f. 16, Argimandritia drejtuar MPB, pa daté.
® AQSH, F. 152 “MPB”, V. 1921, D. 104, f. 1, Xhuvani drejtuar MPB, 15 shtator 1921.
% Shérbesat né Durrés zhvilloheshin né gjuhén amtare prej vitit 1916. AQSH, F. 152 “MPB”, V. 1921, D.
111, f. 2, Prefektura Korgé drejtuar MPB, 16 janar 1921.
% \issarion Xhuvani, Kujtim vepre dhe intrige (Tirang: “Tirana”, 1926), 4.
z; Arben Puto, Shqipéria politike: 1912-1939 (Tirané: Toena, 2009), 160.
Po aty.

bashkéluftueseve té saj, Britanisé dhe Francés. Italianét ishin té fundit qgé¢ mund ta
pengonin Greqginé né métimet tokésore. Ata nuk déshironin fugizimin as té Athinés e as
té Beogradit, gé né té ardhmen mund té zévendésonin Austro-Hungariné né baraspeshat e
Adriatikut. Ndaj, Italia e kishte mbéshtetur lévizjen kombétare né trevat e pushtuara
shqiptare, duke minuar pérpjekjet greke té periudhés sé autonomisé. Mirépo, dy shtetet
arritén ta gjenin gjuhén e pérbashkét, bazuar né Marréveshjen e Fshehté té Londrés.
Kryeministrat nénshkruan ujdiné gé do té njihej me emrat tyre, Venizelos-Titoni, mé 29
gershor 1919. Sipas saj, Gregia do t€ mund té pérvetésonte viset e Gjirokastrés dhe
Korgés, ndérsa Italia do té pushtonte Vlorén dhe do té pérfitonte mbizotérim mbi
Shqipériné. Italia zotohej té léshonte ujdhesat e Dodekanezit té banuara nga greké, né té
ardhmen, teksa i kishte pushtuar nga Perandoria Osmane, mé 1912.%°

Qendra e kundérshtive shqiptaro-greke ishte Korca. Fugité e Médha nuk ishin
bindur t’ia dorézonin trevén Greqis€. Mirépo, francez€t u prirén drejt Athinés dhe e
zhbaraspeshuan gjendjen né dobi té grekéve. Vetédrejtimi i Korcés u shpérbé dhe
drejtuesi Themistokli Gérmenji u vra, si tradhtar.”

Gjithsesi, Gregia shihte nevojén e pranisé vetjake né Korcé pér té mos u
mbéshtetur vetém te francezét. Treva nuk pérmbante greqishtfolés dhe I8vizja kombétare
shqiptare ishte mjaft e pérhapur. Elbasanasi Efrem Gjini ishte eméruar mbikéqyrés i
shkollave t& Mitropolisé. Ai kémbéngulte mé 14 shkurt 1918 se ndalimi i shqgipes né
shkollat e Korgés dhe né trevat me gjendje té pérafért kombétare ishte njé masé e gabuar,
gé mund té shkaktonte vetém véshtirési. Gjini e dinte se atdhetaria e korgaréve do té
vendoste né véshtirési Greqiné, ndaj kérkonte gé shteti grek té shfagej pérpara
shqiptaréve si komb vélla dhe jo si pushtues. Véllazéria rréfehej me lejimin e shqipes,
duke gené se ajo flitej nga mijéra njeréz akoma edhe né kufijté e Athinés.”

Ndryshimi do té vinte mé 3 néntor 1918, dy vite pasi shqipja ishte e vetmja gjuhé
né shkolla dhe kisha. Njé meshé me rastin e armépushimit u zhvillua né greqgisht né
Kishén e Shén Gjergjit. Drejtori i Shkollés Qytetase Greke, Krois, ishte pérpjekur té
vendoste nxénésit né rresht né oborrin e kishés. Shqiptari stérfalé Thanas Mano iu sul dhe
e grushtoi né koké, duke e hedhur né toké. Kjo ishte si parullé, pasi atdhetarét e tjeré u
sulén menjéheré ndaj mésuesve greké.”> Meshimi né gregisht nuk u guxua té rikthehej,
prej késaj pérplasjeje deri né dérgimin e Jakovit.”

Venizelosi gjykonte se Korca do té pushtohej herét a voné. Céshtja géndronte
gjetké; Azia e Vogél dhe Stambolli ishin pikésynimi i politikés sé jashtme greke.

% Nénshkrimi i marréveshjes sé korrikut 1919 dhe prapaskenat detajohen né: Thanos Veremis, Zgjerimi
ballkanik i Greqisé (Athiné: Fondacioni Helenik pér Politiké té Jashmte dhe Evropiane, 1995), 14-33.

0 Republika Shqiptare e Korgés shqyrtohet gjerésisht né: Muin Cami, “Ushtarakét francez€ né Korgg,
mbéshtetés té aspiratave kombétare t& popullsisé (1916-1920)”, Studime Historike, (Tirané: Instituti i
Historisé, 2002).

™ Arkiva e Pérgjithshme e Shtetit t& Greqisé (GAK), F. “Zyra Politike e Kryeministrit”, D. 229, f. 3, Efrem
Gjini drejtuar Ministrisé sé Punéve té Jashtme, 14 shkurt 1918.

"2Vasilios Kondis. EAnvioude ¢ Bopeiov Hreipov kai eldvoalfavikéc ayeoeic, éyypaga émo to 1610pixd
apyeio tov Yrovpyeiov Elwtepikav, touog 2, 1919-1921. [Helenizmi i Epirit té Veriut dhe marrédhéniet
greko-shqiptare: dokumente nga arkiva historike e Ministrisé sé Jashtme, Véllimi 2, 1919-1921] (Athiné:
Estia, 1995), 55: IDAYE, D. A/5, pa numér, Prefekti i Follorinés drejtuar MPJ, 3 néntor 1918.

"8 Gjendja vijonte té ishte e nderé gjithsesi. Frika kishte béré shumé korcaré té kérkonin largimin né turmé
né rast pushtimi nga Gregia. Lutja e arsyetuar me dhunén e pritshme greke iu drejtua SHBA-sé (Arkiva
Historike dhe Logoteknike Greke (ELIA), F. “Eleftherios Venizelos”, D. 7/1, f. 3, Parasqevopulos drejtuar
Venizelos, 28 shtator 1919).

Venizelos ia doli géllimit, gjaté géndrimit né Paris. Fuqité e Médha ngarkuan Greqiné té
dérgonte trupat ushtarake pér té mbikéqgyrur rrethinat e Izmirit dhe gjithé Trakén, me
pérjashtim té qytetit t&¢ Stambollit. VVenizelos déshironte té arrinte vendim té ngjashém
edhe pér Korcén dhe Gjirokastrén. Ai kishte [éné mékémbés né Athiné
zBvendéskryeministrin Repuli. Kryeministri i parashtroi mé 11 gusht 1919 si duheshin
kryer pérgatitjet:

“Drejt Konstandinopojés po dérgoj telegram ku i kérkohet Patriarkut... t€ dérgojé ekzark né
Korgé, [Mitropolitin e] Durrésit gé éshté zgjedhje mé e miré. Do ta telegrafoni menjéheré
né Athiné nga Korfuzi ku ndodhet té€ shkojé sa mé shpejt né Korcé, gjithsesi pérpara
arritjes sé ushtrisé soné. Drejtuesit ushtarak do t’i jepen udhézime qé té jeté né lidhje té
ngushté me Mitropolitin né fjalg, i cili ka mundési té japé shérbime té médha”.™

Patriarkana Ekumenike e Kostandinopojés njihej prej vitesh né skenén
diplomatike si zgjatim i shtetit grek né Perandoriné Osmane. Ajo kishte eméruar ish-
episkopin e Ardhameriut, Joakim Strumbis, si ekzark né Korcé.” Mirépo, kérkesa e
Venizelosit ndryshoi menjéheré vendimin. Patriarkana u dérgoi telegram trupave
bashkéluftuese nén drejtimin francez né Selanik, ku njoftonte shfugizimin e vendimit té
paré dhe emérimin e Jakovit.”® Mitropoliti i Durrésit u njoftua ngutshém té paragitej sa
mé shpejt né Ministriné e Jashtme Greke pér t& marré udhézimet pér detyrén e re.”’

Venizelos e pati takuar Jakovin gjaté rrugés pér né Paris, teksa Mitropoliti
ndodhej né Korfuz. Vendtakimi ge caktuar njé anije e ndaluar né skelén e Sarandés.
Kryeministri i kishte shprehur mirénjohjen e kombit e shtetit grek dhe i kishte dhéné njé
gese me napolona, vetém pér pérdorim vetjak.”

Jakovi nuk e fsheh politizimin né jetéshkrimin e botuar vite mé voné. Kahkundért,
ai pohon haptazi se géllimi i dérgimit né Korcé ishte térésisht politik, né thyerje té
rregullave té Kishés Ortodokse Lindore. Jetéshkruesi shénon se qeveria greke do té
urdhéronte nisjen e ushtrisé drejt pushtimit té Korcgés dhe ishte e domosdoshme té gjendej
aty njé pérfagésues i afté, qé i njihte céshtjet shqiptare. Prandaj, Venizelos pérzgjodhi
Jakovin. Kalevras ishte eméruar geveritar, me udhézimin té vepronte né marréveshje me
kryepriftin. Jetéshkruesi i Mitropolitit shénon se Kalevras dérgohej né Korgé pér té
mbuluar detyrén e vérteté té Hirésise."

™ Kondis, Elinizmos 11, 98-99: IDAYE, D. A/5/VII(1), nr. 7944, Venizelos drejtuar Repulis, 11 gusht 1919.
™ Fotios G. lkonomu, H OpOédococ Exxinoia e A\Paviac kar n ovoufolsi e eic my dazipnoty tov
eldnviouod g Bopeiov Hreipov [Kisha Ortodokse né Shqgipéri dhe kontributi i saj né ruajtjen e helenizmit
té Epirit té Veriut] (Athiné: Nees Theseis, 1988), 17.

6 Apostolos Glavinas, “O Mntpomoiitng Avppayiov Idkofmg kot ot dpactnplotTnTeg TOL Yoo TO
ekkAnolootikd (Rtnue g AXPaviac. [Mitropoliti i Durrésit Jakovi dhe veprimtaria e tij né ¢éshtjen
kishtare t€ Shqipéris€]” Hrepotnro Huepoidyro, 2 (Janiné: IES, 1986): 56-58; Shih edhe: Ardit Bido, “The
role of Metropolitan lakovos in Albanian-Greek relations (1919-1921)”, International Journal of Scientific
and Research Publications (IJSRP) [“Roli i Mitropolit Jakovit né Marrédhéniet Shqiptaro-Greke (1919-
1921)” Revista Ndérkombétare e Botimeve Kérkimore dhe Shkencore (IJSRP)] 4:9 (2014).

" Stratigagis, Mitropoliti i Mitilinit, 100 .

"8 Jakovi ia kishte théné kété ngjarje gazetarit grek Gjeorgjios Anastasiadhis. Mitropoliti i kishte béré
napolonat lugé dhe pirunj té argjendté, gé sipas Anastasiadhisit ishte e vetmja gjé me vleré monetare gé ai
kishte. Enosis Smyrneon. O Mrntponolitng Mutniiqvrg ldxwoBog, , o aro Avppayiov, [Mitropoliti i Mitilinit
Jakovi, prej Durrési] (Athiné: Enosis Smyrneon, 1965), 29.

™ Stratigagis: Mitropoliti i Mitilinit, 101.

Dy burrat i kérkuan geverisé greke né fundgusht té urdhéronte hyrjen e trupave né
Korgé pér té rivendosur rendin dhe pér té ndaluar veprimet kundér dobisé sé tyre
kombétare. Udhézimi u mor parasysh dhe Jakovi e Kalevras u nisén pér né Korgé, duke
priré batalionet e ushtrisé greke, mé 1 shtator 1919. Casti vendimtar pér éndrrat e Greqisé
kishte ardhur. Raste kur mitropolité gjendeshin né krye té njé ushtrie apo gé zgjeronin
perandori e shtete kishin gené té pakta né té kaluarén. Ag mé tepér, drejtimi i
veprimtarive luftarake nga njé mitropolit ishte e pashoge. Jakovi dhe Kalevras u
zhgénjyen vetém pak kilometra larg kufirit. Nénprefekti i Follorinés, Stilianos Grigoriu, i
lajméroi se ushtria greke e kishte shtyré hyrjen né Korgé né gastin e fundit. Gjendja nuk
kishte ndryshuar rrénjésisht, por kundérshtité e shqgiptaréve kishin frikésuar francezét, té
cilét déshironin té krijoheshin kushtet pérpara pushtimit grek. Francezét e drejtuar nga
koloneli Lespina kishin thyer t€ drejtat e fituara nga “Republika e Kor¢és”. Mirépo, ata
nuk ia dilnin té bindnin popullin se ushtria greke do té hynte né emér té bashkéluftuesve
deri né zgjidhjen pérfundimtare té céshtjes né Konferencén e Pages té Parisit.®

Venizelos ishte i ndérgjegjshém se kishte té bénte me njé gendér té l8vizjes
kombétare shqiptare, té pérbéré né vecanti nga shumica e ortodokséve korcaré. Ai
udhézoi Kalevrasin té merrte njé séré masash pér t’i bindur shqiptarét. Kryeministri grek
sugjeronte rritjen e rrogave t€ xhandaréve shqiptaré, t’u shpjegohej korgaréve vendi qé
zot€ronin shqiptarét e Greqisé, t’u shpallej se mésimi i1 shqipes do té pérfshihej né shkolla
dhe seglqeveria greke ishte e gatshme té jepte njé vetédrejtim té madh pér Epirin e
Veriut.

Ortodoksét korcaré ishin né krye té betejés pér shqgiptarizimin e kishés. Jakovi
ishte pérballur me ta jo pak heré, kur drejtonte Mitropoliné e Durrésit. Ata kishin nisur
turbullira, kur u njoftua marréveshja e forcave bashkéluftuese. Prandaj, Lespina kishte
kérkuar shtyrjen e pérkohshme té hyrjes sé trupave greke pas tubimeve, pérkujtesave dhe
kundérshtive shgiptare. Kalevras nuk mund té hynte si drejtues zyrtar i trupave, ndaj
géndroi né Bilishtin e pushtuar prej kohésh nga Gregia. Ai u emérua Qeveritar i
Pérgjithshém i Epirit. Mitropoliti i Durrésit ishte i vetmi nga ushtria gé mund té mbérrinte
né Korgé. Dérgimi i Jakovit ishte i thjeshté, pasi ai de jure pérfagésonte Patriarkanén
Ekumenike dhe jo Athinén zyrtare.®” Detyra i ge paracaktuar: krijimi i kushteve pér
pushtimin e Korcés me sa mé pak humbje pér ushtriné greke.®

Mitropoliti mbérriti né gytetin e nderé dhe takoi menjéheré kolonelin francez
Lespina.®* Ai déshironte té dinte nése thashethemi mbi kryengritje shqiptare ndaj ushtrisé
pushtuese ishte i vérteté. Lespina u shpreh se nuk do té ishte nevoja e njé ushtrie aqg té

8 Kondis: Elinizmos 11, 109-110: IDAYE, D. A/5/11, pa numér, Kalevras drejtuar MPJG, 17 gusht 1919.

8 Kondis, Elinizmos 11, 123: IDAYE, D. a/5/VII(1), nr. 8493, Venizelos drejtuar Kalevras, 26 gusht 1919.
8 Kondis, Elinizmos 11, 128: IDAYE, D. a/5/VII(1), nr. 8807, Dhiomidhis drejt. Venizelosit, 30 gusht 1919.
8 Stratigagis, Mitropoliti i Mitilinit, 101.

8 Jakovi na jep hollési t& gjendjes sé nderé, kur pérshkruan mbérritjen né Korgé. Francezét nuk kishin
makiné né Bilisht, até dité fillimshtatori. Ndérkaqg, makinat e shoferét greké nuk pranocheshin té hynin né
Korcé. Zgjidhjen e dha Jakovi me ané té rrengés: mbulimin e targave greke dhe veshjen e njé fesi nga
shoferét pér t’u pandehur si ushtaré afrikané t€ ushtrisé franceze. “Kur arrit€ém né€ sheshin e Korgés u ¢a
goma e makinés gé sillte plagkat e mia. U gjendém, si pasojé, né nevojén pér t& ndaluar dhe pér té paré se
c¢faré do té ndodhte. Né krahun tim, géndronte bashkudhétari im, toger francez, i cili nuk mbante dot t&
geshurén, duke paré “shoferét afrikané” t€ flisnin kaq miré€ greqisht. Shumé shqiptaré u afruan né€ makina
dhe kur dégjuan shoferét me fesét gé flisnin gregisht, té habitur thoshin me njéri-tjetrin “More dreq, kur
mésuan greqisht?” Disa prej tyre madje e njohén edhe Jakovin. Ngjarja rréfente se akoma edhe njé makiné
me targa dhe ushtaré greké shihej si keqdashése nga korcarét. (Stratigagis, Mitropoliti i Mitilinit, 102).

madhe greke pér aq sa gjendej né Korcé. Pérndryshe, u shpreh i sigurt se shgiptarét do té
kundérshtonin.®

Pérgjigjja u shndérrua né pikénisjen e pérplasjeve té vazhdueshme me
Mitropolitin grek. Jakovi nisi punén, duke takuar njerézit kyc té qytetit. Mitropoliti
bisedoi me konsullin e Serbisé, disa grekomané té paragjetur prej pushtimit té paré grek,
zyrtarét shqiptaré gé drejtonin Késhillin dhe Bashkiné e Korcgés thjesht pér emér, por pa
fugi zbatuese, dhe drejtuesit e pérfagésisé protestante amerikane.®® Ai njoftoi menjéheré
eprorét pas takimeve: jo Patriarkanén Ekumenike, por qeveriné greke. Jakovi
pérshkruante gjendjen e njésive shqiptare, duke i cilésuar t¢ zmadhuara té dhénat pér
cetén e Ali Butkés, ku ishin pérfshiré edhe pjesétarét e trupave té dikurshme té
Themistokli Gérmenjit, nén drejtimin e Leonidha Frashérit. Ai parashtronte se shkolla
protestante kishte pérfshiré gregishten si gjuhé té huaj né pritje té pushtimit grek.®’

Gjithsesi, Jakovi korri fitoren e paré té madhe né fushén e vet. Ai bindi zyrtarét
francezé se gjuha e Mitropolisé sé Korcés nuk mund té ishte shgipja. Korcarét Kishin
arritur meshimin né gjuhén amtare prej vitit 1914. Mirépo, gjendja ndryshoi me vajtjen e
Jakovit. Greqgishtja né kishé e mé pas né shkolla u kthye sikurse pérgjaté pushtimit
otoman.®® Mitropoliti meshoi né gjuhén e tij dhe ligjéroi né gregisht e shqip gjaté
shérbesés sé paré né Kishén e Mitropolisé. Jakovi foli pér véllazéri dhe kérkoi gé
dashuria dhe ciltérsia t¢ mbretérojé ndérmjet grekéve dhe shqiptaréve. Mirépo, ai pranon
né kujtime se Kkjo ishte shtirje. Gojétaria shérbente si mjet pér té€ bindur popullsing, se té
géndruarit né Korceé kishte natyré thjesht fetare dhe jo kundérshqiptare.®

Mitropoliti shkonte shpesh né Bilisht, ku merrte udhézimet e Venizelosit
népérmjet Kalevrasit. Korca ishte trevé e frytshme politikisht pér dy burrat, edhe pse pa
prani grekésh, teksa zyrtarét francezé lehtésonin veprimtaringé e tyre. Fushégropa e
Korgés shtrihet né pjesén lindore té¢ Magedonisé. Treva e gjeré kishte pakicé greke akoma
edhe né pjesén e pérvetésuar nga Gregia. Prefekti i Kozani-Follorings, lliagis, lajméronte
mé 17 shtator 1919 se shumica e banoréve né Folloriné dhe Kostur ishin jogreké,® e jo
mé né Korcé e Bilisht, ku jetonin vetém shqiptaré. Zyrtarét shtetéroré ishin ata gé e
mbanin né kémbé rrymén kombétare greke. Qeveritarét vendoré né pjesén greke té
Magedonisé pohonin se punonin pér pérshtatjen e popullsisé me kombin grek. Ndérkaq,
zyrtarét francezé ndihmonin né plotésimin e detyrave té Mitropolit Jakovit né anén
shqiptare.

Fushata greke u fugizua pas ikjes sé kolonel Lespinés nga Korca. Ai kishte arritur
té mundé€sonte bindje t€ popullsisé, si drejtues 1 regjimentit “Kufijté Shqiptaré”. Mirépo,
Franca mendonte seriozisht kalimin e Korgés nén sundimin e pérkohshém grek, deri né

8 Kondis, Elinizmos 11, 111: IDAYE, D. a/5/11, nr. 8255, Kalevras drejtuar MPJ, 21 gusht/3 shtator 1919.

8 Stratigagis, Mitropoliti i Mitilinit, 102.

8 Kondis, Elinizmos 11, 135: IDAYE, D. a/5/VII(1), nr. 8985, Parasqevopulos drejtuar Venizelosit, 9
shtator 1919.

® Stratigagis, Mitropoliti i Mitilinit, 105.

# Kondis, Elinizmos 11, 135: Parasgevopulos drejtuar Venizelosit, cit.

% Tliaqis pérpiqej t’i pérfshinte né kombin grek me ané té fesé. Ai thoshte né takimet me popullsing se “do
ta sigurojmé dhe né té ardhmen gé té béhen Greké té miré dhe té Krishteré té miré, sepse njé i Krishteré i
mir€ duhet t€ jet€ dhe Grek 1 miré, pér aq sa Ungjilli €shté i shkruar né Greqisht”. GAK, F. “Zyra Politike e
Kryeministrit”, D. 228, f. 1, Prefekti i Follorinés drejtuar MPJG, 17 shtator 1919.

vendimin pérfundimtar t& Konferencés sé Pages né Paris.®* Lespina nuk pérbénte njé gur
té miré né shahun e Ballkanit. Ai kishte krijuar lidhje shpirtérore me ¢éshtjen e korcaréve,
cka do ta véshtirésonte, né mos pamundésonte, animin né dobi té Greqisé. Jakovi i vesh
vetes merita né débimin e kolonelit. Ai kujton se kémbéngulja te Venizelosi dhe
ndérhyrja e kétij té fundit te zyrtarét francezé mundésoi zévendésimin e Lespinés me njé
nénkolonel francez progrek, t& quajtur Kreten.”? Lespina u largua né fillimtetor 1919.
Jakovi e ndigte nga Mitropolia shprehjen e fundit té mirénjohjes sé shqiptaréve.
Kryeprifti parashtronte se shqiptarét e pércollén duke garé, i dhané dreké né Bashki,
emértuan rrugé Lespina dhe i dhané déshminé e shérbimeve té vecanta. Jakovi nuk mori
pjesé. Ai kishte shkémbyer vizita njé dité mé paré dhe i kishte uruar rrugé t€ mbaré drejt
Gymylcines,”® ku do té drejtonte ushtriné franceze. Mitropoliti mendonte se géndrimi pro
kérkesave té korcaréve ishte njollé e kege mbi Lespinén. Ai iu lut gé té¢ mbronte grekét né
Gymylcines, té cilét kishin pésuar shumé nga bullgarét dhe turgit. Jakovi rréfente se
Lespina iu zotua, cka pér kryepriftin grek ishte ményra e vetme e hegjes sé “njollés sé
kétushme.”®

Gjendja ndryshoi katércipérisht pas mbérritjes sé nénkolonel Kretenit né Korcé.
Ai kishte marré udhézime té garta nga Parisi pér té mbéshtetur synimet greke dhe pér té
dégjuar me kujdes Jakovin. Kryeprifti grek do ta tepronte me kérkesa, duke u kthyer né
pengesé edhe pér drejtuesit e rinj francezé. Nénkoloneli Kreten parashtronte
fillimnéntorin 1919 se kishte celur katér shkolla greke né Zicisht, Qytezé, Térové dhe
Boboshticé. Ai shkruante se vendimi kishte shkaktuar shgetésim né garget shqiptare, qé
nuk Kishte si t&¢ mos shihnin fugizim té fushatave greke.” Jakovi iu pérvesh punés pér
shtimin e ndikimit. Ai lejoi mésim shqgip dy oré né javé, duke gené se té gjithé nxénésit
ishin shqiptaré dhe vetém njé pjesé e vogél vllehé. Arsyetimi ishte i thjeshté: pasi shqgipen
e dinin.*® Veprimtaria e Mitropolitit ishte dyzuese pér grigjén, por e madhérishme pér
shtetin nga paguhej. Komandanti ushtarak i Kozanit dhe Follorinés, Kaklamanis,
parashtronte mé 5 néntor 1919 se pérmirésimi i gjendjes né Korgé né dobi té Greqisé u
krye falé bashképunimit té komandantit Kreten me Hirésiné.

Jakovi printe fushatat progreke, ndaj ishte né shénjestrén e atdhetaréve shqiptaré,
duke ndier rrezik pér jetén. Kreteni rréfente se Mitropoliti i Durrésit u frikésohej orvatjeje
pér ta vraré. Koloneli nuk besonte se dicka e tillé do té ndodhte, por vlerésonte se ¢éshtja
e shkollave greke kishte térhequr vémendjen e njerézve gé shihnin te kryeprifti njé vegél
té Greqisé.” Kreteni kishte vendosur pér siguriné e Jakovit tre roja dhe shumé xhandaré
té fshehté nga grekét gé ishin né shérbim té tij.>

°! Kacafytja diplomatike e Francés me Italiné ishte béré shkak shtesé pér t& ndihmuar Greqiné. Muin Cami,
“Kleri i Larté¢ Ortodoks né Shqipéri dhe Lévizja Kombétare Shqiptare né vitet 1912-1921”, 70 vjet té
Kishés Ortodokse Autogefale Shqiptare, (Tirané: Instituti i Historisé, 1993),47-48.

% Stratigagis, Mitropoliti i Mitilinit, 103.

% Gymylcine ishte asokohe pjesé e Bullgarisé, afér kufirit turk. Qyteti &shté pjesé e Greqjisé sot, me emrin
Komotini.

% ELIA, F. “Eleftherios Venizelos”, D. 5/4, f. 9, Jakovi drejtuar Parasqevopulos, 12 tetor 1919.

% Cami, Lufta e popullit shgiptar I, 379.

% Kondis, Elinizmos Il, 148-149: IDAYE, D. a/5/11(9), nr. 15681, Shtabi i Pérgjithshém drejtuar MPJ, 3
néntor 1919.

%" GAK, F. “Zyra Politike ¢ Kryeministrit”, D. 228, f. 44, nr. 1060, Komanda e Kozani-Follorinés drejtuar
Ministrisé sé Luftés, 16 néntor 1919.

% Cami, Lufta e popullit shqiptar I, 380.

% Kondis, Elinizmos 1, 148-149: Shtabi i Pérgjithshém drejtuar Ministrisé sé Punéve té Jashtme, cit.

Drejtuesi francez ia vishte fajin Jakovit, teksa dicka e tillé nuk do té ndodhte, né
rast se ai mbante géndrimin e paanshém qé i takonte. Mérzia e popullsisé vendase
vlerésohej e natyrshme dhe e pritshme. Mitropoliti kishte shkuar né Korgé né gastin kur
pushtimi nga ushtria greke dukej shumé i afért dhe familje t€ shumta té lemerisura
braktisnin trevat amtare. Kreteni rréfente se prania e Kryepiskopit né Korgé dukej e
pérligjur asokohe nga detyra e paqgtimit dhe sigurimit t& popullsisé mbi qgéllimet e
geverisé greke. Mirépo, kalimi i kohés kishte béré gé Jakovi té kthehej né pengesé serioze
akoma edhe né zbatimin e politikés progreke, gé Kreteni zbatonte sipas udhézimit té
eproréve. Kreteni parashtronte mé 1 dhjetor se popullata prekej shumé lehté pér fatin gé
do t’i caktonte Konferenca e Paqges. Ai vlerésonte se politika e atdhetaréve nuk kishte
ndryshuar dhe masa do ta kundérshtonte me dhuné hyrjen e grekéve. Nga ana tjetér, ai
dallonte se partia grekomane lévizte, edhe pse ishte shumé mé e vogél né numér. Kreteni
tregonte se udhézimet vinin nga Mitropolia dhe Jakovi ishte béré kreu i gjithé organizimit
té propagandés; mjeti kryesor i té cilave ishin shkollat greke, gé kérkoheshin gjoja pér
qéllime humanitare, por né té vérteté pér géllime politike.™®

Jakovi kishte arritur té ngrinte kudo shkolla greke dhe té pérthithe shumé nxénés,
té cilét gjendeshin né pamundési pér té vijuar dy shkollat e vetme shqiptare, deri né fund
té pushtimit francez. Ai ia doli té ngrinte gjimnazin me 8 mésues dhe 50 nxénés; shkolla
qytetése gjashtévjecare kishte 18 mésues dhe 700 nxénés; shkolla e vajzave kishte 15
mésues dhe 515 nxénése; dy cerdhe me 12 mésues dhe 950 fémijé dhe 30 shkolla djemsh
dhe vajzash, me 37 mésues dhe 1800 nxénés né 22 fshatra.'®*

Ushtria greke pritej té vinte nga casti né cast. Jakovi kishte pérfunduar pérgatitjet:
shkollat ishin hapur, meshat mbaheshin né greqisht, njé pjesé e korgaréve, ndonése
shumé e voggél, ishin pérfshiré né oborrin e tij dhe né pérgjithési, ushtria nuk do té haste
pengesa me gjithé kundérshtité. Mirépo, gjendja nuk ishte si¢ dukej fillimvitin 1920.
Ushtria e lavdishme gé ai priste ndodhej gjetké; Azia e Vogél dhe Traka kishin mbérthyer
fuginé luftarake, me té vérteté t€ madhe pér Siujdhesén Ballkanike. Gjendja ndryshonte
afér Korcgés. Gregia Kishte asokohe vetém njé divizion né mbaré hapésirén e Epirit dhe
Magedonisé Peréndimore. Njésia krekosej vetém prej emrit, teksa né té vérteté pérfshinte
pak njeréz dhe armatime, pér shkak té dérgimit né masé té trupave né Lindje. Divizioni
VIl kryesohej nga gjeneral Orfanidhis. Ai njoftoi Ministriné e Luftés sé Greqisé pér té
vértetén e hidhur pér té, mé 7 mars 1920. Orfanidhis shkruante se divizioni e Kishte té
pamundur té pérballej me njé kryengritje shqgiptare. Trazirat mund té quheshin té
mirégena né rast ndérhyrjeje, teksa paria po pérgatitej pér lufté si né Korcé edhe né
Gjirokastér. Ndérkaq, njoftohej se edhe né Caméri po ziente njé kryengritje. Orfanidhis
shihte me paanshméri: “Shpétimi i helenizmit” t€ Kor¢€s mund t€ kryhej nése ai lejohe;j
té mésynte “Epirin e Veriut”. Mirépo, kjo mundésohej vetém me “plotésimin e nevojave
té divizionit” pérpara urdhrit pér ndérhyrje ushtarake.'%?

Ministria Greke e Luftés i dha réndési kércénimit nga Shqipéria. Parashtresa e
Orfanidhisit pérputhej me njoftime gé vinin prej dhjetorit té vitit té kaluar. Mund té quhej
e sigurté se shqiptarét kishin mundési té shkaktonin humbje té trupave té miréradhitura
greke. Mirépo, zgjidhja duhet té ishte mé shumé e zgjuar sesa e vrullshme, né kushtet kur

100 cami, Lufta e popullit shgiptar I, 381-388.

101 Kondis, Elinizmos 11, 282-284: IDAYE, D. a/5, nr. 148691, Jakovi drejtuar MPJ, 4 shtator 1920.

192 Kondis, Elinizmos 11, 165-167: IDAYE, D. a/5, nr. 5415, Orfanidhis drejtuar Ministrisé s& Luftés, 7
mars 1920.

Traka dhe Azia e Vogél pérthithnin pjesén e luanit té ushtrisé. Ministria e Luftés shpalli
risiné mé 19 mars: ajo do té dérgonte né Kor¢é ushtaré nénshtetas greké me prejardhje
shqiptare. Pasja e ushtaréve shqiptaré besniké ndaj Athinés vlerésohej se do t’i jepte
ushtrisé greke pérparési. Parashtresa e Ministrisé sé Luftés pércaktonte domosdoshmériné
gé té coheshin ushtaré shqiptaré né Divizionin VIII pér t& mundésuar arritjen e njé
kénagésie né popullsi, duke nénkuptuar shqiptarét arbéroré té Atikés, Viotisé, Eubese,
Peloponezit e ishujve, qé vetém mé voné do t& merrnin emértimin “arvanitas”.' Plani
nuk u zbatua pér dy arsye. Lévizjet e ushtaréve greké nga Traka dhe Azia e Vogél ishin
thuajse té pamundura, ndérkaq frika se njé divizion vetém me shqiptaré nga ata té
Greqisé mund té kthehej né dobi té shqiptaréve té Shqgipérisé e béri Ministriné té térhigej.

Né té vérteté, Greqia luante blofin muajt e paré té vitit 1920. Ajo léshonte
kushtrimin né Korcé se ushtria do té hynte sapo té iknin francezét, ndérkaq u kérkonte
francezéve ta shtynin largimin. Kjo lutje nuk vinte hapur. Késhtu, data pér zévendésimin
e trupave té Kretenit u caktua dy heré dhe té dyja herét u shty. Jakovi pasqyronte
gjendjen né gytet né njé nga rastet mé 2 maj. Ai shprehej se shqiptarét ishin ngazéllyer
me zhvillimet, ndérsa grekomanét u mérzitén prej shtyrjes sé hyrjes sé ushtriseé.
Mitropoliti njoftonte se Pandeli Cale ishte vendosur né krye té shqiptaréve né Korcgé dhe
atdhetarét shqgiptaré shtoheshin gjithnjé e mé shumé.**

Hera e treté dukej vendimtare pér ata qé nuk e dinin se ¢faré ndodhte né ushtriné
greke. Ushtria franceze nuk dukej e gatshme té vononte largimin. Prandaj, Gregia vuri né
veprim dredhiné ushtarake. Jakovi priti njé lajmétar nga Follorina mé 21 maj 1920. Ai i
dha lajmin se marréveshja me francezét u arrit dhe trupat greke do té pushtonin Korgén.
Jakovi takoi Kretenin dhe i tha se pushtuesit greké do té bénin ¢mos pér té¢ mos zeméruar
popullsiné dhe kishin pér géllim té pranonin gjendjen e krijuar dhe té linin té hapura
shkollat shqgiptare gé vepronin. Nénkoloneli e udhézoi t& mos e pérhapte lajmin dhe
Jakovi u largua nga zyra. Menjéheré shkoi né Mitropoli, thirri mbéshtetésit dhe u kérkoi
té njoftonin popullin pér pushtimin.'® Moszbatimi i udhézimit té Kretenit pér shmangien
e rrémujés vinte pikérisht prej rrengut gé po luhej. Nevoja greke ishte e kundérta:
shqiptarét té mendonin se pushtimi ishte i pashmangshém dhe té déshpéroheshin. Nga
ana tjetér, fushata e Jakovit u kujdes té pérhapte se zévendésimi i francezéve do té zgjaste
deri né vendimin pérfundimtar té Konferencés sé Pages né Paris. Ndérthurja e dy
arsyetimeve mund té sillte moskryengritjen e korcaréve.

Paria e Korgés u zemérua kur mésoi lajmin. Jorgji Raci, kryetar i Késhillit té
Parésisé, dhe kryebashkiaku Kogco Kota i dorézuan Kretenit njé lutje pér débimin e
Mitropolitit, qé& pérmbante kércénime jo shumé té fshehura. Ndérkaq, nénkoloneli
parashtronte se pérgatiteshin mbledhje pér t’u béré ballé zhvillimeve.'® Paria vendosi t’i
dorézonte qytetin geverisé sé Tiranés, té dalé nga Kongresi i Lushnjés. Njékohésisht, nisi
pérgatitjet ushtarake.’®” Zyrtarét francezé pohonin se ushtaré nga té gjitha anét po
grumbulloheshin pér t’i béré ball€ pushtimit grek. Ata vlerésonin se ishin mbledhur shtaté

193 Kondis, Elinizmos 11, 170-173: IDAYE, D. A/5, nr. 3753, Raport i Ministrisé sé Luftés, 19 mars 1920.
104 Kondis, Elinizmos 11, 196-197: IDAYE, D. A/5, nr. 6742, Spilianaqis drejtuar MPJ, 20/2 maj 1920.

1% Muin Cami (red), Lufta e Popullit Shqgiptar pér Clirimin Kombétar 1918-1920 (pérmbledhje
dokumentesh) Véllimi 11, (Tirané: Akademia e Shkencave; Drejtoria e Pérgjithshme e Arkivave, 1976), f.
177-192

196 pg aty.

97 Duka, Histori e Shqipérisé, 155.

Fage 12



Autoqgefalia e Kishés Ortodokse té Shqipérisé né marrédhéniet shqiptaro-greke 1918-1937

mijé luftétaré deri né até cast.'®® Venizelos e peshoi gjendjen. Ai mundohej té shmangte

pérplasjen e armatosur, por béri pérpjekjen e fundit pér pérgatitje ushtarake. Kryeministri
grek kérkoi nisjen e njé divizioni nga Izmiri mé 22 maj. Ai arsyetoi se Greqia rrezikonte
té humbiste pérfundimisht Korcén, nése ushtria greke nuk hynte pas ikjes sé
francezéve.’® Ndérkag, udhézoi Jakovin té lajméronte popullsiné se ushtria greke nuk
ishte pushtuese, por zévendésuese e francezéve deri né vendimet e Konferencés sé
Parisit."*® Mirépo, ushtria nga Izmiri nuk vinte dot né aq kohé té shkurtér. Francezét
kishin pércaktuar 26 majin si dité largimi dhe nuk pranonin ta shtynin pérséri. Prefekti i
Kozani-Follorinés, lliagis, vlerésonte ato dité se ushtria greke do t’ia kishte dalé té
pushtonte Korcén, nése ikja e francezéve do té shtyhej me njé dité té vetme.***

Venizelosi e pérligji pamundésiné ushtarake greke si lojé politike. Ai i tha
Qeveritarit té Pérgjithshém té Epirit se pushtimi i Korgés ishte vendosur me
njémendésiné e italianéve e francezéve, por anglezét késhilluan té kundértén pér té
shmangur kundérveprimin shqiptar.**? Pérligjja ngjan si arsyetimi gé Venizelos
déshironte t’i pércillej popullsis€, pasi Kryeministri grek i shprehej Ministris€ sé¢ Punéve
té Jashtme se asnjé mendim pér pushtimin e Epirit té Veriut nuk mund té béhej né até
cast, pér shkak té mungesave gé kishin prej pushtimit t& Trakés Lindore.*"

Lévizja ishte e mirémenduar. Traka Peréndimore dhe Azia e Vogél duheshin
pushtuar sa mé shpejt, pérpara se njé shtet i ri té ngrihej nga hiri i Perandorisé Osmane.
Korca dhe Gjirokastra le té prisnin; Shqipéria e dobét mund té mposhtej né njé cast té
dyté. Mirémendimi i Venizelosit lypte/kérkonte njé ndryshim té vetém. Edhe pushtimi i
Korgés, edhe géndrimi i métejshém i trupave franceze ishin té pamundura pér arsye té
dukshme. Po ashtu, Kor¢a nuk mbarte mjaftueshém grekomané g€ t€ nxisnin “kryengritje
ushtarake”, qofté edhe me mbéshtetjen e ploté t€ Divizionit VIII. Parashtresat e
shqiptaréve, grekéve dhe francezéve ishin njémendése se Korca numéronte fare pak
grekomané. Rrjedhimisht, treva kishte mbetur né vullnetin e banoréve, té cilét ishin
shprehur garté pér varési nga Tirana. Ajo ¢cka i mbetej Venizelosit ishte té krijonte
parakushtet e pushtimit né njé té ardhme, pasi té kishte mbyllur pérfundimisht ¢éshtjen
turke. Kjo kérkonte vazhdimésiné e rrjetit té pérgjuesve té ngritur prané Jakovit. Po ashtu,
shkollat dhe kishat duhet té ruanin grekésing, qofté edhe vetém pér shfagje epérsie.
Ndérlidhési mes Jakovit dhe Venizelosit, prefekti Iliagis, rréfente se kalimi i Korgés nén
varésiné e geverisé sé Tiranés detyronte geveriné greke té lidhej me palén shqiptare, pasi
ndalimi i marshimit té ushtrisé do té shihej si friké dhe do té krijonte njé gjendje té
frikshme pér grekomanét dhe Mitropolitin.***

Njézetegjasht® maji 1920 ishte mbyllur me dy vendime. Korga iu dorézua
geverisé sé Tiranés. Drejtori 1 Punéve té Pérgjithshme, Eshref Frashéri, dhe prefekti i
Korgés, Pandeli Cale, morén drejtimin e qytetit nga paria e zgjedhur, té pérfagésuar nga
kryekéshilltari Jorgji Raci dhe kryebashkiaku Kogo Kota. Kreteni ishte ende né Korgé,
edhe pse tashmé pa detyré. Ai priste pér ndonjé urdhér té castit té fundit gé nuk erdhi

108 Cami, Shqipéria né rrjedhat, 205-206.

199 Kondis, Elinizmos 11, 208: IDAYE, D. A/5, nr. 6095, Venizelos drejt. Ministrisé sé Luftés, 9 maj 1920.
19 Kondis, Elinizmos 11, 209: IDAYE, D. a/5, nr. 6310, Venizelos drejtuar Iliaqgisit, 10/23 maj 1920.

11 Kondis, Elinizmos 11, 232-235: IDAYE, D. a/5, nr. 7261, lliagis drejtuar MPJ, 30 maj/12 gershor 1920.
12 Kondis, Elinizmos 11, 216: IDAYE, D. A/5, nr. 6446, Venizelos drejtuar Kalevrasit, 15/28 maj 1920.
13 Kondis, Elinizmos 11, 248: IDAYE, D. a/5, nr. 7535, Venizelos drejtuar MPJ, 6/19 gershor 1920.

114 Kondis, Elinizmos 11, 232-235: Prefekti i Kozani-Follorinés drejtuar MPJ, cit.

kurré. Padija e korcaréve dhe geverisé sé Tiranés pér pamundésiné ushtarake greke solli
zbatimin e rrengut t€ emértuar “Protokolli 1 Kapshticés”.115

Rrengu pérmblidhet mé sé miri né shkresén pikénisése: Venizelosi i kérkoi
nénprefektit t€ Follorinés té lidhej me Mitropolitin e Durrésit dhe t’i pércillte njé tjetér
udhézim, menjéheré pasi kishte urdhéruar mospushtimin e Korgés. Sipas tij, Jakovi duhet
té merrte pérsipér pérpara shqgiptaréve té bindte geveriné greke t€ mos vijonte me
marshimin e trupave ushtarake, me kusht qé shqiptarét té ruanin grekomanét dhe
ngrehinat e tyre né Korgé.*®

Jakovi takoi pérfagésuesit e geverisé shqiptare dhe u tha tro¢ se gjithcka kishte
marré fund dhe Korca do té pushtohej nga ushtria greke. Mitropoliti tha se e téhuante
gjakderdhjen si prift, ndaj mund té ndérmjetésonte pér ta parandaluar. Pérfagésuesit
shqiptaré pranuan, té sigurté se ushtria greke ishte duke marshuar drejt qytetit.

15 «“protokolli i Kapshticés™ &shté cilésuar si “arritie ¢ madhe” né historiografiné shqiptare dhe rrenga
greke nuk ka zéné fare hapésiré. “Peshkop Jakovit nuk i mbeti gj€ tjetér vegse t€ pranonte realitetin e
hidhur pér t€, t€ merrte pjesé dhe t€ firmoste si i tillé Protokollin e Kapshticés”, - shkruan historiani i njohur
Muin Cami (Cami, “Kleri i larté...”, 51). Arben Puto e ciléson arritje “Protokollin e Kapshticés”, duke
théné se ishte Gregia ajo qé u térhog nga pushtimi (Puto, Shqipéria politike, 68). Dokumentet qé botojmé,
té marra nga arkivat zyrtare greke e thyejné kété ide, duke treguar krejt té kundértén, se Gregia e pamundur
pér té béré asgjé tjetér, luajti njé rrengé, né té cilén qeveria shqgiptare ra, pasi nuk Kkishte dijeniné e
nevojshme pér sasiné e trupave greke. Vlen té theksohet se edhe historiografia zyrtare shqgiptare éshté
kundérthénése, né pérpjekje pér té vértetuar kété “arritje”. Prof. Muin Cami éshté studiuesi mé i njohur i
késaj periudhe. Ai shkruan se trupat greke ishin pérgatitur né dhjetéditéshin e fundit pérpara pushtimit, nén
drejtimin e gjeneral Trikupit. “Ky raport i pabarabarté forcash ishte njéri ndér faktorét qé e triméronte
komandén greke”, — arsyeton Cami. | njéjti autor, né té njéjtin studim, shkruan se trupat greke kishin
formuar njé brigadé, e pérbéré nga dy regjimente (Cami, Shqgipéria né rrjedhat, 206-207). Kjo njési né
madhési ushtarake nuk do té thoshte mé shumé se 4 mijé ushtaré, shifér g€ Cami nuk e pérfshin né studim,
duke 1én€ t€ kuptohet njé “raport té pabarabarté” né favor t€ ushtrisé greke, ¢ka rezulton térésisht i
pavérteté. Pér mé tepér, ai pérmend forcat e ardhura nga lzmiri, gé sipas dokumenteve greke nuk arritén té
vinin né kohé dhe ishin shkaku kryesor i mospushtimit t& Korgés. Prefekti Iliagis thekson nisur nga kjo se
vonesa me njé dité té vetme e ikjes sé francezéve do té ishte e mjaftueshme té pushtohej Korg¢a (Kondis,
Elinizmos 11, 232-235). Muin Cami shqyrton gjaté arsyet pérse Gregia nuk e pushtoi Korgén (Cami,
Shqgipéria né rrjedhat, 211-220). Kéto géndrime variojné nga “zbatimi né verbéri” i udhézimeve t&
bashkéluftuesve, gé nuk merrte parasysh aspak géndresén shqiptare, deri né frikén nga géndresa e madhe
shqgiptare. Ai arrin né pérfundimin se nxitési i mosndérhyrjes ishte pikérisht kjo géndresé e madhe e
popullit shgiptar, qé béri qé Venizelosi té pérdorte alibiné e geverisé britanike, gé né té vérteté e késhilloi té
mos ndérhynte. Kjo teori duket e tepruar. Arsyeja e mospushtimit nuk duhet paré te géndresa shqiptare né
vetvete. Ajo cka historiografité né linja etnike, si shqiptare dhe greke, nuk kané pranuar té trajtojné éshté
mundésia e Kkétij pushtimi. Korca éshté pushtuar dy heré deri né até kohé; né té dyja rastet ajo éshté
pushtuar me sé paku njé divizion, gé e ka vendosur trevén nén ushtriné greke. Njé brigadé e drejtuar nga
Trikupi e kishte humbjen t& sigurté né cfarédolloj beteje qé do t& kryente. Eshté e domosdoshme té
kuptojmé madhésité: Greqia kishte rreshtuar rreth 1zmirit 220 mijé ushtaré né té njéjtén periudhé dhe ishin
dérguar pak mé shumé se tre mijé trupa né Korcé. Mospasja e mundésisé ushtarake nga Gregia nuk éshté
vlerésuar dobiprurése nga historiografité né linja etnike. Ajo shqiptare pérpigej té shihte frikén nga
“géndresa e madhe shqiptare”, ndérsa ajo greke pérpiqej t€ shihte arsye t€ jashtme dhe jo “turpérim
ushtarak”. Gregia né asnjé ményré nuk do té jepte urdhrin e vérteté t& pushtohej Korca me tre mijé ushtaré
qé arriti té grumbullonte. Pala shqiptare nuk kishte si ta dinte kété. Ndaj, Venizelos rréfen né até kohé se
pushtimi i “Epirit té€ Veriut” pérjashtohej, pér aq sa trupat greke po zévendésonin ato franceze né Traké.
(Kondis, Elinizmos 11, 248).

118 Kondis, Elinizmos 11, 216: IDAYE, D. a/5, pa numér, Venizelos drejtuar Nénprefektit t& Follorings, 28
maj 1920.

“Pa pandehur, luani i frikshém shfaqet pérpara shqiptaréve si qéngj i urté, duke mbajtur né
duar degé ulliri! Népérmjet Riza beut, té cilin arriti ta conte né géllimet e tij me shpirt e
trup, udhézon paqge politike ndérmjet “dy popujve miq”! Merr pérsipér, u thot€, qé té
ndalojé pushtimin e Kor¢és nga ushtria greke, me kushtin g€ t€ njohin “véllezérit”
shqiptaré “t€ drejtat e ndaluara kishtare dhe shkollore té t&€ krishteréve shqipfolés”, —
pérshkruan jetéshkruesi i kryepriftit.'*’

Jakovi i dérgoi te gjeneral Trikupi, udhéhegés i njésisé sé ngarkuar me pushtimin
e Korgés. Njéherazi, Mitropoliti i shkroi drejtuesit ushtarak se Pandeli Cale, Qani
Dishnica dhe Nikollaq Zoi po shkonin si pérfagésues té Késhillit Shqiptar pér té biseduar
me palén greke. Ai lutej té shmangej ¢do gjakderdhje pér té shkémbyer mendime.
Mitropolia vértetonte se kishte dijeni pér takimin, duke i pércjellé tre pérfagésuesit
shqiptaré oficeri francez, Vo, edhe lkonomi Até Petro.''®

Takimi me Trikupin u bé né fshatin Smardés.*® Dérgata shqiptare i kérkoi
gjeneralit grek té& ndalonte ndérhyrjen ushtarake, sepse banorét e Korgés kishin vendosur
té kundérshtonin me armé dhe do té derdhej shumé gjak. Ata u shprehén té gatshém pér
marréveshje. Trikupi u pérgjigj se kishte urdhér té preré té pushtonte Korgén dhe duhej té
zbatonte. Prandaj, e pércolli dérgatén pér né Folloring, ku e priste prefekti lliagis pér
bisedime t& métejshme.*?

Iliagis i njohu pérfagésuesit shgiptaré me vendimin pér pushtim, por tha se do té
merrte pérsipér detyrén t’i kérkonte Kryeministrit ta ndalonte, meqenése Mitropoliti 1
Durrésit lutej kag shumé népérmjet pérfagésuesit té tij.*** Dérgata shihte ndarjen mes
luftés dhe pages né shfagjen skenike té zyrtaréve greké. Ata ishin nisur té pashpresé,
thjesht pér té€ mos e cuar dém njé pérpjekje té fundit. Asnjéri prej pérfagésuesve shqiptaré
nuk besonte se ndérhyrja e njé prifti, qofté edhe e natyrés sé Jakovit, mund té ndryshonte
té paracaktuarén. Ndaj, pérgjigjja e Venizelosit i kapi né befasi. Déshmitari Até Petro
vérente shtangien e Pandeli Cales, kur lliagis shqiptoi se pushtimi nuk do té kryhej.'?
Palét vendosén zhvillimin e njé takimi né Kapshticé té nesérmen, ku duhet té shkonte njé
pérfagési dyanétaréshe me Mitropolitin e Durrésit. Iliagis theksoi se marréveshja u bé e
mundur prej Jakovit dhe palét duhet t’1 ishin mirénjohés Hirésisé.'?®

Mitropoliti hartoi protokollin dhe dy dérgatat u takuan né Kapshticé pér ta
nénshkruar. Pala shqiptare u pérfagésua nga Eshref Frashéri, Jorgji Raci, Pandeli Cale,
Nikollag Zoi dhe Selaudin Blloshmi, ndérsa pala greke nga gjenerali Trikupi dhe prefekti
Iliagis. Jakovi dhe grekomani Riza Hrushiti ishin déshmitaré nénshkrues té marréveshjes.

7 Stratigagis, Mitropoliti i Mitilinit, 113. Grekomanét né Korgé nuk ishin doemos ortodoksé, por vinin nga
té gjitha feté. Riza Hrushit Beu ishte njé be mysliman, grekoman, qé pérbénte rrethin kryesor té Jakovit,
krahas Papa Petros, Doktor Nogkés dhe drejtorit té gjimnazit, Anagnostopullos. Edhe Pandelejmon Kotoko,
Sotir Papahristo e mésues té tjeré té gjimnazit bénin pjesé né partiné grekomane. Parashtresat franceze dhe
greke njémendésohen se grekomanét ishin shumé té pakét, jo mé shumé se 50 veta dhe kishin pérballé njé
pari atdhetare shqiptare shumé té madhe dhe t€ mirépérhapur, gé drejtonte Bashkiné apo Parésiné e Qytetit.
118 Kondis, Elinizmos 11, 212: IDAYE, D. a/5, pa numér, Jakovi drejtuar Trikupit, 14/27 maj 1920.

19 Sot fshati ndodhet né Greqi me emrin Kristalopigi. Eshté fshati i paré né kufirin shqiptaro-grek,
menjéheré sapo kalon Kapshticén.

120 Kondis, Elinizmos 11, 225: IDAYE, D. a/5, nr. 938, Komanda Ushtarake e Selanikut drejtuar MPJ, 10
gershor 1920.

121 Kondis, Elinizmos 1, 232-235: Prefekti i Kozani-Follorinés drejtuar MPJ, cit.

122 K ondis, Elinizmos 11, 225: Komanda Ushtarake e Selanikut drejtuar MPJ, cit.

123 Kondis, Elinizmos 11, 232-235: Prefekti i Kozani-Follorinés drejtuar MPJ, 30 maj/ 12 gershor 1920, cit.

Ajo caktonte se ushtria greke nuk do té hynte né Korgé. Pala shqiptare merrte pérsipér
mbrojtjen e grekéve té atyshém.'®* Shkollat dhe kishat greke nuk do té cenoheshin,
ndérsa xhandarméria shqiptare nuk do té tejkalonte kufijté e pércaktuar, derisa kufiri
shqiptaro-grek té vendosej né Konferencén e Pages. Disa fshatra shqiptare rreth Bilishtit
mbetén nén sundimin e pérkohshém grek. Marréveshja vlerésonte Mitropolit Jakovin dhe
Riza Hrushit Beun si frymézues dhe déshmitaré té véllazérisé mes dy popujve.'?®

Kthimi i dérgatés shqiptare u shogérua me festé. Korcarét i béné pritje falénderimi
edhe Jakovit.?® Mitropoliti u tha té nesérmen grekomanéve gé kishte pérreth se Gregia
vendosi té mos derdhej gjak e té mos vdisnin padrejtésisht njeréz dhe té priste zgjidhjen e
céshtjes sé Epirit t¢ Veriut.!*’ Rrengu politik me kyc Jakovin pérbén njé cast té
réndésishém té marrédhénieve shqiptaro-greke. Jetéshkruesi i Jakovit e vleréson si vijon:

“Marréveshja e Kapshticés ndodhet né arkivat kombétare t€ Ministrisé Greke té Jashtme,
prej nga cilésohet si njé shkres€ e réndésishme dhe “déshmi e fugishme diplomatike” pér té
treguar té drejtén greke mbi Epirin e Veriut dhe mbi Korgén, sikurse éshté edhe né
protokollet ndérkombétare ku ka numrin 27. Népérmjet kétij protokolli u njoh prej

Shqipétarizuesve® grekésia e Epirit t& Veriut dhe Korgés, dhe prej atéheré ky protokoll

pérdoret prej Greqisé ndérkombétarisht pér t& vértetuar té drejtat greke”.'?

Athina kishte korrur njé fitore, né kushtet kur nuk mund té ndérhynte ushtarakisht
né Korcé. Pala shqgiptare kishte shpejtuar ta pranonte Protokollin e Kapshticés, né
padijeni té pamundésisé pushtuese greke. Gjithsesi, edhe pala shqiptare pérfitoi, teksa
Protokolli i Kapshticés i mundésoi geverisé sé Tiranés té pérgendrohej né céshtjen e
Vlorés. Dy shkage e zhvlerésuan rrengén. Sé pari, Gregia do té pésonte shpartallimin mé
té madh ushtarak bashkékohor, pas ringjalljes sé Turqisé pérmes Ataturkut, vetém pak
muaj mé vong. S& dyti, Italia do t€ rrézonte marréveshjen “Venizelos-Titoni” pas
humbjes ushtarake né Shqipéri. Ndihma e Protokollit t& Kapshticés né fitoren shqiptare té
Luftés sé Vlorés u vlerésua nxitése e vendimit italian.**

Korca u bashkua me geveriné e Tiranés dhe u vendos nén drejtimin e prefektit
Nikollag Zoi. Ai e shihte Jakovin kundérshtar té rrepté té€ geverisjes né trevé. Zoi
vlerésonte se Jakovi nuk mund té kishte té drejta sikurse gjaté %everisjes franceze dhe i
ndaloi té gjitha detyrat politike, duke e kufizuar né sferén fetare.**

124 Natyrisht, Protokolli nuk nénkuptoheshin vetém ata pak shtetas greké gé kishte Korca, gé ishte njé
numér i papérfillshém. Qéllimi ishte té mbroheshin té gjithé ortodoksét e Korgés. Kjo nuk kishte vleré nén
geverisjen shqiptare, teksa si shqgiptaré, té gjithé korcarét, ortodoksé e myslimané u bashkuan si
bashkékombés me geverisjen e re. Qéllimi parésor ishte gé Shqgipéria té pranonte se né Korcgé ka greké, cka
pérbén dhe arritjen e Greqisé né Protokollin e Kapshticés.

125 stratigagis, vep. cit., 113-114.

126 “Kur pashé mikpritjen... me shumé véshtirési mbajta t& qeshurén dhe thashé me vete: “Ku ta dinit ¢faré
ju béra!”, — kujtonte vite mé voné mitropoliti grek (Stratigagis, 114).

127 Komanda Ushtarake e Pérgjithshme e Selanikut drejtuar Ministrisé sé Punéve té Jashtme, cit.

128 ghqiptarét etniké té fesé ortodokse gé luftonin pér idené kombétare shqiptare, cilésoheshin
“alvanizondes”, pra “shqiptarizues”, né shkresat e kohés dhe n€ librat me natyré nacionaliste greke t€
mévonshme. Ndérkaq, grekomanét cilésoheshin thjesht “tanét”.

129 Stratigagis, Mitropoliti i Mitilinit, 110.

130 Athina u njoftua mé 28 gershor 1920 se ltalia mbéshteste térésiné tokésore t& Shqipérisé. Kondis,
Elinizmos Il, 255: IDAYE, D. a/4, nr. 8519, Ambasada e Romés drejtuar MPJ, 28 gershor 1920.

B3I Stratigagis, Mitropoliti i Mitilinit, 116.

Mirépo, té genit Mitropolit ishte vetém njé pjesé e punés pér Jakovin. Ai kishte
njé mjet shumé té forté: rrjetin e pérgjuesve qé kishte ngritur pérreth mitropolisé. Rrjeti
ishte i frytshém edhe pse i vogél. Ai pérbéhej nga mésuesit e shkollave greke dhe njé
pjesé e vogél e priftérinjve. Mitropoliti njoftonte eprorét politiké né Athiné si konsull i
vérteté, edhe pse i gené ndaluar detyrat politike. Shkresat e dérguara ose té siguruara nga
zyrtarét vendoré shuméfishoheshin. Njé shkresé e njéjté i dérgohej marrésit dhe tjetra
Ministrisé sé Punéve t& Jashtme Greke.'** Ndérkag, njoftimet i dérgoheshin shtetit grek
me gjuhé diplomatike.'® Rrjeti vepronte si njési e pandashme. Ai pérgjonte hap pas hapi
njeréz té vecanté me kérkesé té shtetit grek.™**

Mitropoliti nuk i fshihte mendimet né takimet e pakta me drejtues té larté té
geverisé sé Tiranés. Ai i tha tro¢ njé ministri shgiptar né mars 1921 se do té kishte
kegkuptime té vazhdueshme mes dy vendeve pa u zgjidhur ¢éshtja e “Epirit t€ Veriut”.
Ministri iu pérgjigj se nuk kishte ¢éshtje té tillé, pasi Shqipéria ishte njohur me kufijté e
vitit 1913 dhe Gregia ishte térhequr né Lidhjen e Kombeve nga kérkesat e méparshme.

Jakovi e quajti t¢ pamundur dhe tha se geveria greke kishte pérgénjeshtruar
térhegjen. Ai u shkruante eproréve né Athiné se nuk mund té zgjatej mé tej, pér shkak té
detyrés gé kishte si Mitropolit. Ministri shqiptar i kujtoi kryepriftit se ishte Mitropolit i
Durrésit dhe e pyeti kur do té shkonte né gendrén e garkut té tij kishtar. Natyrisht, Jakovi
dhe Patriarkana Ekumenike e shihnin té pavleré zhvendosjen, teksa Hirésia duhet té
géndronte né Korcé, ku zhvillohej beteja shqiptaro-greke. Jakovi parashtronte se garget
geveritare po shqyrtonin dérgimin e tij né Durrés pér té shpétuar prej pranisé sé tij né
Korcgé. Ai rréfente se prefekti i kishte matur pulsin grekomanit Evklidhi Shomo, por
zyrtarét shqiptaré nuk kalonin né kérkesé zyrtare, sepse kishin friké pasojat e
kundérshtimit té Jakovit. Ministri shprehu frikén e humbjes greke né Aziné e VVogél, por
Jakovi i tha se frika nuk ka vend kur flasin armét dhe grekét ishin do té shkatérronin
térésisht Ataturkun.'*

Jakovi lévizi té& gjithé gurét edhe né Korgé. Ai ligjéroi sérish Kishén Rumune,
ndonése Athina shpallte se vllehét ishin greké dhe jo rumuné.**® Megjithaté, marrédhéniet
nuk u pérmirésuan me bashkésiné gé kishte kundérshtuar pér dhjetévjecaré sundimin
grek. Ndérkaq, Jakovi kishte eméruar edhe zévendésmitropolitin e Pérmetit pas pérafrimit
fillestar italo-grek, duke ndaluar edhe aty gjuhén shqgipe. Ndryshimi shkaktoi njé ngjarje
né Pashkeét e vitit 1920. Njéra palé kéndonte “Krishti u Ngjall s¢ Vdekurésh”, pala tjetér
“Kristos Anesti ek Nekron™.™®” Kundérshtarét e ndérprené dy heré kéndimin shqip, duke e

132 Shkresat jané té pérmbledhura né dosjen e vecanté pér Kishén Shgiptare nr. B/35, t& vitit 1925 té
Ministrisé s€ Jashtme Greke dhe njé pjesé e tyre jané botuar edhe né Glavinas, “Mitropoliti i Durrésit”, 56-
58.

133 Shembull &shté telegrami i 17 qershorit 1920: “Vijon getési absolute. Pardje u dérguan nga Tirana né
emér té partisé popullore shgiptaromédhenjté e skajshém Harallamb Bimbli dhe [Kol] Tromara pér ¢éshtjen
e prefektit... nga lajmet nga Tirana vijojné pushtimi i lartésive rreth Vlorés. Qeveria dérgoi né Berat nga
Tirana té burgosurit esadisté dhe varén njé hoxhé...” Kondis, Elinizmos I, 246: IDAYE, D. A/5, nr. 8045,
Nénprefektura Folloriné drejtuar MPJ, 17 gershor 1920.

134 Njé rast i tillé ndodhi né prill 1921, kur koloneli turk, Qamili nga Ohri, u shfaq né Korcé. Kondis,
Elinizmos Il, 336: IDAYE, D. a/5/10, nr. 5446, Nénprefekti i Follorinés drejtuar MPJ, 12/25 maj 1920.

135 Kondis, Elinizmos 11, 318-319: IDAYE, D. a/5, nr. 3611, Mitropolit Jakovi drejtuar MPJ, 22 mars 1921.

136 « Andej-Kéndej”, Koha, nr. 41, 20 prill 1921, f. 3.

BT AQSH, F. 152 “MPB”, V. 1920, D. 68, f. 3, Prefektura Gjirokastér drejtuar MPB, 18 prill 1920.

kthyer né greqisht, me nxitjen e Mandi Adhamidhit. Palét u pérleshén me dhuné, pasi
déshtuan né betején me kénge.'*®

Marrédhéniet shqiptaro-greke nisén té ndryshonin fundnéntorin 1920. Zgjedhjet e
reja né Greqi rrézuan liberalét e Venizelosit, i cili nuk arriti té zgjidhej as deputet.
Qeveria e re e kryesuar nga Dhimitrios Gunaris mori frenat e shtetit. Pakicat kombétare,
pérfshi edhe shqiptarét, kishin votuar né masé pro tij. Zotimi kryesor i Gunarisit ishte
fundi i luftés me Turqiné dhe kthimi i ushtaréve né shtépi. Mitropolit Jakovi kishte
humbur udhérréfyesin politik dhe mikun vetjak nga kryesimi i qeverisé greke. Njéherazi,
shenjat e dérguara nga fitorja e Gunarisit u dhané hov lévizjeve kombétare jogreke né
trojet té pushtuara ose nén kanosjen e pushtimit grek.***

Jakovi nuk kishte ndaluar té vepronte politikisht. Qeveria nuk guxonte té
ndérmerrte masa kundér tij, deri né zgjidhjen e céshtjes sé kufijve, pér t€ mos shkaktuar
kundérveprimin grek. Zgjedhjet e para kuvendore né Shqipéri zhvilloheshin né kété
sfond. Jakovi i ndigte gjallérisht dhe siguronte Ministrisé e Jashtme Greke se do té
punonte pér mospjesémarrjen e grekomanéve né zgjedhje, nése ajo démtonte mendimin
ndérkombétar pér ¢éshtjen e Korcés dhe “Epirit t&€ Veriut”. Mirépo, ai ¢monte se
pérkrahésit e tij duhet t& merrnin pjesé né zgjedhje. Dy palét kryesore né Shqipéri ishin
nacionalistét dhe bejlerét. Sipas Jakovit, té parét kérkonin njé pavarési té vérteté dhe me
trajt€ té krishteré dhe shqiptarizimin e ploté t€ “Epirit t&€ Veriut”. Ndérsa, bejlerét
kérkonin turgizimin dhe italianizimin e Shqipérisé. Ai vlerésonte se zgjidhja e ¢éshtjes sé
Korgés nuk varej nga céshtjet e brendshme, por prej zgjidhjes sé c¢éshtjeve
ndérkombétare. Prandaj, ai gjykonte se Gregia do té pérfitonte nése ndigte nacionalistét,
pasi ata do té luftonin turgizimin, ndérsa grekomanét do té siguronin getési me vazhdimin
e kohérave.'*

Kjo zgjedhje nuk u vlerésua si veprimi mé i zgjuar politik. Shumica dérrmuese e
ortodokséve ishin rreshtuar né radhét e nacionalistéve, por njé geveri e tyre do té ishte e
pamundur t’i shérbente dobisé greke, edhe nése grekomanét votonin pér ta. Lufta mé e
madhe pér shumicén e ortodokséve korcaré ishte kundér Greqisé. Ndérkag, Athina kishte
friké se pjesémarrja né zgjedhje e korcaréve, gjirokastritéve dhe anétaréve té pakicés
greke té fshatrave té Gjirokastrés, Delvinés e Camérisé do té sillte fundin e éndrrés pér
“Epirin e Veriut”. Nisur nga kéto, Ministria Greke e Punéve té Jashtme kérkoi
moszhvillimin e zgjedhjeve né Gjirokastér dhe né Korcé. Ajo urdhéroi Qeveritarin e
Pérgjithshém té Epirit té takonte prefektin e Gjirokastrés. Ministri grek kérkonte t’i
thuhej palés shqiptare “jozyrtarisht” se Epiri 1 Veriut nuk ishte pjes€ e Shqipérisé pasi fati
i trevés nuk ishte caktuar nga Konferenca, ndaj nuk duhet té zhvilloheshin zgjedhje. Kjo
duhet té paraqitej si déshira e popullit té Epirit té Veriut dhe Qeverisé Greke dhe si e
pérputhshme me Protokollin e Kapshticés. Mosbindja e palés shqgiptare do té sillte
mospjesémarrjen e grekéve né zgjedhje.***

Qeveritari i pércolli prefektit shqgiptar géndrimin e geverisé greke. Ai u pérpoq té
fshihte ndérhyrjen né punét e brendshme té Shqipérisé. Prefekti shqiptar u parashtronte
eproréve se Qeveritari grek nuk ia paraqiti kérkesén si té geverisé greke, porse i tha se
veté ai pandehte se késhtu ishte mé miré. Ndérhyrja ishte e papranueshme pér palén

138 AQSH, F. 152 “MPB”, V. 1920, D. 68, f. 7, Nénprefektura Pérmet drejtuar Prefekturés Gjirokastér.

139 Stratigagis, Mitropoliti i Mitilinit, 107-108.

140 Kondis, Elinizmos 11, 286, IDAYE, D. a/5, nr. 496, Mitropoliti Jakovi drejtuar MPJ, 20 néntor 1920.
141 Kondis, Elinizmos 11, 293: IDAYE, D. A/5, nr. 61/115, MPJ drejtuar Qeveritarit té Epirit, 3 janar 1921.

shqiptare, por mjaftoi pér té shkaktuar friké. Té pasurit e njé ushtrie t¢ madhe greke i
frikésonte shqiptarét, edhe pse shumica e trupave vijonte té ishte pérgendruar larg.
Njoftimet e kohés flasin pér ¢eta t& krijuara né kufi pér t&€ hyré né Shqipéri dhe pér t’u
dhéné ngjyré greke Gjirokastrés dhe Korcés.**

Rrethanat sollén fitoren e pamenduar té politikés greke, qé Jakovi e shfrytézoi mé
sé miri. Ai nuk ishte nismétar. Mitropoliti nuk kishte mjete té tjera, pérvec fjaléve té
pérhapura pér hyrjen e pritshme té ushtrisé greke. Mirépo, kéto fjalé duket se mjaftuan.
Disa korcaré hartuan njé pérkujtesé mé 13 shkurt 1921.*** Shumica e tyre ishin atdhetaré,
té cilét nénshkruanin né emér té té krishteréve shqiptaré té Korgés e qgarkut té saj.
Pérkujtesa arsyetonte se Shqipéria nuk ishte larguar nga geverisja lindore e Turqisé, gé
rrezikoi kombin dhe shtetin shqiptar. Pérkujteséshkruesit paralajméronin se nuk do té
merrnin pjesé né zgjedhjet kuvendore qé vlerésoheshin té jashtéligjshme, nése nuk
zbatoheshin kérkesat e tyre. Ata pérdornin si pikénisje vlerésime té pérgjithshme mbi
ményrén si duhet té geverisej vendi. Nismétarét shénonin se ishin kundérshtaré té
gendérzimit té pushtetit, si njé trajté e déshtuar e geverisjes sé shteteve. Sé dyti, ata
theksonin se kombi shqiptar ishte komb i njétrajtshém. Mirépo, ndryshimi i arsimit dhe
kulturés e kishte ndaré né dy bashkési qytetérimi, prandaj pérparimi dhe bashkimi i
kombit nuk do té ishte i mundur, nése sundimi i Shqgipérisé Jugore do té ishte né doré té
myslimanéve. Kjo pamundési vinte prej vlerésimit té tyre se myslimanét do ta pérgafonin
me veéshtirési gytetérimin peréndimor, pér shkak té kulturés dhe arsimimit t¢ méparshém
lindor. Sé treti, geverisja e veganté e Jugut té Shqipérisé ¢mohej e domosdoshme, pér té
shmangur géllimet politike t€ Greqisé. Pérkujteséshkruesit shpallnin se do té merrnin
pjesé né zgjedhje, nése pranoheshin kushtet pér shpétimin e jetés politike té€ kombit.
Pérndryshe, hignin doré duke i léné pérgjegjésiné qeverisé dhe bashkatdhetaréve
myslimané.**

Kushtet ishin gé Shqipéria Jugore té geverisej vecmas me gendér Korgén, me
geveritar dhe késhilla degésh. Qeveritari do té zgjidhej me shumicé votash prej degéve e
do té miratohej prej geverisé gendrore. Késhilla e degéve do té pérbéhet nga késhilltarg,
ku 2/3 do té ishin té krishteré dhe 1/3 myslimané, ndonése pérbérja e popullsisé nuk ishte
e tillé. Arsimi, ekonomia dhe geverisja do té ishin nén drejtimin e késhillit, ndérsa té
ardhurat do té prisheshin brenda trevés, me pérjashtim té shpenzimeve té shtetit qé do té
dorézoheshin né pérpjesétim me krahinat e tjera. Monedha, taksat dhe pagesat geveritare i
pérkisnin fuqisé ligjore té geverisé gendrore. Shqgipéria duhet té ishte asnjanése dhe e
carmatosur, ndérsa Jugu do té mbante njé xhandarméri té vogél pér té ruajtur getésing, né
té cilén 75% do té ishin té krishteré dhe 25% myslimané, derisa té largohej mendésia
lindore nga kombi.**®

Hartuesit e pérkujtesés ishin té larmishém. Emrat e atdhetaréve Koco Kota,
Thoma Orolloga, Llambi Bimbli, Llambro Mborja, Milto Gura, Kol Rodhe pérbénin
shumicén dérrmuese. Mirépo, emrat e grekomanéve Efdhoksi Shomo e Ilia Llukeri nuk
mungonin.'*® Nisma pér pérkujtesén i pérkiste atdhetarit Koco Kota.™*’

12 AMPJ, D. 41, f. 268, S. M. T. drejtuar Imzot Fan Nolit, shkurt 1921.

3 AQSH, F. 152 “MPB”, V. 1921, D. 111, f. 5, Prefektura Korgé drejtuar MPB, 13 shkurt 1921.
144 AQSH, F. 152 “MPB”, V. 1921, D. 45, f. 3, Pérkujtesa e Korgés, 13 shkurt 1921.

15 pg aty.

16 AQSH, F. 152 “MPB”, V. 1921, D. 45, . 6, Prefektura e Korgés drejtuar MPB, 15 shkurt 1921.
Y7 Sejfi Vllamasi, Ballafagime politike né Shqipéri (Tirané: Vllamasi, 2012), 239.

Beteja kishte natyré kombétariste. Atdhetarét shgiptaré mendonin se pérkujtesa do
té mbyllte céshtjet me Greqiné. Askush nuk do té mund té thoshte se Shqipéria po
népérkémb “grekét” e Korges, nése kushtet pranoheshin pérkohé&sisht. Qeverisja
ortodokse shqiptare nuk do t€ mund t€ pérgojohej si “islamike otomane”, sulm grek i
pérséritur dendur ndaj shtetit shqiptar. Prandaj, pérkujtesa afroi atdhetaré t& shquar.'*®
Ata arsyetuan se grekomanét mé miré té ishin shqiptaré kundérshtaré sesa greké me
mitropoliné. Mirépo, kjo ishte edhe njé fitore e pamenduar pér Jakovin, i cili gjeti rastin
té rihynte né lojén politike. Prefekti zévendésues Lutfiu parashtronte se Mitropolia e
mbéshteste pérkujtesén dhe ajo nénshkruhej masivisht nga grekomanét.**

Tubimet dhe kundérshtité nisén né mbaré vendin. Zévendéskryebashkiaku i
Beratit Haxhi Stasa kundérshtonte né emér té popullit mé 24 shkurt dhe lutej té€ merreshin
masa ndaj pércarésve.’® Tubime me pjesémarrje gindra e mijéra frymésh u zhvilluan né
Elbasan, Lushnjé, Tirané, Durrés, Fier, Vloré, Mallakastér e gjetké.™™* Ndérkaq, korcaré
me peshé si Mihal Grameno, Pandeli Cale, Eshref Frashéri etj. kundérshtuan ashpér né
shtyp. 2

Qeveria kundérveproi menjéheré, duke rrézuar pérkujtesén. Ajo u pérgjigj se nuk
mund té trajtonte ¢éshtjen, pasi ajo i pérkiste fugisé sé Kuvendit. Ndérkaq, zyrtarét
vendoré u udhézuan té merrnin masa.’>® Mirépo, zbatimi i udhézimit ishte i véshtiré,
teksa pérballé gjendeshin atdhetarét shqiptaré dhe jo grekomanét. Prefekti i Korcés
punonte pér té pércaré nismétarét.”™* Nikollag Zoi njoftoi mé 21 mars se mirékuptimi me
pérkujteséshkruesit dukej i pamundur, por kjo ishte e paréndésishme. Sipas tij, nismétarét
kishin mbetur pakicé dhe korcarét i quanin vegla té t& huajve.’™ Qeveria kérkoi

148 Mijaft historiané shqiptaré e kané vlerésuar pérkujtesén si njé shfagje t& njé rryme kundérshqiptare.
Akademik Beqir Meta e vleréson késhtu: “Ekzistencén e njé rryme me mentalitet jo té drejté kombétar dhe
me njé tendencé té dukshme separatiste e grekomane e déshmonte edhe memorandumi i té krishteréve té
Korg¢é€s. Memorandumi i deformonte shkaqet e véshtirésive t€ konsolidimit t&€ shtetit shqiptar...” (Meta,
“Autoqefalia e Kishés Ortodokse Shqiptare n€ procesin...”, 87.). Shpérfytyrimi i shkaqeve t€ vérteta té
véshtirésisé sé fugizimit té shtetit éshté i dukshém. Mirépo, ngjarjet e mévonshme rréfejné se géllimi i
pérkujtesés ishte atdhetar. Kjo mbéshtetet né disa arsye syresh: nismétarét e pérkujtesés vinin nga radhét e
atdhetaréve. Kogo Kota ishte ai gé kishte bashkuar Kor¢én me geveriné e Tiranés, duke téhuajtur kérkesat
greke pér bashkim, pérpara vetém njé viti. Sé dyti, pérkujteséshkruesit rendén té kundérshtonin orvatjen
greke pér ta paraqitur pérkujtesén si vértetim té grekésisé s¢ “Epirit t€ Veriut” (shih sythin 1.5). S€ fundmi,
edhe geveria shqgiptare e pranonte se pérkujtesa ishte vegse njé peshim i gabuar i baraspeshave té kohés.
Kéto arsye e béjné fare t& qarté se arsyetimi i pérkujteséshkruesve gé orvatja e tyre ishte atdhetare éshté e
besueshme, sidomos pér aq sa ata ishin né masé kombétaristé té oréve té para. Paragjykimi i historiografisé
shqiptare, kryesisht nisur prej mosshqyrtimit té té gjitha burimeve té kohés, del té jeté i pathemelté.

Y9 AQSH, F. 152 “MPB”, V. 1921, D. 45, f. 3, Prefektura e Korgés drejtuar MPB, 16 shkurt 1921.

150 AQSH, F. 152 “MPB”, V. 1921, D. 45, f. 9, Prefektura e Beratit drejtuar MPB, 24 shkurt 1921.

L AQSH, F. 152 “MPB”, V. 1921, D. 45, f. 31, Prefektura e Elbasanit drejtuar MPB, 26 shkurt 1921.;
AQSH, F. 152 “MPB”, V. 1921, D. 45, f. 36, Nénprefektura e Lushnjes drejtuar MPB, 26 shkurt 1921,
AQSH, F. 152 “MPB”, V. 1921, D. 45, f. 37, Bashkia e Tiranés drejtuar MPB, 26 shkurt 1921.; AQSH, F.
152 “MPB”, V. 1921, D. 45, f. 38, Prefektura e Durrésit drejtuar MPB, 26 shkurt 1921.; AQSH, F. 152
“MPB”, V. 1921, D. 45, f. 44, Nénprefektura e Fierit drejtuar MPB, 26 shkurt 1921.; AQSH, F. 152
“MPB”, V. 1921, D. 45, f. 47, Prefektura e Vlorés drejtuar MPB, 26 shkurt 1921.; AQSH, F. 152 “MPB”,
V. 1921, D. 45, f. 22, Nénprefektura e Mallakastrés drejtuar MPB, 26 shkurt 1921.

152 AQSH, F. 152 “MPB”, V. 1921, D. 45, f. 55, MPB drejtuar Mihal Gramenos, 5 mars 1921.

153 AQSH, F. 152 “MPB”, V. 1921, D. 45, f. 33, MPB drejtuar Prefekturés sé Korgés, 17 shkurt 1921.

154 AQSH, F. 152 “MPB”, V. 1921, D. 45, f. 74, Prefektura e Korgés drejtuar MPB, 20 mars 1921.

%5 AQSH, F. 152 “MPB”, V. 1921, D. 45, f. 15, Prefektura e Korgés drejtuar MPB, 21 mars 1921.

arrestimin e Rodhes, Kotés, Bimblit dhe Milto Gurés mé 24 mars.**® Zoi kundérshtoi
duke théné se do té kérkonte ndérhyrjen e Até Vasil Markos dhe Fan Nolit pér t’i
térhequr nga veprimet kundér geverisé.™’

Zgjedhjet u kryen né dy faza, mé 5 dhe 29 mars. Fushata e Jakovit dhe lévizja e
pérkujteséshkruesve pati pasoja. Njé pjesé domethénése e ortodokséve né gytetin e
Korcés nuk morén pjesé. Mirépo, né fshatrat ortodokse, ku jetonte shumica e té
krishteréve, fushata nuk dha fryte. Mihal Turtulli arsyetonte se votat e pakta té
ortodokséve té gytetit vinin prej dredhive té Mitropolitit, mé pas konsullit serb e né fund
disa té meta té geverisé.™®

Eshref Frashéri i shkruante Mid’hat Frashérit se Jakovi bleu disa nga atdhetarét e
krishteré, té cilét béné pércarje nén frymén e atdhetarizmit. Ai rréfente se shumica e té
krishteréve té qytetit dhe té gjithé ortodoksét e fshatrave morén pjesé né zgjedhje. Eshrefi
ia vishte shkakun frymézimit té Jakovit, parave té Greqisé dhe ndérhyrjes sé Italisé. Ai
gjykonte se sjellja e ushtrisé greke gjaté Luftés sé Paré Botérore u bé nxitésja kryesore e
ngjarjes. Né fund, thoshte se mbaré popullsia donte mé tepér Shqipériné, por nuk guxonin
ta thoshin, pasi nuk u kishte dalé frika nga ardhja e Gregisé.*®

Votat e ortodokséve té fshatrave dhe té pakicés sé gytetit mjaftuan gé Korca té
zgjidhte deputeté atdhetaré. Pandeli Evangjeli, Loni Kristo, Pandeli Cale, Sotir Peci dhe
Kristo Kirka u zgjodhén nga radhét e ortodokséve. Ndérsa bashkésia myslimane zgjodhi
Banush Hamdiun, Eshref Frashérin, Sejfi Vllamasin, Tefik Mborjan dhe Tefik
Panaritib.*®

Céshtja e zgjedhjeve ktheu pér heré té paré geveriné kundér Jakovit. Prefekti Zoi
u udhézua mé 26 prill t&¢ hetonte sjelljen e Mitropolitit.'®* Drejtori i Policisé, Nik
Dishnica, parashtroi se Jakovi vizitohej vazhdimisht nga kundérshtarét e shtetit shqiptar
dhe mori pjesé jodrejtpérdrejt né zgjedhjet e Korgés, duke i késhilluar pasuesit e tij té
mos votonin. Dishnica mendonte se pérkujtesa ishte rrjedhim i sugjerimit té Jakovit.
Ndérkaq, Gregia njoftohej mbi ¢do zhvillim, falé pérgjuesve té Mitropolitit. Dishnica
pérfundonte se ndenja e Jakovit né Korgé ishte kundér dobisé shtetérore.™®

Kjo ishte kérkesa e paré e njé zyrtari pér débimin e Jakovit. Ai kishte gené dytésor
né ¢éshtjen e pérkujtesés, por doemos pati ndikim. Pasuesi i Jakovit, Pandeli Kotoko,
asokohe mésues né shkollat greke té Korgés, vlerésonte se merita e kryepriftit grek ishte
qé ia doli té krijonte pércarje né lévizjen atdhetare shqiptare dhe krijoi klimé dyshimi dhe
pakénagési mes té krishteréve dhe myslimanéve shqiptaré, me pérfundim fitoren politike
té myslimanéve.'®®

Gregia u pérpoqg té minonte zgjedhjet edhe né Gjirokastér. Athina nuk kishte
mundur té zévendésonte fillimisht Arkimandrit Taras Koronin, i cili kishte lejuar shqgipen
né Kishé. Qeveritari i Epirit parashtronte né mars 1918 se zévendésmitropoliti ishte i
pranueshém prej italianéve dhe Gregia nuk mund té ndérhynte dukshém. Gjithsesi,

16 AQSH, F. 152 “MPB”, V. 1921, D. 45, f. 80, MPB drejtuar Prefekturés sé Korgés, 24 mars 1921.

7 AQSH, F. 152 “MPB”, V. 1921, D. 45, f. 81, Prefektura e Korgés drejtuar MPB, 25 mars 1921.

18 AMPJ, V. 1920, D. 3, f. 10, Dr. Turtulli drejtuar Mid’hat Frashérit, pa datg.

1% AMPJ, V. 1920, D. 3, f. 20, Eshref Frashéri drejtuar Mid’hat Frashérit, pa daté.

180 Keto ishin zgjedhjet e pra dhe t& fundit ku té krishterét dhe myslimanét votuan ndarazi. Kastriot
Dervishi. Historia e Shtetit Shgiptar 1912-2005 (Tirané: “55”, 2006), 128.

11 AQSH, F. 152 “MPB”, V. 1921, D. 111, f. 10, MPB drejtuar Prefekturés sé Korgés, 26 prill 1921.

162 AQSH, F. 149 “Kryeministria”, V. 1921, D. VI-61, f. 2, Policia Korgé drejtuar Prefektit, 28 prill 1921.
183 Stratigagis, Mitropoliti i Mitilinit, 107-108.

Qeveritari Stergjiadhi pérmirésoi marrédhéniet me zyrtarét italiané dhe me Tarasin. Ai
kérkoi gé Koroni té emérohej zévendésmitropolit i Gjirokastrés, nga Kisha e Greqisé, si
kisha mé e afért ortodokse, me synim mbikéqyrjen mé té lehté té arkimandritit.***

Italianét u dhané hapésiré kérkesave greke vetém pas marréveshjes “Venizelos-
Titoni”. Ata lejuan emérimin e njé zévendésmitropoliti t€ ri. Ikonom Thanas Duka ishte
nén urdhrat e drejtpérdrejté t& Mitropolit Vasilit dhe mbante lidhje me Qeveritarin e
Epirit. Duka ishte zgjedhje vetjake e Hirésisé, si bashkéfshatar nga Labova e Krygit.*®
Megjithaté, ai nuk kishte puné té lehté. Sipas zyrtaréve greké, lévizja shqiptare u pasurua
né periudhén e pushtimit italian nga gjirokastrité té zéshém, si Vasil Dilo, Apostol Dhima
e Athanas Noti. Shqiptarét pérbénin rreth 2/3 e ortodokséve té garkut té Gjirokastrés dhe
Delvinés. Grekomanét ishin té pakté ndér ta, teksa shumica po mbéshteste I8vizjen
kombétare.*

Shteti grek i mbajti shpresat te Até Thanasi pér minimin e zgjedhjeve. Ai
vlerésohej si “drejtues 1 réndésishém grek” né€ qytet. Qeveritari i1 kishte premtuar ndihmé
ekonomike pér shérbimin, vonesa e sé cilés pér pak sa nuk shkaktoi doréhegjen e
zévendésmitropolitit.*®’

Até Thanasi ishte pérpjekur té bindte ortodoksét té mos votonin, por nuk ia kishte
arritur. Pérkujtesa e Korcés nuk gjeti pérkrahje né Gjirokastér. Ortodoksét e qytetit,
pérfshi edhe grekomanét, nuk besonin te zévendésmitropoliti, pér shkak té géndrimit té tij
kryenec.’®® Mbledhjet e organizuara né Mitropoli kishin pjesémarrje shumé té ulét.
Sidoqofté, mospérséritja e zhvillimeve té Korgés erdhi kryesisht falé ndérhyrjes sé gjallé
té prefektit té Gjirokastrés, Kol Tromara. Ai kishte urdhéruar arrestimin e kujtdo gé nuk
merrte pjesé né zgjedhje.'®®

Prefektura e Gjirokastrés ndigte hap pas hapi veprimtariné e Kishés. Tromara
kanosi me pérndjekje, kur mésoi se mitropolia zhvillonte mbledhje politike.!® Até
Thanasi u kundérpérgjigj po até dité se mbledhjet e té krishteréve pér ¢éshtje Kishtare
jané e drejté e Mitropolisé dhe do té ndodhin sa heré shihej e nevojshme. Ai pohonte se
ndalimi i mbledhjeve do té béhej vetém kur té ndalohej edhe meshimi pér shkak té
mundimeve gé kisha haste nga Prefektura. Thanas Duka arsyetonte se Kisha nuk merrte
pjesé akoma edhe né mbledhje shtetérore, pasi i vlerésonte politike.*™

Mirépo, kjo nuk e ndalonte té ishte né lidhje t& vazhdueshme me Qeveritarin e
Epirit dhe té zhvillonte mbledhje sa heré i kérkohej prej tij. Thanasi njoftonte
pérfagésuesit greké né fundjanar se do té thérriste njé mbledhje pér té vendosur mbi
zgjedhjet. Gjithashtu, ai i gahej geverisé greke pér ndérhyrje té xhandaréve shqiptaré né
kisha,'" si edhe pér gjykimin e trashégimive nga Gjykata Civile dhe jo ajo Fetare, sipas

164 Kondis, Elinizmos 11, 423: IDAYE, A/5113, nr. 2360, Qeveritari i Epirit drejtuar MPJ, 9 mars 1918.

185 AQSH, F. 156 “Gjykata e Diktimit”, V. 1923, D. 4, f. 143, Raport mbi Thanas Dukén, pa daté.

166 Kondis, Eliniizmos I, 150-153: IDAYE, D. A/5/11(9), nr. 12431, Orfanidhis drejtuar Ministrisé sé
Luftés, 27 néntor 19109.

167 Kondis, Elinizmos 11, 295: IDAYE, D. A/5, nr 1147, Qeveritari i Epirit drejtuar MPJ, 21/3 janar 1921.
1%8 Vasil Dilo, “Psikoza e “Vorio Epirit”’dhe marréveshjet mbi protokollin e Korfuzit”, Ndryshe nr. 289, 26
prill 2007, 16-17.

19 AMPJ, V. 1921, D. 88, f. 14, Letér e Unionit-Panepirotik t& Amerikés, 18 prill 1921.

10 AQSH, F. 152 “MPB”, V. 1921, D. 96, f. 15, Prefektura Gjirokastér drejtuar MPB, 21 shkurt 1921.

1 AQSH, F. 152 “MPB”, V. 1921, D. 96, f. 7, Mitropolia drejtuar Prefekturés, 14/27 janar 1921.

172 Ngjarja duket se ishte njé kegkuptim. Ajo kishte ndodhur né fshatin Goricé né Ditén e Ujérave té
Bekuara dhe kishte nxitur gjakrat. Disa xhandaré kishin paré njé flamur né oborr té kishés dhe menduan se
ishte grek. Ata hyné né kishé dhe madje u futén né Ajovimé, dhomén né té cilén lejohet té hyné vetém

ligjit té ri shqiptar. Duka kérkoi nga qeveria greke t€ bindte “vorioepirotét” qé jetonin né
Athiné té kundérshtonin botérisht trysniné e prefektit Tromara."”

Megjithaté, zévendésmitropoliti nuk ia doli. Treva e vetme, ku jetonte pakica
greke, nuk pati mospjesémarrje. Deputetét e zgjedhur ishin atdhetaré shqiptaré. Lévizja
kishtare né Gjirokastér vijonte té fugizohej edhe nén drejtimin e Até Thanas Dukés. Ajo
kryesohej nga Até Pano Gjirokastra, i cili meshonte vazhdimisht né shqip nga njéri fshat
né tjetrin. Ai sulmonte hapur Thanas Dukén, duke theksuar se sémurej sa heré vinin festat
kombétare pér t¢€ mos meshuar pér to. Ai bénte té ditur se po zhvillohej veprimtari
kundérkombétare né Mitropoliné e Drinupojés dhe arka e Kishés po shpérdorohej prej
plegésisé grekomane. Populli i Gjirokastrés mori pjesé né njé shérbesé shqip té drejtuar
nga Até Pano, mé 8 gershor.'”* Ai meshoi né Térbuq mé 11 tetor,”® ndérsa déshmorét e
Atdheut u nderuan né Kishén e Shén Méhillit, mé 26 néntor. Shérbesa u ndoqg edhe nga
Até Thanas Duka, i cili nuk bashkémeshoi.!"®

1.3. Rrymat mbi ¢éshtjen kishtare ndér ortodoksét shqiptaré

Nismétarét e Kishés Kombétare né SHBA kishin ardhur né Shqipéri, duke thyer
vetminé e pérpjekjeve té Visarion Xhuvanit né Durrés. Mirépo, hyrja e Fan Nolit né
Atdhe nuk kishte gené e lehté. Kisha Autogefale Shqiptare e Amerikés kishte vendosur té
niste né Shqipéri tre priftérinjté kryesoré, Até Vasil Markon dhe Até Vangjel Camgen,
nén kryesimin e Episkopit té€ zgjedhur Theofan. Vetéshpallja e Nolit episkop kishte sjellé
mjaft kundérshtime, sidomos pasi Mitropoliti i Beratit, Joakimi, Kishte pérhapur né
Shqipéri garkoren e episkopit rus, Aleksandrit.*”’

Njé pjesé e madhe e atdhetaréve shqgiptaré i ishin kundérvéné veprimit té
parregullt té Theofanit. Ish-udhérréfyesi Sotir Peci do té béhej kundérshtari mé i ashpér.
Ai e késhilloi gé ta vononte mbérritjen né Atdhe, pér té mos ngjallur pérplasje.*” Noli
nuk e dégjoi. Komisioni i ngritur nga geveria pér té dhéné udhézime mbi pérmirésimin e
gjendjes né Jug té vendit, pérbéré nga Kogo Kota, Sotir Peci, Ki¢o Kogi, Sejfi Vllamasi,
Fazlli Frashéri dhe Dhimitér Kacimbra, udhézoi gé Noli t&¢ mos lejohej t€ hynte né
Shqipéri.’”® Po ashtu, Mitropolit Jakovi i kérkoi Kryeministrit Delvina moslejimin e
ardhjes sé “shkelésit té fesé¢”. Ai mund t€ citonte lirshém edhe atdhetaré shqiptaré, si
priftérinjté gé kishin kundérshtuar veprimin e parregullt t¢ Theofanit. Jakovi dérgoi
shkresén gqé Até Naum Cere, Até Damian Angjeli dhe Até Nikollé Kristofori i kishin
drejtuar episkopit rus kundér Nolit. Jakovi theksonte se shkresa tregonte gartazi jetén dhe

priftérinjté. Ata arrestuan priftin, duke i marré edhe Kupén e Shenjté. E vérteta doli shumé shpejté: flamuri
nuk ishte grek, por i Patriarkanés. Prifti u la i liré menjéheré, ndérsa xhandarét u dénuan (Prefektura Gjir.
drejtuar MPB, cit). Thanasi protestoi ashpér ndaj prefekturés (Mitropolia drejtuar Prefekturés, cit).

13 Kondis, Elinizmos 11, 295: IDAYE, D. a/5, nr. 1331, Bajra drejtuar Ministrisé sé Luftés, 27 janar 1921.
% Alqi Jani, “Papapano Gjirokastra — Figuré e shquar e Kishés Shqiptare”, 70 vjet t& Kishés Ortodokse
Autogefale Shqiptare” (Tirané: Instituti i Historisé, 1993), 88-92.

17> posta e Korgés, 11 tetor 1921, nr. 55, 2.

178 posta e Korgés, 26 néntor 1921, nr. 70, 1.

Y7 AQSH, F. 152 “MPB”, V. 1920, D. 69, f. 1, Prefektura Berat drejtuar MPB, 27 gusht 1920.

178 \/llamasi, Ballafagime politike, 235-236.

179 Beqir Meta, “Véshtrim rreth kombétarizimit dhe pavarésimit t& kishés ortodokse”, Studime Historike 1-2
(2006): 74.

sjelljen e priftit kombétar. Ai shénonte se ky njeri nuk i sillte nder kombit shqgiptar dhe
nuk duhet té lejohej t& hynte né Shqipéri.*®

Priftérinjté shqiptaré kishin zbritur né Vloré, mé 28 shtator. Pritja e popullsisé
kishte gené krejt ndryshe nga viti 1913: gindra mbéshtetés brohoritén né nder té dérgatés
sé Kishés Shqiptare. Tre burrat u nisén té nesérmen pér né Durrés. Mirépo, prefekti
njoftoi Nolin se nuk mund té hynte. Vendimi ishte njé zhgénjim i madh pér njé veprimtar
si ish-kreu i “Vatrés”. Theofani u detyrua té kthehej né Itali. Céshtja “Noli” solli pér pak
pagéndrueshméri té geverisé. Ministrat e Brendshém dhe té Jashtém, Ahmet Zogu dhe
Mehmet Konica, kércénuan se do té jepnin doréhegjen, nése Noli nuk lejohej té
kthehej.’®" Sulejman Delvina u detyrua t&¢ ndryshonte kurs pérballé késaj trysnie.
Rrjedhimisht, Konica lajméroi Nolin té rinisej pér né Atdhe. Ministri Zogu urdhéroi
prefektin e Durrésit, mé 29 tetor, té lejonte Fan Nolin té dilte né Shqipéri.'®®> Mirépo,
episkopi i vetéshpallur nuk kishte ardhur mé 1 néntor, kur pritej té zbriste né Durrés.'®?
Pengesa u shndérrua né lajm té miré, teksa geveria e eméroi priftin né krye té dérgatés qé
do té pérpigej té anétarésonte Shqipériné né Lidhjen e Kombeve. Noli do té kthehej
ngadhénjimtar, pas pak muajsh.

Ngjarjet kishin sjellé pércarje ndér ortodoksét shqgiptaré. Shumica dérrmuese e
ajkés ortodokse ishte gartésisht pro autogefalisé, pérvec njé rryme té papérfillshme
grekomane. Kjo e fundit pérfagésohej nga ajka e pakicés greke, si familja Bamiha, dhe
nga njé numér i pakét e gjithnjé e né rénie shqiptarésh ortodoksé, kryesisht
bashképunétoré té ngushté té mitropolitéve greké né Shqipéri. Ajo kundérshtonte
autogefaling, kérkonte meshim né gregisht dhe varési nga Patriarkana, sé paku né trajtén
e vetédrejtimit. Mirépo, pérkrahésit e késaj rryme pérbénin njé pakicé té papérfillshme gé
nuk mund té pércaktonte vendime. Historiani Xhozef Suajér thekson se shumica e
shqiptaréve té Jugut ishin helenofilé, né kuptimin se ndiheshin té afért me kulturén greke,
porse vetém njé pakicé e vogél ishte grekomane, pra gé kérkonte dobiné politike greke né
kurriz t& Shqipérisé. Kahkundért, grekofilét né Shqipéri ishin nacionalisté shqiptaré, té
ciléve u ngjallej armiqgési ndaj Greqisé nga ¢cdo métim tokésor apo pérpjekje pér té
penguar liring politike shqiptare.*®*

Shqipéria ishte ndér vendet me popullsi ortodokse mé té njétrajtshme, teksa
thuajse 90 pér gind e ortodokséve ishin shqiptaré. Rumania dhe Bullgaria kishin asokohe
pakica t&€ médha té njérit vend né tjetrin, deri né shkémbimin e popullsisé. Kisha Serbe
pérfshinte njé popullsi shumé té madhe bullgarishtfolése né Magedoni dhe disa mijéra
ortodoksé rumuné e mé pak greké dhe shqiptaré.’® Gregia kishte mé shumé se tridhjeté
pér qind popullsi shqgiptare, vilahe, bullgare, si edhe turgishtfolés, pas shkémbimit té
ardhshém té popullsisé. Megjithaté, Shqipéria mbetej vendi i vetém, ku meshimi né gjuhé
té huaj nuk ishte zhdukur.

Shumica dérrmuese e ajkés ortodokse shqiptare ishte e bindur pér autogefali. Sé
pari, veprimtaria e Jakovit, Vasilit dhe Gjermanosit e kishin nxjerré né pah géllimin

180 AQSH, F. 149 “Kryeministria”, V. 1920, D. 130, f. 1, Mitropolit Jakovi drejtuar Kryeministrit, 22 korrik
1920.

181 Jorgagi, Fan Noli 1, 391.

182 AQSH, F. 152 “MPB”, V. 1920, D. 69, f. 3, MPB drejtuar Prefekturés Durrés, 29 tetor 1920.

183 AQSH, F. 152 “MPB”, V. 1920, D. 69, f. 4, Prefektura Durrés drejtuar MPB, 29 tetor 1920.

184 Swire, Shqipéria, 23.

185 Shqiptarét ortodoks ishin té pérgendruar né zonén e Rekés, si edhe t&¢ Manastirit, ku jetonte edhe njé
bashkési e vogél greke.

kundérshqiptar té Patriarkanés né dhjetévjecarin e paré té pavarésisé. Sé dyti, rregullat
kishtare pércaktonin se njé shtet i pavarur si Shqipéria, me popullsi ortodokse vendase,
kishte té drejtén e njé kishe autogefale. Sé treti, drejtimi i kishés nga jashté vendit mund
té conte né pércarje. Prandaj, té gjitha rrymat e ajkés ortodokse, nga mé liberalét te mé
konservatorét, e shihnin autogefaliné si rrugézgjidhje té vetme. Pércarja lindte pér dy
arsye té tjera: kush do ta drejtonte dhe kush do ta mbikéqyrte 1évizjen kishtare. Késhtu,
ndér ortodoksét shqiptaré lindén tri rryma, qé shkonin né katér sé bashku me grekomanét.
Kéto rryma ishin: nacionalistét liberalé, fanolistét dhe sé fundmi njé rrymé ortodoksésh
shqiptaré konservatoré.*®®

Rryma mé e madhe ishin nacionalistét liberalé, té cilét kérkonin doemos njé kishé
autoqgefale, té arritur népérmjet njohjes nga ana e kishave té tjera ortodokse dhe meshim
né shqip né té gjitha kishat. Ata kundérshtonin ashpér vetéshpalljen e parregullt episkop
té Fan Nolit, cka e vlerésonin té rrezikshme pér dobiné kombétare. Ky grupim do ta
mbéshteste Nolin pér drejtimin e Kkishés, nése ai do té dorézohej rregullisht né té
ardhmen. Ata e vlerésonin ndihmesén e Nolit dhe kundérshtonin vetém veprimin e
parregullt. Rryma pérfagésohej fetarisht nga Arkimandrit Visari, i cili Kishte vepruar
térésisht né pérputhje me rregullat kishtare dhe dobiné kombétare. Ajo mbéshtetej
politikisht nga shumica e ajkés ortodokse shqiptare, si: Sotir Peci, Agathokli Xhitomi,
Leonidha Frashéri, Pandeli Evangjeli, Koco Kota etj. dhe kishte mbéshtetjen e shumicés
dérrmuese té korcaréve, krahas njé ndikimi té forté né garge té tjera. Ndérkag, geverité
shiptare e mbéshtetén planin kishtar t& liberaléve deri né fund.'®’

Rryma e dyté pérbéhej kryesisht nga vatranét dhe mbéshtetésit e flakté té Fan
Nolit. Fanolistét kérkonin zgjidhje rrénjésore, ashtu sikurse Noli kishte vepruar duke u
vetéshpallur episkop. Ata e shihnin Kishén Autogefale té krijuar gé né vitin 1919 né
Ameriké dhe gé vecse priste té ndryshonte gendrén, nga Bostoni né kryeqytetin shqiptar.
“Shpallja” e autoqefalisé shihej si e pavleré dhe bisedimet me Patriarkanén, pa arsye.
Udhéheqgés politik e fetar ishte Theofan Noli. Priftérinjté Vasil Marko dhe Vangjel
Camce ishin mbéshtetésit kryesoré. Vatrané té njohur, si Mihal Grameno, e pérkrahnin
vazhdimisht.'®® Mirépo, rryma pati mbéshtetje t& rrudhur né politiké. Fillimisht,
bashképartiakét e Nolit, Ahmet Zogu, Mehmet Konica, Terenc Togi e té tjeré, i dolén né
krah, por shumé shpejt ata do té pérgafonin géndrimin e liberaléve. Rrjedhimisht, Noli do
té pranonte té géndronte pérkohésisht né hije.

Rryma e treté pérbéhej nga atdhetaré konservatoré. Ajo ishte e larmishme dhe
pérfshinte ata ortodoksé shgiptaré, kryesisht nga Gjirokastra, té cilét kishin pikénisje
kryesore pérkatésiné fetare. Ata kishin friké se autogefalia do té kishte géllim sundimin
ndaj ortodokséve shgiptaré, nése do té kryhej me ndérhyrjen e myslimanéve dhe
katolikéve. Konservatorét kundérshtonin ashpér ¢cdo pérpjekje té vatranéve. Njékohésisht,
déshironin mosndérhyrje geveritare dhe bisedime mes plegésive kishtare shqgiptare me

186 Emértimet pér kété ndarje jané té autorit. Kéto rryma nuk ishin té organizuara e si pasojé ishin
shuméplanéshe, shumépolare e pa udhéheqgés. Por, ato dallohen garté né planin Kishtar, pérgjaté gjithé
pérpjekjes pér shpalljen e autogefalisé.

187 \Veprimtaria e késaj rryme del e qarté né trajtimet qé Sotir Peci bén mbi ¢éshtjen kishtare. Shih AQSH,
F. 55 “Sotir Peci”, D. 77.

188 Mbéshtetésit e Nolit jané trajtuar gjerésisht edhe nga jetéshkruesi i tij Nasho Jorgaqi, sidomos gjaté
periudhés sé paré té ardhjes né Shqipéri. Ndalimi i zbritjes né Durrés dhe kundérshtité rreth késaj ¢éshtjeje
pérbéjné castin e paré té daljes né skené té kétyre pérplasjeve, gé do té kulmonin me meshimin e paré té
Nolit né Korgé (shih sythin 2.1).

Patriarkanén. Rryma kérkonte marrédhénie shumé té mira me Greqiné, por pa prekur
pavarésiné shqiptare. Ajo luftonte qé gjuha e meshimit té lihej né doré té popullsisé, qé
greqishtja t¢ mund té bashkéjetonte me shqgipen dhe té ruheshin disa té drejta té posagme
té Kishés ndaj shtetit. Sipas tyre, vetém kjo do té mund té siguronte se myslimanét nuk do
té mbisundonin ndaj ortodokséve shgiptaré. Rryma pérmbante njeréz gé do té
cilésoheshin té dyzuar, si Vasil Dilo dhe Koco Tasi. Dilo kishte gené pjesé e Kongresit
Vorioepirot gé miratoi Protokollin e Korfuzit, krahas Petro Haritos. Ai mbante njé fletore
greko-italiane gjaté pushtimit italian, por kéto géndrime nuk e bénin doemos grekoman,
teksa ishte mbéshtetés i njé Shqipérie té pavarur dhe njé kishe autogefale. Tasi kishte
vendosur Até Stathi Melanin si zévendésmitropolit né Pérmet (mé voné do té dilte kundér
trupézimit té Sinodhit té Kishés Shqiptare, kur u arratis si mbéshtetés i Fan Nolit). Kjo
rrymé mund té thuhet se ishin atdhetaré shqiptaré, ortodoksé konservatoré, grekofilé,
kundérshtaré té rrepté té vatranéve, por gartésisht pro pavarésisé shqiptare, autogefalisé
dhe kundér pranimit té kryepriftérinjve té huaj né Shqipéri.*®°

Grekomanét ishin té pérgendruar né hapésirén Gjirokastér-Delving, ku jetonte
pakica greke. Rrjedhimisht, edhe dyshimi ndaj ortodokséve si me gjasé “mé pak
atdhetaré”, si njé pérgjithésim i padrejté, ishte mé i theksuar te myslimanét shqiptaré té
Gjirokastrés. Ndaj nuk éshté rastésore gé ortodoksét shqiptaré né Gjirokastér ishin mé té
frikésuar ndaj njé sundimi mysliman, né pérsiatjen pér pérkatési dhe dobi kombétare. Aty
kishte mjaft kombétaristé shqgiptaré, myslimané dhe ortodoksé, gé nuk shihnin ndarje
fetare te kombi shqiptar, por njé pjesé si Tasi, Dilo e té tjeré e shihnin kété rrezik dhe
pérpigeshin té vendosnin kufijté e tyre té mospércarjes. Krejt ndryshe, shumica e
korgaréve dhe ortodokséve né trevat e tjera nuk shihnin njé kanosje té ngjashme, né
mungesé té njé rreziku grek. Ortodoksét e atyshém ishin né pararojé té lévizjes
kombétare, si lévizje mbifetare, gé do té mundésonte barazi pértej fesé. Lévizja kishtare
né kéto treva béhet vatra e shqiptarizimit té ploté té Kishés; pér autogefali pa léshime.

Atdhetarét e rrymave té tjera i béné té garté Nolit se nuk duhej t¢ merrej me
céshtjen kishtare, pasi u rikthye nga Lidhja e Kombeve né Shqipéri. Episkopi i
vetéshpallur ruante lidhje té vazhdueshme me dy priftérinjté gé ishin dérguar né Korgé,
por nuk vepronte si kryeprift, duke u kufizuar né jetén politike. Ai u zgjodh deputet nga
Federata Vatra né mars 1921."% Sotir Peci e paralajméroi Nolin, kur u mblodh kuvendi.
Ai i tha se cdo veprim fetar si episkop do té pérbénte rrezik kombétar, pér ag sa
Protokolli i Kapshticés ishte né fuqi. Peci rreshtoi pesé arsye, pse Noli nuk duhej té
pérfshihej né jetén fetare, nisur nga garkorja gé e dénonte. Sipas tij, gjendja e
ortodokséve né Shqipéri ishte e brishté. Patriarkana ishte duke kérkuar me qiri njé arsye

189 vasil Dilo e arsyeton né kété ményré géndrimin ndaj céshtjes kishtare né kujtimet e tij: “Sapo u bé shtet
mé vete Shqipéria nga njé ané nacionalistat ekstremé dhe nga njé ané Dullkaukerit gé pér oportunitet
politik dhe nga ana tjetér fanatizma e véllazérvet musullimané, sé cilés i ishte shogérue edhe Qeveria
Kombétare sigurimin e shtetit nga dekllarimi i autogefalisé t& Qishés Orthodokse té Shqipérisé. Preteksti
ishte qé duhesh preré korenti i influencés té elenizmit i cili bénesh me ané té Qishés; por géllimi i vérteté
ishte gé Qisha t& mos pérdoresh edhe ma prej té krishterévet si njé géndré e bashkimit té tyre dhe tue i preré
¢do rellasion me Patriarkanén ta thanin g€ né djep.  Ai arsyetonte se autoqefalia ishte e domosdoshme, por
se ¢éshtja u pérkiste té krishteréve dhe myslimanét nuk duhet t& merrnin pjesé né té. Gjithashtu, ai thoté se
vatranét ishin “shumic€ myslimane” (Dilo, “Psikoza e ‘Vorio Epirit’”, cit.).

190 Federata “Vatra™ kishte t& drejtén e té zgjedhurit njé deputet né Kuvendin e paré Shqiptar, si shpérblim
pér punén atdhetare t& kryer. K&shtu, “Vatra” zgjodhi Nolin. Plotfuqia e Episkopit t&€ zgjedhur Theofan u
njoh me vendim geverie, mé 1 shkurtit 1921. AQSH, F. 152 “MPB”, V. 1920, D. 3, f. 6, Vendim i Késhillit
té Ministrave nr. 109, 1 shkurt 1921.

pse té mohonte autogefaling, sidomos né njé vend me shumicé myslimane. Dalja e Nolit
né krye té betejés pa gené episkop i rregullt mund té conte né pércarje. Peci mendonte se
shumica do té trembej nga kundérshtimi i Patriarkanés dhe vetém 10 pér gind do té
bashkoheshin me Nolin. Ai mendonte se, si atdhetarét liberalé, ashtu edhe ata
konservatoré do té bashkoheshin kundér vatranéve. Peci vlerésonte se duhet té pritej
shpallja e Kishés Autogefale, arritja e marréveshjes me Patriarkanén, dorézimi i rregullt i
Nolit nga dy episkopé té tjeré dhe pastaj vendosja e tij né krye t& lévizjes kishtare.™**

1.4. Céshtja e “Shén Gjergjit” dhe débimi i kryepriftit té fundit grek nga Shqipéria

Meshimi né gjuhén amtare bashkonte té gjithé shqiptarét. Pashkét e vitit 1921 nuk
do té ishin si ato té vitit té kaluar. Jakovi ia kishte dalé té kthente gregishten né meshim,
falé urdhrit té dhéné nga trupat franceze. Pér mé tepér, kishte mundésuar vijimin e status
quo-sé edhe nén geverisjen shqgiptare me ané té Protokollit té Kapshticés.

Até Vangjel Camce dhe Até Vasil Marko kishin mbérritur né Korcé, prej 26
néntorit 1920, dy dité pérpara tetévjetorit té pavarésisé. Synimi i tyre ishte ngritja e
Kishés Autogefale nga themeli.*®* Noli nuk i shogéroi, pér té mos krijuar pérplasje deri
né mbylljen pérfundimtare té ¢éshtjes sé kufijve. Camgja shkoi dhe u takua me episkopin
e vetéshpallur, kur ai u kthye nga Gjeneva né Tirané.'*® Frymézimi pér korcarét do té
vinte pikérisht nga ky takim. Priftérinjté vatrané zhvilluan njé meshé né shqip né Kishén
e Tiranés, mé 3 prill 1921. Meshtaré ishin Até Vasil Marko, Até Vangjel Camce dhe Até
Gjergji i Kishés sé Tiranés.** Noli ishte né Kishé, por nuk bashkémeshoi. Marko dhe
Camce zhvilluan njé tjetér meshé né Pogradec, mé 16 prill. Ata bashkémeshuan me
priftérinjté e qytetit, Até Thanasi dhe Até Nastasi, duke vijuar udhén e nisur nga
Arkimandrit Visari.'*

Korcga kishte gené né ballé té shqiptarizimit té kishés, por kishte mbetur befas
ndér té fundit ku mesha zhvillohej né greqisht. Pér kété, paria e ortodokséve korcaré u
mblodh mé 24 prill dhe vendosi té pérmbushte déshirén pér té meshuar shgip né Kishén e
Shén Gjergjit, pérgjaté Pashkéve. Ata i dérguan kérkesén Sotir Pecit dhe deputetéve té
tjeré t€ Korgés. Té nénshkruarit e quanin turp t¢ madh meshimin né gjuhé té huaj, teksa
akoma dhe né Ameriké e Vllahi shqiptarét meshonin shqgip. Ata ishin pérpjekur prané
prefektit Zoi, por ai i kércénoi se do t’i burgoste, nése do t€ hynin né kishé. Nénshkruesit
shpreheshin gati té flijoheshin, por kundérshtonin fugimisht burgosjen e priftit, ¢cka do té
ishte ¢cnderim pérpara grekomanéve. Zoi u kishte théné se kjo do té vendosej nga geveria
gendrore, bashké me Nolin dhe me deputetét e Korgés, por arsyetimi nuk i bindi. Ata
shpreheshin se nuk kishin pasur friké nga bajonetat greke dhe franceze, ndaj nuk mund té

1L AQSH, F. 55 “Sotir Peci”, D. 77, f. 14, Letér e Sotir Pecit, pa daté.

192 « Andej-Kéndej”, Koha nr. 21, 27 néntor 1920, 3.

193 «Andej-Kéndej”, Koha nr. 34, 5 mars 1921, 3.

1% Rako Katundi pérshkruante pér “Koha”: “Kisha ishte mbushuré si edhe njé shumicé e madhe qéndronte
pérjashta duke pritur me pa durim gé té& hapeshe nonjé vént pér t& dégjuar meshén shqipe. Qé té gjithé
kishin hedhur vérejtjen né té meshuarit shqip, té cilét pér heré té paré e véshtronin edhe dégjonin”. “Nga
Tirana: Meshé shqipe”, Koha nr. 41, 23 prill 1921, 1.

195 «g para meshé né gjuhén amtare né Kishén e Pogradecit!”, Koha nr. 42, 30 prill 1921, 1.; Shkrimi
pranon se nuk ishte mesha e paré né shqip, por arsyetohej se Visari nuk i pérkiste Kishés Autogefale
Shqiptare, té drejtuar nga Fan Noli.

frikésoheshin nga bajonetat shqiptare. Paria kanoste se do té bénte meshé shqip ose do té
vrisnin shkaktarét dhe do té vriteshin edhe veté. Po ashtu, kérkonin largimin e Jakovit né
Durrés dhe kércénonin se Até Petro dhe Hirésia ishin né rrezik, nése kérkesat nuk
plotésoheshin.**

Gjendja ishte e nderé né Korgé. Mitropoliti dhe priftérinjté meshonin greqisht,
edhe pse njé pjesé e tyre radhiteshin né lévizjen kombétare shgiptare. Nga ana tjetér, Até
Vasil Marko dhe Até Vangjel Camcja prisnin udhérréfimin nga Noli. Qeveria kishte
urdhéruar mosdaljen nga shtépia té dy priftérinjve, pér té shmangur pérplasjet. Ngacmimi
gé do té ndryshonte gjithcka do té vinte andej nga nuk pritej: geveria e Tiranés ishte
kundér ndryshimit té status quo-sé. Ky géndrim ishte i qarté pér Ministriné e Punéve té
Brendshme, por ushtria ngriti krye. Kércénimi i ortodokséve korcaré u vendos né zbatim,
népérmjet lévizjes sé njé pjesétari t€ mbledhjes sé 24 prillit. Kanosja solli pérleshjen mé
té madhe té vitit, qé pér pak shkaktoi lufté shqiptaro-greke.

Nismétari ishte Spiro Kosova, njé ortodoks vatran nga fshati Kosové i Pérmetit.
Ai ishte kthyer pér té ndihmuar pavarésiné shqiptare né vitin 1914 dhe ishte rreshtuar né
ushtri si toger. Kosova drejtonte Kompaniné 1ll té Batalionit té Paré té Ushtrisé, gé
géndronte né Korgé. Kompania kishte shumé ortodoksé dhe u bé vatra e l8vizjes pér
meshim né shqip. Kosova kérkoi njé mjedis pér shérbesé fetare né gjuhén amtare nga
drejtuesi i Batalionit, Mustafa Aranitasi, té Enjten e Madhe, 28 prill 1921. Togeri u lut gé
mesha té zhvillohej né njé mjedis tjetér té shenjté, né pamundési pér njé kishé. Mirépo,
Kosova kérkoi njé xhami pér meshén ortodokse, pér té¢ ngacmuar pérgjigjen e kolonelit.
Avranitasi iu kthye ashpér se ka mjaft myslimané pér té shkuar né xhami, ndaj ortodoksét
mund té shkonin né ciléndo kishé té donin, sepse gjuha shqipe nuk mund t& ndalohej.**’

Leja i mjaftonte Spiro Kosovés. Ai e dinte se kolonel Aranitasi nuk e kishte
peshuar gjaté mendimin. Mirépo, kjo ishte dytésore. Bashké me néntoger Kol Gjonin
shkuan menjéheré né Kishén e Shén Gjergjit. Ajo ishte faltorja mé e njohur e Korgeés,
krahas asaj té Mitropolisé. Dy ushtarakét pritén ardhjen e shérbétorit gé hapi derén dhe i
morén celésat. Shérbétori kundérshtoi, por Kosova i thirri atdhetarizmit té korcarit té ri.
Kol Gjoni kércénoi me armé edhe dhjakun, qé mbérriti pas pak.'®®

Spiro Kosova la Kol Gjonin né Kishé dhe iu drejtua shtépisé sé Até Vasil Markos,
i cili géndronte si i burgosur, né pritje té dités gé Jakovi do té ikte nga Korga. Até Vasili
ishte korcar, i lindur né vitin 1886, i biri i Grigor Markos.'®® Kosova iu paragit me
detyrén qé kishte te “Vatra” dhe i tha se kishte shkuar gé ta conte né Kishén e Shén
Gjergjit pér té meshuar. Até Vasili as e priste kété zhvillim. Ai i kérkoi Kosovés siguri se
do t& hynte né kishé, pasi prej atij casti nuk mund ta nxirrte mé njeri.?%

1% AQSH, F. 55 “Sotir Peci”, D. 72, f. 12, Parashtresé drejtuar deputetéve korgaré, 24 prill 1921.

97 Ngjarjet detajohen né kujtimet e Spiro Kosovés: Verli, Spiro Kosova |, 188-202. “Zoti kolonel, sot &shté
njé dité e shénuar pér neve té krishterét dhe duhet té€ vemi né faltore, mbasi uné né kompaniné time kam
ushtaré té krishteré. Ju lutem fort kini mirésiné t& ndérmjetésoni ku duhet gé té mé caktohet njé xhami dhe
t’i falemi Zotit né gjuhén toné shqip”, — i tha Spiro Kosova. Vende té tjera adhurimi jané pérdorur shpesh,
né mungesé té njé mjedisi té fesé pérkatése. Katolikét né Elbasan meshonin né kisha ortodokse, ortodoksét
né Shkodér, né kisha Katolike, deri sa kishat pérkatése u ndértuan. Gjithsesi, kérkesa e Kosovés ka
karakterin e njé provokimi pér té sjellé até gé rrodhi.

198 pg aty.

19 AQSH, F. 155 “MD”, D. 169, f. 1, Biografi e Até Vasil Markos, pa daté.

200 \/erli, Spiro Kosova I, 188-202.

Kosova e siguroi dhe té dy u nisén pér né Shén Gjergj. Casti i shumépritur po
vinte pér Até Vasilin. U fut né Kishé, u vesh dhe kambanat nisén té binin. Njerézit rendén
pér né meshé. Drejtori i policisé, Nik Dishnica, dhe té gjithé vartésit e tij i prisnin pérpara
Kishés. Ata ndaluan besimtarét, sipas urdhrit geveritar. Vetém Até Vasil Marko, Spiro
Kosova dhe Kol Gjoni géndronin brenda faltores. Kompania e paré, e thirrur prej Spiro
Kosovés pér té ruajtur rendin, ishte rreshtuar pérpara saj. Késhtu, pérplasja ishte
shndérruar mes policisé dhe ushtrisé. Spiro Kosova doli dhe iu drejtua Dishnicés t& mos
bénte fjalé me ushtarakét. Dishnica i kérkoi ta shogéronte pér té takuar prefektin. Me té
shkuar né zyrén e tij, Zoi e cilésoi “kryengritje” veprimin. Kjo ishte fyerje pér Kosovén.
Ai u pérgjigj se ishte i detyruar ta shuante ¢do kryengritje kundér atdheut e geverisé,
prandaj nuk e pranoi pandehjen. Njéherazi, tha se déshironte t’i lutej Zotit né shqip si
oficer ortodoks shqiptar gé nuk dinte greqgisht. Grindja u ashpérsua. Zoi ishte atdhetar i
sprovuar, por kundérshtar i veprimit t&¢ Nolit. Ai néngeshi Até Vasil Markon dhe Até
Vangjel Camcen, cka nxehu gjakrat. Gjithcka mund té pérfundonte né gjakderdhje, nése
né zyré nuk do té gjendej toger Sami Koka. Céshtja nuk ishte Kosova, por Aranitasi.
Koloneli i tha prefektit se ai nuk mund té ndérhynte né céshtje fetare. Zoi i sqaroi
vendimin qeveritar pér ruajtjen e status quo-sé. Mirépo, Aranitasi nuk pranoi té
ndryshonte géndrim.?%*

Prefekti telefonoi menjéheré ministrin e Punéve té Brendshme. Ai i shpjegoi
gjendjen dhe i tha se Ministria e Mbrojtjes duhet té ndérhynte. Eprori e qortoi pse nuk e
kishte parandaluar rrjedhén e ngjarjeve, edhe pse kryengritja nisi prej ushtrisé, ku Zoi nuk
kishte fugi. Teksa prefekti fliste me ministrin, Nik Dishnica nuk e ndalonte dot mé
meshén né Kishén e Shén Gjergjit. Edhe Até Vangjel Camgja kishte mbérritur dhe mé se
njé mijé besimtaré mbushén mjediset e brendshme dhe oborrin pér té dégjuar meshén e
paré shgipe né Korgé pas mé shumeé se njé viti.?%?

“Koha” njoftonte me ngazéllim se njé tepri populli kishte hyré né Shén Gjergj dhe
kishte kérkuar té meshohej shqip. Sipas saj, kundérshtia e prefektit u zbeh nga
vendosméria e popullit. Kori shogérohej nga trupa muzikore e “Vatrés”. Grameno
pérshkruante malléngjimin e besimtaréve dhe Iévdonte drejtuesit ushtaraké gé plotésuan
detyrén fetare dhe kombétare.*®

Mosbindja e ushtrisé ishte e dukshme. Kolonel Aranitasi nuk pranoi té léshonte
Kishén, pavarésisht urdhrave nga Tirana. Madje, Spiro Kosova dhe Kol Gjoni u kérkuan
né Tirané pér t’u dénuar, por Aranitasi u pérgjigj se do té niste té gjithé kompaniné 111.2%*
Nikollaq Zoi nuk mund t’i zbatonte urdhrat pér t€ marré dhunshém Kishén. Ai shénonte
se asnjé pércapje nuk mund té béhej pér aq sa ushtria vijonte té pérzihej né ¢éshtje, teksa
oficerét kishin celésat dhe quanin grekoman kédo gé orvatej té mbyllte faltoren.?® Zoi
shfajésohej se populli ge késhilluar t¢ mos e ngacmonte ¢éshtjen para zhvillimit té
meshés. Mirépo, kthimi né gjendjen e méparshme ishte i pamundur pa turbullime pas
shérbesés shqip.®

21 pg aty.

22 AQSH, f. 152 “MPB”, V. 1921, D. 111, f. 12, Prefektura e Korgés drejtuar MPB, 28 prill 1921.

203 «Kisha Shqipe né Korg¢g”. Koha nr. 42, 30 prill 1921, 3.

2% \/erli, Spiro Kosova I, f. 188-202.

205 AQSH, F. 152 “MPB”, V. 1921, D. 111, f. 20, MPB drejtuar Prefekturés sé Korgés, 1 maj 1921.
26 AQSH, F. 152 “MPB”, V. 1921, D. 111, f. 12, Prefektura e Korgés drejtuar MPB, 28 prill 1921.

Zoi i kérkoi ndjesé Jakovit mé 30 prill. Ai shprehu keqgardhjen pér
mosparandalimin e pucit dhe pér pjesémarrjen e ushtrisé. Prefekti siguroi se Kisha do té
rikthehej pas Pashkéve.?” Ndérkag, lajmet mbérritén té fryra né Athing.”® Katér té
vdekur, nénté té plagosur dhe pagartési mbi jetén e Jakovit ishte pasqgyra gé Kishte
Ministria e Jashtme Greke mé 3 maj 1921. Senatori Godard, gé ato dité kishte vizituar
Korgén, u cilésua si shtysé pér marrjen e Kishés. Ai kishte béré thirrje pér ringritje
kombétare, ¢ka, sipas Athinés, solli ¢éshtjen e “Shén Gjergjit”. Pér mé tepér, fshatrat e
pushtuara nga Gregia né Devoll dhe Prespé ishin nén kércénimin ushtarak shqiptar pas
atij casti.?®

Pasqyrimi i zmadhuar pér pak solli lufté. Kundérveprimi i paré i Greqisé ishte i
dukshém: asnjé shqgiptar nuk mund té lejohej té hynte né Greqi. Prefekti i Kozanit thirri
Nikollag Zoin né Kapshticé mé 6 maj 1921. Prefekti grek i pranoi Zoit se arsyeja e
mbylljes sé kufirit ishte ¢céshtja e Shén Gjergjit. Ai paraqiti gjashté kérkesa. Dorézimi i
menjéhershém i Kishés né duart e Mitropolitit té Durrésit ishte kushti kryesor i Greqise.
Pala shqiptare duhet té zotohej se nuk do té kérkonte letérnjoftime pér grekét gé donin té
hynin né Shqipéri. Ndérsa, té krishterét e Korcés duhet té pérjashtoheshin nga ushtria,
pasi “ishin greké”.?!% Natyrisht, pala greke ishte lajméruar se ushtarét ortodoksé ishin
nismétaré té ¢céshtjes s€ “Shén Gjergjit”. Rrjedhimisht, ata synonin arritje t& dyfishté me
kété kérkesé. Sé pari, mundésonin pércarjen brenda shogérisé shqiptare né vija fetare, gé
té nesérmen mund ta shfrytézonin né dobi té tyre. Sé dyti, parandalonin zotérimin e
mjeteve té forcés nga té krishterét shqiptaré, né masé atdhetaré. Shteti shqiptar kishte
béré disa pérjashtime né thirrjen e ortodokséve né ushtri prej vitit 1920, me géllim qé té
pamundésonte kanosjen greke. Ajo masé kishte hasur né mjaft kundérshti, teksa
ortodoksét kishin zhvilluar tubime pér té kérkuar thirrjen e detyrueshme té mbaré
bashkéfetaréve té tyre.?*

Nikollag Zoi u shfajésua se kisha u pushtua pa déshirén e geverisé dhe se zyrtarét
geveritaré u gjendén té papérgatitur pér ndalimin e gjakderdhjes. lliagis u tregua i ashpér,
duke kujtuar Protokollin e Kapshticés, qé i jepte té drejté té ndérhynte né c¢éshtjen
kishtare shqiptare. Ai mendonte se nuk mund té falej moskthimi i menjéhershém i
Kishés, edhe nése ngjarja ishte pasojé e coroditjes sé zyrtaréve shqiptaré. Ai tha se kjo
déshmonte bashkéfajésiné e qgeverisé. Zoi ishte njémendésuar me Jakovin gé Kisha té
kthehej mé voné, por prefekti i Kozanit nuk pranoi. Sipas tij, kombi grek nuk ishte i
gatshém té pérulte rrezikshém denjésiné e vet. lliaqgis i rréfeu ortodoksit shqiptar Zoi se
kombi grek mbajti kishat ndaj Perandorisé Osmane pér 550 vjet dhe falé tyre u ringjall
kombétarisht. Ndaj, ai e shihte t¢ pamundur njé marréveshje pérulése me Shqipériné.
Fundi i takimit fshihte njé kanosje jo fort té fshehur. lliaqis kércénoi haptazi me lufté,

27 Kondis, Elinizmos 11, 333: IDAYE, D. A/5/10, nr. 4640, Nénprefektura e Follorinés drejtuar MPJ, 24/7
maj 1921.

2% Edhe burime té huaja kishin njé pasqyré té¢ zmadhuar t& ndodhive. Ministri britanik lajméronte se ishin
11 t&€ vraré, ndérkohé q€ nuk pati humbje njerézore. Meta, “Véshtrim rreth kombétarizimit”, f. 74.

29 Kondis, Elinizmos 1, 324-325: IDAYE, D. A/5/10, nr. 4538, Ministria e Luftés drejtuar MPJ, 21 prill
1921.

219 AQSH, F. 152 “MPB”, V. 1921, D. 60, f. 4, Prefektura ¢ Kor¢és drejtuar MPB, 6 maj 1921.

211 parjashtimet u zhbéné né fillimvitin 1922, pasi céshtja e kufijve shqiptaré ishte pérfunduar. Beqir Meta,
“Autoqgefalia e Kishés Ortodokse Shqiptare né procesin e formimit té institucioneve kombétare né vitet
1920-1924”, Studime Albanologjike 11:1 (2008), 82-83.

duke théné se Greqia ishte e gatshme me té gjitha fuqité té bénte até gé geveria shqiptare
nuk mundej. Kjo u vlerésua madje si detyré pér mbrojtjen e denjésisé kombétare.**2

Céshtja e Kishés sé Shén Gjergjit u kthye né casus belli, si¢ frikésohej Tirana.
Shumé shqiptaré ishin burgosur né Janiné si hakmarrje, ndér té cilét prefekti i Elbasanit
dhe deputeti Hysni Vrioni. Té burgosurit u mbajtén pér gjashté javé, ndérkohé gé Greqia
shpallte se Shqipéria po lemeriste grekét né vend.?*®

Qeveria shqgiptare pranoi pjesérisht kérkesat greke dhe vendosi gé té ruhej status
quo-ja kishtare derisa ortodoksét shqiptaré té vendosnin marrédhéniet me Patriarkanén.
Zoi u urdhérua té merrte celésat e Kishés me ose pahir. Ndérkag, kérkesat e tjera niseshin
nga premisa se “Shqipéria nuk njihej si shtet sovran”, ndonése ishte anétarésuar né
Lidhjen e Kombeve dhe kishte shpallur pavarésiné prej njé dhjetévjecari. Qeveria
shgiptare iu pérgjigj Athinés se céshtjet e tjera té ngritura ishin té brendshme.?**

Njékohésisht, Shqipéria po béhej gati pér lufté. Kércénimi i marré né Kapshticé
trembi geveritarét né Tirané dhe Korcé. Jakovi njoftonte se njé mbledhje e parisé u thirr
vetém njé dité pas takimit té Kapshticés, pér té biseduar rreth mbrojtjes, né rast sulmi
grek. Ai shkruante se shumica ishin kundér luftés, duke mos dashur shkatérrimin e ri té
vendit. Ushtria e vogél prej 200 njerézish gé géndronte né Korgé u dérgua né Bilisht,
ndérsa italianét kishin dhéné 20.000 armé. Kérkesat e Kapshticés ishin té rénda dhe
zyrtarét e popullsia e kishin t€ pamundur t’i pranonin. Mitropoliti i Durrésit nénqgeshte me
kérkesén e njé pjese t€ korcaréve qé t’ia kthenin Kishén e Shén Gjergjit Jakovit, pér té
shmangur luftén. Ai shkruante se shqiptarét ishin pér té ardhur keq, teksa té ndaré shanin
njéri-tjetrin.?*®> Zyrtarét shpérndané njé shpallje pér popullin e Korcés mé 14 maj. Ajo
shkruante se geveria nuk kishte géllim té godiste fqinjét, pérkundrazi kérkonte migési.
Mirépo, geveria zotohej té pérmbushte detyrén e saj sé bashku me popullin, nése ndonjé
fqinj do té kalonte kufirin. Thirrja pérfundonte me kérkesé pér gjakftohtési.*°

Kisha mbetej e mbyllur, prej té Dielés sé Pashkéve, kur kremtimi madhéshtor
kishte ngritur pritshmériné e korcaréve. Celésat i kishin marré graté gé shkonin né kishé,
ndaj té cilave dhuna do té ishte mé e véshtiré. Até Vasil Marko dhe Até Vangjel Camce u
kthyen né vecim shtépie, edhe pse pa shpallje zyrtare. Qeveria kishte urdhéruar dérgimin
e priftérinjve né Berat dhe marrjen me dhuné té celésave ndaj grave, pasi ligji nuk bénte
dallime mes gjinive.?"’

Mirépo, zyrtarét vendoré u stepén nga zbatimi i urdhrit, nga frika e
kundérveprimit té popullit. Mihal Grameno shkruante te “Koha” se pérndjekja e
kryengritésve t€ “Shén Gjergjit” ngjante me dorézimin e Ulqinit malazezéve, kur
gjenerali turk dérgoi telegram g€ “ushtria e padishahut dérmoi armikun”, domethéné
shqiptarét, duke béré qé atdhetaré si Abdyl Frashéri té ganin si fémijé. Grameno

212 K ondis, Elinizmos 11, 327: IDAYE, D. A/5/10, pa nr., Prefektura Kozani drejtuar MPJ, 23 prill 1921.

13 Meta, “Véshtrim rreth kombétarizimit”, 79-80.

24 AQSH, F. 152 “MPB”, V. 1921, D. 60, f. 9, MPB drejtuar Prefekturés sé Korgés, 6 maj 1921.

215 Kondis, Elinizmos 1, 336: IDAYE, D. A/5/10, nr. 5446, Nénprefektura e Follorinés drejtuar MPJ, 12/25
maj 1921. Gjendja e pragluftés i dhuroi Jakovit njé nderim. Ai u pajis me dekoraté ushtarake, até té Kryqit
Ushtarak t€ Rendit t€ Paré. Vendimi parashihte se udhéheqésit e ushtrisé greke do t’ia vendosnin né gjoks,
sapo té hynin né Korgé. Dy dekoratat e tjera i kishte marré né vitet 1914 dhe 1920 pér veprimtaring né
Shqipéri. Jakovi mbetet ndér té paktét fetaré gé kané dekoraté ushtarake (Stratigaqis, Mitropoliti i Mitilinit,
119-121.).

216 AQSH, F. 152 “MPB”, V. 1921, D. 60, f. 12, Shpallje e MPB, 14 maj 1921.

27 AQSH, F. 152 “MPB”, V. 1921, D. 111, f. 27, MPB drejtuar Prefekturés sé Korgés, 11 maj 1921.

shkruante se Kisha ishte e ortodokséve korcaré dhe vetém ata do té merreshin vesh me
Patriarkanén nése déshironin dhe jo me shtetin grek. Ai gortonte geveriné se po u jepte
armiqve té drejté dhe shtréngonte shqiptarét té jetonin me frikén e Greqisé: njé shuplaké e
idhét gé nuk e meritonin.**®

Qeverisé iu deshén dy javé té bindte graté té jepnin ¢elésat, me premtimin se nuk
do t’ia dorézonte Jakovit. “Koha” néngeshte se ky mésim u kishte ngrohur zemrat
kombétaréve dhe tani prisnin té shihnin cili trim do ta rrézonte flamurin kombétar nga
Shén Gjergji.?*

Qeveria shqiptare ndodhej mes dy zjarreve, ndaj zgjodhi t’i mbante ¢elésat pér
vete. Korca do té ngrihej né kryengritje, nése kycet i ktheheshin Jakovit. Ndérkaq, lufta
me Greqiné vlerésohej né prag té portés, nése lejonte rihapjen e Kishés. Késhtu, mbyllja e
Shén Gjergjit deri né njé cast té dyté u vlerésua si zgjidhja mé e miré. Status quo-ja e re
linte t& pakénaqur korgarét, pasi shqipja u pérjashtua sérish nga Kisha Ortodokse. Ajo
ishte e pranueshme pér Greqiné, teksa mbyllja e Kishés nuk ndikonte né asgjé.

Mirépo kanosja greke nuk ishte e themelté. Pérfshirja e madhe ushtarake né Aziné
e Vogél e bénte Athinén té mos e zbatonte kércénimin pér lufté. Ambasadori né Durrés i
kishte pohuar atij britanik se masat e ashpra ndaj Shqgipérisé do té merreshin vetém pas
pérfundimit té céshtjes sé Azisé sé Vogeél. Gregia vetém sa kishte rritur praniné ushtarake
né bregun shqiptar me anijen shkatérruese “Aetos”, si njé trysni ndaj Tiranés.?°

Ministri i Brendshém, Fuat Dibra, udhézoi Prefekturén e Korcés mé 15 gershor, té
pérpilonte njé kérkesé té nénshkruar nga shumé ortodoksé shqiptaré pér té lejuar
meshimin shqgip né kisha.?** Shkresa do té zbuste ndjenjat e popullit, teksa do té
zyrtarizonte kérkesén. Nj€herazi, do t’1 shérbente Shqipéris€ pér ta paraqitur né Lidhjen e
Kombeve. Pérkujtesa shkruante se populli pagedashés qé shijonte liriné nén hijen
madhéshtore té flamurit kombétar kérkonte predikimin e fesé ortodokse né gjuhén
amtare. Ajo vlerésonte mosfaljen né shqip si padrejtési pér nénat, graté, motrat dhe
fémijét, teksa né kishat e stérgjyshérve predikohej gjuha e huaj greqgishte. Pérkujtesa
shénonte rastin e pashoq shqiptar, ku kombi shijonte liring, por ishte i ndaluar né
predikimin e fesé né gjuhén e vet, njéherazi gjuhé zyrtare e shtetit. Ajo arsyetonte se
librat dhe priftérinjté ishin tashmé, ndérkaq shqipja lejohej né shtete té huaja. Prandaj,
ndalimi né Shqipéri ishte i pakuptimté. Kérkesa i thérriste shprehjes “zéri i popullit éshté
z&ri 1 Peréndis€” dhe 1 drejtohej geverisé t&€ kujdesej pér ta zgjidhur ¢éshtjen jetésore t&
ortodokséve shqiptaré. Pérkujtesa mori mbéshtetjen nga njé numér i pashog, mé shumé se
7000 nénshkrime; ndér té cilét té gjithé njerézit e njohur té qgytetit dhe rrethinave té
Korcés.??

Shtypi jehoi né faget e para. “Posta e Kor¢és™ shkruante se populli vértetonte me
padurim dhe zell déshirén e natyrshme dhe geveria duhet té bénte hapat e duhur pa asnjé
drojé.??® Pér mé tepér, shtypi mori shkas pér té kérkuar largimin e Jakovit. “Posta”
theksonte se ortodoksét kérkonin débimin e agjentéve té huaj gé drejtonin kishat.??*

218 Mihal Grameno, “Armiku u dérrmua”, Koha nr. 44, 21 maj 1921, 1.

29 Koha nr. 44, 21 maj 1921, 2.

220 Meta, “Véshtrim rreth kombétarizimit”, f. 75.

221 AQSH, F. 152 “MPB”, V. 1921, D. 111, f. 28, MPB drejtuar Prefekturés sé Korgés, 12 gershor 1921.

222 Telegrami bashké me nénshkrimet ndodhet né Arkivén Qendrore t& Shtetit: AQSH, F. 152 “MPB”, V.
1921, D. 111, f. 29, Kérkesé e qytetaréve drejtuar MPB, 16 gershor 1921.

228 posta e Korgés nr. 10, 18 gershor 1921, 2.

224 posta e Korgés nr. 11, 21 gershor 1921, 2.

Kryetari i Kuvendit, korgari Pandeli Evangjeli, dhe ministri Xhaferr Ypi premtuan
mé 8 gershor se Kisha do té kthehej brenda 15 ditéve. Pérfagésia kishtare shkoi né zyrén
e Nikollag Zoit dhe kérkoi celésat mé 23 qgershor, kur mbaroi afati gjysmémujor.*®
Kryeministri llias Vrioni e shtyu sérish vendimin, duke pérligjur se gjendja politike
detyronte gé celésat e Kishés t& mbeteshin né doré t& geverisé edhe pér pak kohé.?®

Gjendja ndryshoi térésisht né gusht, pa vullnetin e geverisé. Lajmet gé vinin nga
jashté duket se ndikuan. Korcarét e dinin se pengimi i hapjes sé kishave né shqip vinte
prej kércénimit ushtarak té Greqisé. Mirépo, tri zhvillime té ndryshme pérbénin lajmet
kryesore né gusht. Qeveria e re greke kishte rikthyer né pushtet mbretin e débuar nga
Venizelosi, duke krijuar njé carje sado té vogél me bashkéluftuesit e médhenj, sidomos
me francezét. Ndaj, ata pakésuan ndihmén ekonomike dhe ushtarake. Sé dyti, Gregia nisi
mésymjen pérfundimtare né betején me Turqiné dhe arriti 40 kilometra larg Ankarasé.
Zgjerimi kag i madh i territorit grek Kishte rritur jashté mase nevojat ushtarake dhe
ekonomike. Llogaritet se 200 mijé ushtaré grekeé ishin né Aziné e Vogél né mes té muajit.
Ndérkohé, edhe politika greke ishte pérgendruar térésisht né goditjen e fundit ndaj
Turqisé.??” Sé treti, u mésua jozyrtarisht se Britania e Madhe mbéshteti kufijté shqiptar,
sipas Protokollit té Firences.

Nuk e dimé nése kéto rrethana kané ndikuar né Iévizjen e fundit né ¢éshtjen e
Kishés sé Shén Gjergjit. Gjithsesi, ishte e qgarté se Gregia nuk pérbénte rrezik pér
Shqipérin€. Prefekti Nikollaq Zoi kérkoi lejen pér t’i dhéné ¢elésat popullit mé 22
gusht.??® Ministri Sulejman Delvina e urdhéroi t& mos i dorézonte.?® Mirépo, Zoi njoftoi
se populli hapi Kishén e Shén Gjergjit dhe ai nuk kishte mundur t’i ndalonte. N& fund, ai
ge detyruar t& jepte celésat.”*° Gjendja i kishte dalé duarsh geverisé. Késhilli i Ministrave
vendosi shkarkimin e Nikollag Zoit dhe drejtuesit té xhandarmérisé pér mosveprim né
pérputhje me urdhrat geveritaré. Vendimi u pérmba%'t derisa té gjendej zévendésuesi, pasi
nuk kishte vend pér zbrazéti né geverisjen e trevés.”*!

Arsyet pse Zoi nuk ndogi urdhrat nuk dihen. Natyrisht, ai e kishte kuptuar se
Shqipéria nuk rrezikonte té pushtohej. Né té kundért, njé atdhetar i sprovuar nuk do té
rrezikonte. Arsyeja q€ e shtyu t’u kundérvihej eproréve mund t€ jeté e shuméfishté. S¢é
pari, njé séré shkrimesh kishin paré dritén e botimit né shtypin vendor gjaté muajve té
fundit. Posta e Korcgés, Gazeta e Korgés dhe Koha e sulmonin pa té drejté se Kishte
mbajtur géndrim progrek né c¢éshtjen kishtare. Sé dyti, Zoi nisi té kishte férkime me
gevering, pér shkak té grekomanéve té qytetit. Letérkémbimet e gushtit tregojné se té
mbéshteturit e Jakovit nénshkruanin kérkesa pér shkarkimin e tij. Prefekti i paragiste
Kryeministrit Vrioni se lévizja kishte pér kryetar Mitropolitin, me géllim t’1 sillte
ngatérrime qeverisé shqiptare. Ai njoftonte se Jakovi kishte ngritur njé komision
katéranétarésh pér té shkuar né Tirané, pér té kérkuar prej geverisé pushimin e
népunésve, ndér té cilét edhe t& veté Zoit.>** Vrioni nuk e mbéshteti dhe priti e dégjoi

25 AQSH, F. 152 “MPB”, V. 1921, D. 111, f. 43, Prefektura e Korgés drejtuar MPB, 23 qershor 1921.

26 AQSH, F. 152 “MPB”, V. 1921, D. 111, f. 44, MPB drejtuar Prefekturés sé Korgés, 4 korrik 1921.

227 Joanis Daskarolis, Zrpatiwticd kivijuara oty ELdde too Mesomoléuov (1922-1935) [Lévizje ushtarake
né Greqiné e mesluftés (1922-1935)] (Athiné: Gnomon, 2012), 15.

228 AQSH, F. 152 “MPB”, V. 1921, D. 111, f. 57, Prefektura e Korgés drejtuar MPB, 22 gusht 1921.

229 AQSH, F. 152 “MPB”, V. 1921, D. 111, f. 58, MPB drejtuar Prefekturés sé Korgés, 22 gusht 1921.

20 AQSH, F. 152 “MPB”, V. 1921, D. 111, f. 63, Prefektura e Korgés drejtuar MPB, 22 gusht 1921.

21 AQSH, F. 152 “MPB”, V. 1921, D. 97, f. 1, Vendim nr. 709 i K&shillit t& Ministrave, 23 gusht 1921.

22 AQSH, F. 152 “MPB”, V. 1921, D. 45, f. 136, Prefektura e Korgés drejtuar MPB, 10 gusht 1921.

grekomanét, duke e pérligjur si dicka t& natyrshme.?*® Té gjitha kéto arsye duhet t& kené
gené shkaku i dorézimit té Kishés sé Shén Gjergjit.

Posta e Korcés botoi kryeshkrimin “Kishrat i kané béré gjyshrit tané dhe jané
tonat: Populli”, duke pérligjur marrjen ¢ faltores. Ajo shkruante se populli mori lajmin
gazmor té sigurimit té kufijve dhe nuk duronte mé té lévdonte Zotin né gjuhé té huaj.
Prandaj, hapi Kishén dhe béri ujé-bekimin, duke rifilluar meshimin né gjuhén amtare, me
priftérinjté kombétaré né krye.”** Menjéheré, Até Vasil Marko dhe Até Vangjel Camce
zhvilluan njé shérbesé né Kishén e Shén Gjergjit, me pjesémarrjen e kryebashkiakut dhe
mbaré Késhillés sé Bashkisé.?*

Moskundérveprimi prej pamundésisé ushtarake greke qartésoi pérparésiné e palés
shqiptare. Jakovi i kishte ditét t&¢ numéruara. Botimi i vendimit pérfundimtar pér kufijté
shqiptaré ishte ajo ¢ka pritej gé kryeprifti grek té mos pérbénte kércénim. Disa zyrtaré té
shtetit mendonin se kishte ardhur koha, pasi veprimtaria e Mitropolitit t& Durrésit ishte
kthyer né rrezik kombétar. Prefekti i Gjirokastrés, Kol Tromara, parashtronte mé 18 gusht
se géndrimi i Jakovit né Korcé shkaktonte dém dhe dobésonte fuqginé shpirtérore té
geverisé e popullit. Ndaj, ai udhézonte débimin e shpejté té kryepriftit.*®

Nikollag Zoi ishte mé i bindur se kurré. Ai sugjeroi zgjidhjen pérfundimtare, pasi
dorézoi Kishén e Shén Gjergjit me nismé vetjake e né pérplasje me geveriné. Prefekti i
arsyetonte ministrit mé 29 gusht se atdhetaria kérkonte gé kishat té ishin vetém shqip dhe
kjo mund t& béhej kur té¢ débohej Mitropoliti.”*” Mirépo, geveria vendosi t& mos
rrezikonte. Ajo urdhéroi mé 30 gusht gé té ruhej status quo-ja kishtare deri né zgjidhjen
pérfundimtare té kufijve.?*®

Jakovi mbeti pa asnjé mbéshtetje, teksa Korca ishte larg vémendjes sé Athinés.
Konsulli serb Colovic dhe gruaja e tij franceze ishin té vetmit gé e vizitonin.>*®
Bashképunétorét e ngushté, Doktor Nocka dhe Até Petro, ishin débuar né Vloré, pér
shkak té njé ndodhie kundérshgiptare té atyre ditéve.?®® Jakovi theksoi se débimi nuk
nderog}le vendimmarrésit, ankesé gqé u mor parasysh me lirimin e dy burrave né mestetor
1921.

Gjendja u réndua pas vértetimit se Hirésia kryente puné konsullore. Lajmi u bé i
ditur fillimisht nga “Posta e Kor¢és”. Ajo pyeste me nénkuptim pse prefekti nuk i kishte
kérkuar Jakovit déshmité pér té paré né ishte mitropolit apo konsull. Fletorja qortonte
Nikollag Zoin se nuk u kishte véné veshin parashtresave té vartésve, gé vértetonin pjesén
konsullore t€ punés s€ Jakovit. “Posta” e uronte Mitropolitin pér punén si atdhetar 1
vérteté i atdheut té tij.>*> Sulmi ndaj prefektit ishte i padrejté. Zoi e kishte njoftuar
ngjarjen dhe kishte kérkuar edhe débimin e Jakovit.?** Ai u takua me Mitropolitin dhe e

23 AQSH, F. 152 “MPB”, V. 1921, D. 45, f. 137, MPB drejtuar Prefekturés sé Korgés, 10 gusht 1921.

